
პრეზიდენტის დაწყევლილი სავარძელი

რატომ ვისვრით ზარ-ზეიმით არჩეულ 
მთავარსარდლებს სანაგვეზე

„ჯერ ადრეა!“
იქნება თუ არა 
პრემიერობის 
კანდიტატი და 
რას ამბობს ენმ-
ში არსებულ 
უთანხმოებაზე 
გიორგი ვაშაძე

„ეს იქნება 
კატასტროფა!“

ვახტანგ ძაბირაძის 
პოლიტიკური 

რჩევები ოპოზიციას 

ჯანდაცვა და სოციალური 
პოლიტიკა პრემიერ-

მინისტრის ანგარიშში
ირაკლი ღარიბაშვილი: „ხარისხიანი და 

საყოველთაოდ ხელმისაწვდომი, სოციალური 
სამართლიანობის პრინციპზე დაფუძნებული 

ჯანმრთელობის დაცვის სისტემის შენარჩუნება 
და შემდგომი განვითარება ქვეყნის ერთ-ერთი 

უმთავრესი პრიორიტეტია“

სტიქიის ზონაში სამძებრო-სამაშველო სამუშაოები უწყვეტ 
რეჟიმში გრძელდება – მაშველებმა კიდევ ერთი ცხედარი იპოვეს

შინაგან საქმეთა სამინისტროს საგანგებო სიტუაციების მართვის სამსახურის მეხანძრე-მაშველების მიერ, 
რაჭაში, მდინარე ჭანჭახის კალაპოტში, კიდევ ერთი ცხედარია ნაპოვნი.

ონის მუნიციპალიტეტში, სტიქიის ზონაში, სამძებრო-სამაშველო სამუშაოები უწყვეტ რეჟიმში გრძელდება. 
ამ დროისთვის სტიქიის ზონაში აღმოჩენილია 32 ცხედარი და ერთი პირის ძებნა აქტიურად მიმდინარეობს. 
ღონისძიებაში ჩართულია შინაგან საქმეთა სამინისტროს საგანგებო სიტუაციების მართვის სამსახურის ყველა 
შესაბამისი დანაყოფი, ასევე მძიმე ტექნიკა, დრონები, მცურავი საშუალებები და კინოლოგთა ჯგუფი.

სტიქიის ზონაში სამაშველო ღონისძიებები 
მთელი ღამის განმავლობაში გაგრძელდა

შინაგან საქმეთა სამინისტროს საგანგებო სიტუაციების მართვის სამსახურის უფროსმა თემურ მღებრიშვი-
ლმა, გურიის რეგიონიდან, სტიქიის ზონიდან, მედიასთან შემაჯამებელი კომენტარი გააკეთა.

მისი თქმით, სალიკვიდაციო სამუშაოები მთელი ღამის განმავლობაში გაგრძელდა.
„ამ დროისთვის, მიმდინარეობს სალიკვიდაციო სამუშაოები. დღის განმავლობაში, გზებზე, სადაც მეწყრული 

პროცესები განვითარდა, მიმდინარეობს გაწმენდითი სამუშაოები. ვცდილობთ, რომ ყველა იმ სოფელში მივი-
დეთ, სადაც ადამიანებს, შესაძლოა, ჩვენი დახმარება სჭირდებათ. მთელი ღამის განმავლობაში გაგრძელდა 
სამუშაოები. დღის განმავლობაში, მუშაობდა 200 მეხანძრე-მაშველი. საძიებო სამუშაოებში, როგორც ნავები, 
ასევე დრონი და კინოლოგიური სამსახური იყო ჩართული.

ამ დროისთვის, არის გარკვეული ლოკაციები, სადაც უშუალოდ ტრანსპორტის საშუალებით ვერ მოხერხდა 
მისვლა, თუმცა ფეხით მისულები ვართ ყველგან. თითოეულ მოქალაქესთან გვაქვს კომუნიკაცია, როგორც 
სატელეფონო, ასევე პირადად, ადგილზე. საჭიროების შემთხვევაში, პროდუქტი იქნება ეს, თუ სხვა საჭირო 
საშუალებები, რა თქმა უნდა, მივაწვდით“, – განაცხადა თემურ მღებრიშვილმა.

ამ ეტაპზე, სტიქიის ზონიდან უსაფრთხო ადგილზე გადაყვანილია 50-მდე მოქალაქე. ნაპოვნია სამი ცხედარი, 
მათ შორის, ორი – მოზარდის.

გურიის რეგიონში სამაშველო 
ღონისძიებები აქტიურ რეჟიმში 

მიმდინარეობს

გურიის რეგიონში, სტიქიის ზონაში, შინაგან საქმე-
თა სამინისტროს საგანგებო სიტუაციების მართვის 
სამსახურის მეხანძრე-მაშველები, საგანგებო რეჟიმში 
მუშაობას განაგრძობენ.

ამ ეტაპზე, მეხანძრე-მაშველების მიერ გადარჩე-
ნილი და უსაფრთხო ადგილზე გადაყვანილია 50-მდე 
ადამიანი, მათ შორის, მცირეწლოვნები და არასრულ-
წლოვანები. ნაპოვნია ორი ცხედარი და ერთი მოზა-
რდის მიმართ გრძელდება სამძებრო სამუშაოები.

საგანგებო სიტუაციების მართვის სამსახურის 
უფროსმა თემურ მღებრიშვილმა, სტიქიის ზონიდან, 
მიმდინარე ღონისძიებებთან დაკავშირებით, მედია-
სთან კომენტარი გააკეთა.

„გურიაში, უხვი ნალექის შედეგად, ადიდდა მდინარე-
ები, უხვმა ნალექმა გამოიწვია მეწყრული პროცესები, 
რითაც ჩაიხერგა რამდენიმე ათეულობით სოფლის 
მისასვლელი გზები, ასევე, სამწუხაროდ, გვაქვს მსხვე-
რპლი, ერთ-ერთ სოფელში, ნგრევის შედეგად, მოხუცი 
ქალბატონი მოჰყვა სახლში, რომელიც ამოსვენებულია 
მეხანძრე-მაშველების მიერ. ასევე, ერთ-ერთ სოფელში, 
მოზარდის ცხედარია ნაპოვნი და გადასვენებულია 
პროზექტურაში. ამ დროისთვის, მიმდინარეობს ერთი 
მოზარდის ძებნა-შველის ღონისძიება. მობილიზე-
ბულია, როგორც საგანგებო სიტუაციების მართვის 
სამსახურის 200 თანამშრომელი, ასევე პოლიციის და-
ნაყოფები, მუნიციპალური სამსახურები და ინფრასტ-
რუქტურის ქვეკონტრაქტორი მძიმე ტექნიკა, რომლის 
საშუალებით მიმდინარეობს სოფლამდე მისასვლელი 
გზების გაწმენდითი სამუშაოები.

ამ დრომდე შემოსულია 400-ზე მეტი შეტყობინება, 
ზოგი ერთმანეთის იდენტურია. მიმდინარეობს თითო-
ეული ზარის და მისამართის გადამოწმება. ძირითადად 
ეს არის საცხოვრებელი სახლების პირველი სართულე-
ბის დატბორვებთან დაკავშირებული შეტყობინებები, 
სადაც უკვე მეხანძრე-მაშველების მიერ, ამოტუმბვით 
სამუშაოები მიმდინარეობს. 50-მდე მაცხოვრებელი 
საფრთხის შემცველი ზონებიდან უსაფრთხო ადგი-
ლებზეა გამოყვანილი.

ამ ეტაპზე, არის ისეთი ადგილები, სადაც საჭიროა 
ბოლომდე მისვლა, ითხოვენ გამოყვანასაც, ამის გამო 
ჩვენ მობილიზებული გვყავს მაღალი გამავლობის მძიმე 
ტექნიკა, რისი საშუალებითაც მოვახდენთ შესვლას 
იმ სოფლებში, სადაც ჩამოწოლილი მეწყრის გამო ვერ 
მოხერხდა ბოლომდე მისვლა.

ამ ეტაპზე, ვერტმფრენის ჩართულობა არ არის 
საჭირო, იყო მობილიზება ვერტმფრენის, თუმცა რთუ-
ლმა მეტეოროლოგიურმა პირობებმა, ამ მხრივ, ცოტა 
შეგვაფერხა, თუმცაღა ვერტმფრენის ჩართვის საჭი-
როება არ დადგა“, – განაცხადა თემურ მღებრიშვილმა.

ახლა, შეიძლება, ხმამაღალი ნათქვამია, მაგრამ საქართველოში 
ერთ-ერთი ყველაზე დაწყევლილი და უიღბლო თანამდებობა 
პრეზიდენტობაა. არადა, წესით, ქვეყნის მთავარსარდლობა, 
მინიმუმ, უზრუნველი სიბერის გარანტია უნდა იყოს, 
თუმცა ხომ იცით, ჩვენ, ქართველები, ყველაფერში 
განსაკუთრებულები ვართ. ჰოდა, ამ მხრივაც პირველობას 
არავის ვანებებთ და სახელმწიფო მეთაურებს პოსტებიდან 
სულ კინწისკვრით ვაგდებთ. უფრო მეტიც, არც იმის 
გვერიდება, რომ ადამიანებს, რომლებიც სხვადასხვა დროს 
ქვეყნის საჭეთმპყრობლები იყვნენ, ბრალი ისეთ უმძიმეს 
დანაშაულში დავდოთ, როგორიც, მაგალითად, სამშობლოს 
ღალატია. რა, დეფინიციამ – „სამშობლოს ღალატი“ – ყური 
მოგჭრათ? დიახ, ყველაფერი ეს არათუ აღსაქმელად, არამედ, 
წასაკითხ-მოსასმენადაც ძნელია, მაგრამ ქალბატონებო და 
ბატონებო, მოდით, გულუბრყვილოები ნუ ვიქნებით, რეალობას 
თვალი გავუსწოროთ და ვაღიაროთ, რომ პირველების 
ჩაწიხვლა გვიყვარს, თან იმ პირველებისა, რომლებიც „მაღალ 
ტახტრევანდზე“ ჩვენვე ავიყვანეთ.

არ გჯერათ, რომ ასეა? – ნება თქვენია, მაგრამ ნათქვამის საი-
ლუსტრაციოდ, შეგვიძლია, თვალი საქართველოს უახლეს ისტორი-
ას გადავავლოთ: ქვეყნის პირველი პრეზიდენტი მოვკალით, მეორეს 
რევოლუცია მოვუწყვეთ, მესამე დავიჭირეთ, მეოთხე ლამის მტრად 
გამოვაცხადეთ, მეხუთეს კი იმპიჩმენტით ვემუქრებით, თუმცა 
ყველაზე მეტად ერთმანეთს ზვიად გამსახურდიასა და მიხეილ 
სააკაშვილის კარიერა ჰგავს.

საერთოდ, გამსახურდიასა და სააკაშვილს შორის პირდაპირი 
მსგავსება, შესაძლოა, არ არსებობს, მაგრამ პარალელების გავლება 
მაინც შესაძლებელია: ყველაფერს თავი რომ დავანებოთ, სააკა-
შვილიც, გამსახურდიას მსგავსად, პრეზიდენტად ქვეყნის მოსა-
ხლეობის აბსოლუტურმა უმრავლესობამ აირჩია, მაგრამ ეს ნდობა 
გაცამტვერდა და საზოგადოების ნაწილი პრეზიდენტებს კრიჭაში 
ჩაუდგა. სააკაშვილისგან განსხვავებით, გამსახურდიას პრეზიდე-
ნტობა ტრაგიკულად დასრულდა – იარაღით დაუპირისპირდნენ და 
იძლებული გახდა, ქვეყანა დაეტოვებინა. ქვეყნის დატოვება სააკა-
შვილსაც მოუხდა, თუმცა ამ შემთხვევაში, სისხლი არ დაღვრილა. 
სამაგიეროდ, როგორც გამსახურდიაზე, სააკაშვილზეც ახალმა 
ხელისუფლებამ სისხლის სამართლებრივი დევნა გამოაცხადა. ეგაა, 
ოღონდ: ეროვნული მოძრაობის ლიდერსა და საქართველოს პირველ 
პრეზიდენტზე სამხედრო საბჭომ სისხლის სამართლის საქმე სამ-
შობლოს ღალატისა და ეროვნული შუღლის გაღვივების მუხლებით 
აღძრა. სააკაშვილს კი „ოცნება“ ძალაუფლების ბოროტად გამოყე-
ნებასა და ბიუჯეტის ფულით პიჯაკებისა თუ პალტოების ყიდვას 
ედავება და სასჯელსაც ამისთვის იხდის.      

* * *
1991 წლის 22 დეკემბერი, საქართველოს უახლეს ისტორიაში, 

ერთ-ერთი ყველაზე ტრაგიკული დღეა – ქართველმა ქართველს 
პირველად, სწორედ ამ დღეს ესროლა! ისე, ვიღაცები დღემდე ცდი-
ლობენ, გაარკვიონ, სასხლეტს პირველად თითი ოპოზიციამ გამოჰ-
კრა, თუ პრეზიდენტის გარემოცვამ, მაგრამ ქართული „ვიკიპედიის“ 
თანახმად, სამოქალაქო ომი იმდროინდელი ოპოზიციის კისერზეა.

„1991 წლის დეკემბერს, ოპოზიციამ რამდენიმე შენობაზე, მათ 
შორის, საქართველოს პარლამენტზე, სადაც გამსახურდია იმყო-
ფებოდა, იერიში მიიტანა. მოგვიანებით, ამიერკავკასიის სამხედრო 
ოლქის სარდლის ყოფილი მოადგილე, გენერალი სუფიან ბეპაევი 
მიუთითებდა, რომ 1991 წლის 24 და 28 დეკემბერს, როდესაც შე-
იარაღებული ოპოზიცია კრიტიკულ მდგომარეობაში აღმოჩნდა, 
აღნიშნული სამხედრო ოლქი ცოცხალი ძალითა და ტექნიკით და-
ეხმარა სამხედრო გადატრიალების ორგანიზატორებს.

მძიმე ბრძოლები თბილისში 1992 წლის 6 იანვრამდე გრძელდე-
ბოდა, რის გამოც სულ მცირე 113 ადამიანი დაიღუპა.

6 იანვარს, ზვიად გამსახურდიამ და მისი მთავრობის წევრებმა 
ალყაშემორტყმული შენობიდან გააღწიეს და აზერბაიჯანში გაიქ-
ცნენ, თუმცა იქ მათ თავშესაფარი ვერ მიიღეს. სომხეთმა გამსახუ-
რდია მცირე ხნით მიიღო და საქართველოში მის ექსტრადიციაზე 
უარი განაცხადა. საქართველოსთან დაძაბული ურთიერთობის 
გაუარესების თავიდან აცილების მიზნით, სომხეთის მთავრობამ 
გამსახურდიას საშუალება მისცა, ჩეჩნეთში გაქცეულიყო, სადაც 
მას ჯოხარ დუდაევის მთავრობამ თავშესაფარი მისცა“, – ნათქვამია 
ქართულ „ვიკიპედიაში“.

მოგვიანებით, გაჩნდა მტკიცებულებები, რომ ზვიად გამსახუ-
რდიას წინააღმდეგ მოწყობილ ამბოხებას ხელს საბჭოთა ჯარები 
უწყობდნენ. 1992 წლის 15 დეკემბერს, რუსული გაზეთი „მოსკოვსკიე 
ნოვოსტი“ აქვეყნებს წერილს, რომლის თანახმადაც, ამიერკავკასიის 
სამხედრო ოლქის ყოფილ ვიცე-ხელმძღვანელს, გენერალ-პოლო-
ვნიკ სუფიან ბეპაევს, სამხედრო ოპოზიციის დასახმარებლად, 
თბილისში ქვედანაყოფი ჰყავდა გაგზავნილი. გაზეთის მტკიცებით, 
ამ დანაყოფის ჩაურევლად, გამსახურდიას მომხრეებს გამარჯვება 
გარანტირებული ჰქნდათ.

ამავე წერილის თანახმად, 1991 წლის 28 დეკემბერს, ოპოზიციამ 
სატელევიზიო ანძაც, სწორედ რუსი სამხედროების ხელშეწყობით 
აიღო. 

ამის შემდეგ, ერთ დროს მზიან და ია-ვარდების საქართველოში 
მოვლენები „არამზიანად“ ვითარდება, რაც იმას ნიშნავს, რომ 
ძალაუფლებას ხელში სამხედრო საბჭო იღებს, რომელიც ზვიად 
გამსახურდიას პრეზიდენტის წოდებას ართმევს.  მოგვიანებით, 
სამხედო საბჭო თავს „სახელმწიფო საბჭოდ“ აცხადებს და სახელ-
მწიფოს მეთაურობას საქართველოს ცეკა-ს ყოფილ მდივანსა და 
საბჭოთა კავშირის ყოფილ საგარეო საქმეთა მინისტრს სთავაზობს. 
თვითმფრინავი, რომელსაც ედუარდ შევარდნაძე ჩრდილოეთიდან 
სამშობლოში ჩამოჰყავს, თბილისის საერთაშორისო აეროპორტში, 
1992 წლის 7 მარტს ეშვება.

„ძალაუფლების შეცვლა განხორციელდა, როგორც Fait Accompli 
ანუ ფორმალური რეფერენდუმისა და არჩევნების გარეშე. შესაბა-
მისად, 1992 წლის შემოდგომამდე, ედუარდ შევარდნაძე ქვეყნის 
არაფორმალური მმართველი იყო. შემოდგომაზე კი, საქართველოს 
პარლამენტის თავმჯდომარედ აირჩიეს“, – აღნიშნულია „ვიკიპე-
დიაში“.

სხვათა შორის, ზუსტად იმ დროს, როცა თბილისში ტყვიები ზუ-
ზუნებდა ანუ 1991 წლის 25 დეკემბრიდან 1992 წლის 6 იანვრამდე, 
საქართველოს სახელმწიფოებრივი დამოუკიდებლობა დე-იურედ 
20-მა სახელმწიფომ, მათ შორის, ამერიკის შეერთებულმა შტატებმა 
სცნო.

„სამხედრო გადატრიალების დღეებსა და მის შემდეგაც, როგორც 
თბილისში, ასევე, საქართველოს სხვა ქალაქებში, სისტემატურად 
მიმდინარეობდა პრეზიდენტ ზვიად გამსახურდიას მომხრეთა საპ-
როტესტო, მშვიდობიანი მიტინგები და დემონსტრაციები. არსებობს 
გადაუმოწმებელი მტკიცებულებები მომიტინგეთა წამებასა და 
დახვრეტაზე.

სამხედრო გადატრიალების შემდეგ, „მხედრიონმა“ და გვარდიამ 
წამოიწყეს გამსახურდიას მომხრე რეგიონების დარბევა, რამაც 
განსაკუთრებით მწვავე სახე სამეგრელოსა და აფხაზეთში მიიღო. 

ამის გამო, დასავლეთ საქართველოში წინააღმდეგობის მოძრაობა 
გაძლიერდა და თანდათან შეიარაღებულ წინააღმდეგობად გადა-
იქცა“, – იუწყება იმდროინდელი პრესა, რომელიც სახელმწიფო 
საბჭოს არ სწყალობდა. 

ცნობისთვის: საქართველოდან განდევნის მიუხედავად, ზვიად 
გამსახურდია პრეზიდენტის მოვალეობას ასრულებდა. ყოველ 
შემთხვევაში, ცნობილია, რომ 1992 წლის ნოემბერ-დეკემბერში, 
ფინეთის პარლამენტის საქართველოსთან მეგობრობის ჯგუფმა 
და ადამიანთა უფლებების საერთაშორისო საზოგადოებამ ავსტრი-
ასა და ფინეთში მიიწვიეს. ორივე ქვეყანაში გამსახურდიამ არათუ 
პრესკონფერენციები გამართა, არამედ, პარლამენტარებსა და სხვა 
ოფიციალურ პირებსაც შეხვდა.

პარალელურად, საქართველოს სხვადასხვა რეგიონსა თუ რაიონ-
ში, გამსახურდიასა და სახელმწიფო საბჭოს მომხრეებს შორის, შე-
იარაღებული დაპირისპირება გრძელდებოდა. ერთ-ერთი ყველაზე 
სერიოზული ინციდენტი 1992 წლის 24 ივნისს, თბილისში მოხდა – ამ 
დღეს, გამსახურდიას შეიარაღებულმა მხარდამჭერებმა სახელმწი-
ფო ტელევიზიის ცენტრი აიღეს და რადიო-გზავნილიც გააგზავნეს:

„ლეგიტიმური მთავრობა აღდგენილია. წითელი ხუნტას აღსა-
სრული ახლოვდება!“

ამ გზავნილიდან არცთუ დიდი ხნის შემდეგ, ეროვნულმა გვარდი-
ამ გამსახურდიას მომხრეები ტელევიზიიდან გამოდევნა.

ქვეყანაში „ზვიადიზმის“ ჩასახშობად მასობრივი ეგზეკუცია 
დაიწყო, რასაც საერთაშორისო ორგანიზაციები მკაცრად აკრიტი-
კებდნენ და მიანიშნებდნენ, საქართველოში ადამიანის უფლებები 
ირღვევაო, თუმცა მიუხედავად ამისა, ქვეყანამ მსოფლიოს პოლი-
ტიკურ რუკაზე ფორმალური აღიარება მაინც მოიპოვა.

1993 წლის 24 სექტემბერი. სენაკში თვითმფნრინავი ეშვება, 
რომელსაც დევნილი პრეზიდენტი საქართველოში ჩამოჰყავს. 
სენაკიდან ზვიად გამსახურდია ზუგდიდში მიდის, სადაც ე.წ. 
დევნილ მთავრობას აყალიბებს და აცხადებს, რომ  სამხედრო ხუ-
ნტის წინააღმდეგ მშვიდობიან წინააღმდეგობას არალეგალურად 
გააგრძელებს. პარალელურად, ზვიად გამსახურდია ცდილობს, 
ანტიშევარდნაძისტული კოალიცია შექმნას, რომელიც ძირითადად, 
სამეგრელოსა და აფხაზეთის მოსახლეობას ეყრდნობა.

საქართველოში დაბრუნებული ზვიად გამსახურდიას უმთავრესი 
მოთხოვნა ხელახალი არჩევნების ჩატარებაა, თუმცა მას შემდეგ, 
რაც ანტიშევარდნაძისტული კოალიციის მებრძოლები ხელთ ე.წ. 
სამთავრობო შენაერთების მიერ დატოვებულ დიდი რაოდენობით 
სამხედრო ამუნიციას იგდებენ, ხელახალი არჩევნების მოთხოვნა 
დღის წესრიგიდან იხსნება... გამსახურდიას მომხრეები უკვე რამდე-
ნიმე მნიშვნელოვან ქალაქსა და სატრანსპორტო კვანძს, მათ შორის, 
ფოთსაც აკონტროლებენ.

„ფოთის ხელში ჩაგდებამ რუსეთის, სომხეთისა (რომელიც 
სრულად საქართველოს პორტებზე იყო დამოკიდებული) და აზერ-
ბაიჯანის ინტერესები საფრთხეში ჩააგდო. ამ სიტუაციაში, სამივე 
ქვეყანამ ერთგვარი „ქუიდ პრო ქუო“ სვლა გააკეთა და მხარი შევა-
რდნაძის მთავრობას დაუჭირა, რომელიც თავის მხრივ, დათანხმდა 
დამოუკიდებელ სახელმწიფოთა თანამეგობრობაში გაწევრიანებას. 
მხარდაჭერა სომხეთისა და აზერბაიჯანისგან მხოლოდ პოლიტი-
კური იყო. რუსეთმა კი სწრაფად მოახდინა ჯარების მობილიზება 
საქართველოს ცენტრალური მთავრობის დასახმარებლად. 20 
ოქტომბერს, დაახლოებით, 2 000 რუსი ჯარისკაცი, რკინიგზის და-
ცვის საბაბით, საქართველოს საზღრებს კვეთს და ე.წ. სამთავრობო 
საჯარს იარაღით ეხმარება. 1993 წლის 6 ნოემბერს, „ზვიადისტები“ 
ზუგდიდს კარგავენ“, – აღნიშნულია ისტორიულ წყაროებში.

1993 წლის ოქტომბრის დამლევს, პრეზიდენტი ზვიად გამსახუ-
რდია და მისი რამდენიმე მხარდამჭერი იძულებულნი ხდებიან, თავი 
სამეგრელოს მთიან ნაწილს შეაფარონ.

1993 წლის 31 დეკემბერს, საქართველოს პირველი პრეზიდენტი 
ხობის რაიონის სოფელ ხიბულაში იღუპება. „გამსახურდიას ტყვია 
თავში აქვს მოხვედრილი“, – იუწყებოდა ბრიტანული მედია.

1994 წლის თებერვალში, პრეზიდენტის ცხედარს გროზნოში 
გადაასვენებენ. პრეზიდენტის გარდაცვალების მიუხედავად, მის 
მიმართ სისხლის სამართლის დევნა კიდევ ათი წელი გაგრძელდება 

პრეზიდენტის დაწყევლილი სავარძელი
რატომ ვისვრით 
ზარ-ზეიმით არჩეულ 
მთავარსარდლებს 
სანაგვეზე

dasasruli me-15 gverdze

საქართველოს, 2023 წლის ბოლოს, მნიშვნელოვანი 
გადაწყვეტილება ელის.  ევროკავშირის უმაღლესი 
წარმომადგენელი, ჯოზეფ ბორელი თბილისში 
იმედისმომცემი გზავნილით ჩამოვიდა – „განა, თქვენ 
გვემუდარებით, ევროკავშირში მიგვიღეთო, ეს ჩვენ 
გვინდა, რომ შემოგვიერთდეთ. ევროკავშირის კარი 
ღიაა, მაგრამ ჯერაც ბევრი გაქვთ სამუშაო და ეს 
სამუშაოები 12 რეკომენდაციის შესრულებით უნდა 
დაიწყოთ“. სწორედ ოქტომბერში გახდება ცნობილი, 
გასცემს თუ არა ევროკომისია რეკომენდაციას 
საქართველოსთვის ევროკავშირის წევრობის 
კანდიდატის სტატუსის მინიჭებაზე. ევროკომისიის 
დასკვნის შემდეგ, წლის ბოლომდე, ევროპული საბჭოს 
ლიდერები შეაფასებენ საქართველოსა და სხვა 
ქვეყნების პროგრესს. ამასობაში კი პოლიტიკური 
პარტიები საპარლამენტო არჩევნებისთვის მზადებას 
იწყებენ. საქართველოს კონსტიტუციის თანახმად, 
საქართველოში საპარლამენტო არჩევნები 2024 
წლის ოქტომბერში, პირველად ჩატარდება სრულად 
პროპორციული წესით. პარლამენტის წევრთა 
მანდატები განაწილდება იმ პარტიებზე, რომლებიც 
არჩევნებში 5%-იან ბარიერს გადალახავენ, 
აკრძალულია საარჩევნო ბლოკების შექმნა. რა შანსები 
აქვთ პარტიებს აღნიშნული წესების გათვალისწინებით 
და რა მოლოდინი გააჩინა ბორელის ვიზიტმა 
საქართველოს ევროკავშირში ინტეგრაციის კუთხით? – 
„ვერსია“ ანალიტიკოს ვახტანგ ძაბირაძეს ესაუბრა:

– ქართული საზოგადოების მოლოდინი, რომ მიუხედა-
ვად იმისა, 12 პუნქტი რა ხარისხით იქნება შესრულებული, 
დიდი ალბათობით, მოგვანიჭებენ ევროკავშირის კანდიდა-
ტობის სტატუსს, მგონი, გამართლდა... თუნდაც გამომდი-
ნარე იქიდან, რომ ბორელმა ბრძანა, ევროკავშირი არ აპი-
რებს, დატოვოს საქართველო და რომ ევროკავშირისთვის 
საქართველო მნიშვნელოვანი პარტნიორია. გამომდინარე 
იმ ვითარებიდან, თავის დროზე, პოლიტიკურად არ იყო 
სწორი ნაბიჯი, რომ არ მოგვცეს სტატუსი, მას შემდეგ 
დიდი დრო გავიდა და მგონი, უმაღლესმა მესვეურებმა 
გააცნობიერეს – სჯობდა, მაშინ მოეცათ სტატუსი და თუ 
ჩვენ ახლა სტატუსს ვერ მივიღებთ, ეს იქნება დარტყმა არა 
იმდენად ხელისუფლებაზე, არამედ, საზოგადოებაში ხე-
ლისუფლების მიერ აგორებულ, მაგრამ ისედაც არსებულ 
ჭორებზე, რომ ჩვენ, საერთოდ, არავის ვაინტერესებთ.

მნიშვნელოვანია, ისიც გავითვალისწინოთ, რომ პრე-
ზიდენტის კერძო ვიზიტს მოჰყვა ორი, ჩვენთვის ყველაზე 
მტკივნეული ქვეყნის პირველ პირებთან – გერმანიისა და 
საფრანგეთის პრეზიდენტებთან შეხვედრა. თავის დროზე, 
სწორედ გერმანია და საფრანგეთი გამოვიდნენ იმის წი-
ნააღმდეგ, რომ საქართველოსთვის „მაპი“ მიენიჭებინათ. 
ალბათ, მაკრონის მიერ ევროპის შემოსაზღვრაც გვახსო-
ვს, საქართველოს გარეშე და ა.შ. აი, ამ კონტექსტიდან 
გამომდინარე, ვფიქრობ, ევროკავშირის წევრ წვეყნებში 
მწიფდება აზრი, რომ სჯობს, საქართველოს მიეცეს სტა-
ტუსი და ალბათ, მოგვცემენ, თუმცა ვვარაუდობ, რომ 
იქნება გარკვეული დათქმები, რადგან ბორელმა ისიც აღ-
ნიშნა, რომ 12-დან 3 პუნქტია შესრულებული, დანარჩენი 
კი შესასრულებელია. ისიც დაამატა, რომ დრო საკმარი-
სია, რაშიც ვეთანხმები. თუ ხელისუფლება გადაწყვეტს, 
რომ დანარჩენი პუნქტები შეასრულოს, ერთი კვირაც არ 
დასჭირდება, შეასრულოს ისე, როგორც პროფესორი მი-
იღებს და არა სტუდენტი ჩათვლის, რომ ძალიან მაგარია...

– დიახ, სწორედ ლექტორისა და სტუდენტის ურთიე-
რთობა შეადარა ბორელმა საქართველოსა და ევროკავ-
შირის ურთიერთობას...

– დიახ, ეგ ვიგულისხმე...
– ბატონო ვახტანგ, ევროპაში სალომე ზურაბიშვილის 

ვიზიტი ახსენეთ... როგორ ფიქრობთ, პრეზიდენტის იმ-
პიჩმენტის საკითხი ქვეყნის პრესტიჟს არ დააზარელებს 
საერთაშორისო დონეზე და რა პროცესები განვითარდება 
ქვეყანაში, თუ პრეზიდენტს გადააყენებენ?

– მიუხედავად იმისა, რომ ბორელთან ვიზიტისას, პრე-
მიერმა თქვა, ეს არის სამართლებრივი საკითხიო, სწორე-
დაც რომ გამოგონილი სამართლებრივი საკითხია და არა 
– პოლიტიკური, რადგან პრეზიდენტს კონსტიტუცია არ 
დაურღვევია. კონსტიტუციაში ვერსად ნახავთ ჩანაწერს, 
რომ პრეზიდენტს ეკრძალება, მთავრობის ნებართვის 

გარეშე განახორციელოს ვიზიტი რომელიმე ქვეყანაში, 
ან შეხვდეს რომელიმე ოფიციალურ პირს. იქ რაც წერია, 
სხვა რამეს გულისხმობს. კონსტიტუციაში წერია, რომ 
პრეზიდენტი, თუ არ ექნება მთავრობისგან მინიჭებული 
უფლებსამოსილება, ვერ განახორციელებს წარმომადგენ-
ლობით ფუნქციებს, რაც ნიშნავს, პრეზიდენტი ახლა რომ 
შეხვდა გერმანიის პრეზიდენტს, შარლ მიშელს, საფრანგე-
თის პრეზიდენტს, მათ ხომ ილაპარაკეს რაღაცებზე... თუ 
რამე შეთანხმებას მიაღწია, მთავრობა არაა ვალდებული, 
რომ ეს შეთანხმება შეასრულოს... 

პრეზიდენტმა ისიც თქვა, რომ საკუთარი ხარჯებით 
გაემგზავრა ანუ საელჩოებიც კი არ ჩარეულან. ამაზე 
იმპიჩმენტის დაწყება აბსოლუტური აბსურდია და გულ-
წრფელად გითხრათ, მაინტერესებს, რა გადაწყვეტილებას 
მიიღებს საკონსტიტუციო სასამართლო. ჩემგან დიდი 
ნდობა არასდროს ჰქონია, მაგრამ ახლა თუ საკონსტიტუ-
ციო სასამართლომ იმპიჩმენტის საკითხი დააკმაყოფილა, 
ეს იქნება კატასტროფა.

რაც შეეხება ქვეყნის იმიჯს, ბორელმა თქვა, რომ 
არ არის სწორი პრეზიდენტის იმპიჩმენტის დაწყება. 
ვფიქრობ, ეს კიდევ ერთი მცდელობაა „ქართული ოც-
ნების“, ვიღაცებთან თავი გაიმართლონ, ვგულისხმობ, 
რუსეთს... რაც შეეხება იმას, იმოქმედებს თუ არა ეს სა-
კითხი ევროკავშირის მნიშვნელოვან გადაწყვეტილებაზე 
სტატუსის მონიჭების მხრივ, არ მგონია, ამან იმოქმედოს, 
რადგან ვფიქრობ, რომ დასავლეთში, ჩვენმა მოკავშირე-
ებმა საკმაოდ კარგად იციან, რა ვითარებაა საქართვე-
ლოში. შესაბამისად, ცალკეული ევროპარლამენტარების 
გამოსვლები, რაც უკავშირდება ყოფილ პრეზიდენტს, 
ანტიპროდუქტიულია საზოგადოებაში შექმნილი განწყო-
ბებიდან გამომდინარე. სხვათა შორის, იგივე შემიძლია 
ვთქვა უკრაინის ზოგი წარმომადგენლის გამოსვლაზე, 
ამ მიმართებით. ამიტომ, არ მგონია, იმპიჩმენტმა დიდი 
ზიანი მოგვიტანოს. რა თქმა უნდა, არასასურველია და 
კიდევ ერთხელ უსვამს ხაზს, რომ საქართველოს ხელი-
სუფლებისადმი ნდობა სასურველზე დაბალია.

– ბატონო ვახტანგ, საპარლამენტო არჩევნებისთვის 
ოპოზიციური პარტიები კამპანიას იწყებენ... გირჩი-მე-
ტი თავისუფლება და დროა გაერთიანდნენ, სტრატეგია 
აღმაშენებელი და ერთიანი ნაციონალური მოძრაობაც... 
არჩევნები ახალი წესებით ჩატარდება და ამ პირობებში, 
რა შანსი აქვთ პარტიებს?

– 2024 წელს, საპარლამენტო არჩევნები მთლიანად 
პროპორციული წესით ჩატარდება. პროპორციულ ნაწილ-
ზე ყოველთვის იყო ერთი ტური, მეორე ტური ტარდებოდა 
მხოლოდ მაჟორიტარულ ნაწილზე. ამიტომ, რადგანაც 
ახალი არჩევნები მთლიანად პროპორციული იქნება, 150 
კანდიდატის ერთიანი სია აირჩევა პროპორციულად და 
იქნება მხოლოდ ერთი ტური. 5%-იანი ბარიერი საკმაოდ 
მაღალია, ვინმეს არ მოეჩვენოს, რომ ადვილი გადასა-
ლახია. არსებული მდგომარეობის გათვალისწინებით, 
მხოლოდ ორ პარტიას აქვს გარანტირებული შანსი, რომ 

ბარიერს დაძლევს – ესაა „ქართული ოცნება“ და ნაციო-
ნალური მოძრაობა. 

– გახარიას პარტიასა და ლელოზე რას იტყვით?
– მათ გარანტირებული არ აქვთ... ახლოს შეიძლება 

იყვნენ, მაგრამ სათუოა... თითქოს, უფრო ახლოს უნდა 
იყოს გახარია, მაგრამ აქაც საკმაოდ მაცდურია ელექტო-
რატი, რადგან გახარია ახალი წასული იყო ოპოზიციაში, 
როცა ადგილობრივი თვითმმართველობის არჩევნები 
ტარდებოდა და მიიღო საკმაოდ დიდი რაოდენობა ხმების, 
მაგრამ მას შემდეგ, დიდი დრო გავიდა, ელექტორატი გა-
დაჯგუფდა და ასე მარტივად აღარაა. გახარიას არ ჰყავს 
მყარი ელექტორატი, როგორიც „ოცნებასა“ და ნაციონა-
ლურ მოძრაობას, ჩემთვის როგორი სამწუხაროც უნდა 
იყოს, ჰყავს. ამიტომაც ვამბობ, რომ მათ გარანტირებული 
აქვთ 5%-იანი ბარიერის გადალახვა, დანარჩენებმა უნდა 
იფიქრონ პოლიტიკურ გამსხვილებაზე. სტრატეგია აღმა-
შენებლისა და ნაციონალური მოძრაობის ალიანსს რაც 
შეეხება, სტრატეგია აღმაშენებელმა გადაწყვიტა, რომ მას 
გარანტირებული ჰქონდეს ბარიერის გადალახვა, ამიტომ 
შექმნა ალიანსი და არჩევნებში, ალბათ, გავლენ ნაცი-
ონალური მოძრაობის სახელით, რადგან პოლიტიკური 
ბლოკები იკრძალება. თუმცა, სრულიადაც არ იკრძალება 
ის, რომ ერთი სია გაკეთდეს, სადაც სტრატეგია აღმაშე-
ნებლის კანდიდატები შევლენ, როგორც უპარტიოები. 
მოკლედ, არაფორმალური ბლოკი იქნება... 

დანარჩენი პარტიები უნდა დაჯგუფდნენ, ძალიან კა-
რგია, რომ ხოშტარიამ და ჯაფარიძემ საერთო ენა მოძებ-
ნეს, მაგრამ ეს არ არის საკმარისი. ოპოზიცია, რომელიც 
ირწმუნება, რომ მისთვის მნიშვნელოვანია საქართველოში 
ერთპარტიული მმართველობის დასრულება, ხაზგასმაა 
საჭირო, რადგან „ქართულ ოცნებას“ თუ დაამარცხებენ და 
მაინც ერთპარტიული გახდება პარლამენტი, ამით ბევრი 
არაფერი შეიცვლება. ერთპარტიულობა ვერ მოვსპეთ ამ 
ქვეყანაში, გამსახურდიას პერიოდიდან დაწყებული, დღე-
მდე ერთპარტიული მმართველობაა, რაც ქმნის ყველა იმ 
ნეგატიურ ნიუანსს, რაც გვჭირს ამ ხნის განმავლობაში. 
ამას იმიტომაც ვამბობ, რომ წვრილმა პარტიებმა 5%-იანი 
ბარიერის დაძლევის გარანტიები უნდა შექმნან. პარტიებმა, 
რომლებიც მიიჩნევენ, რომ ბარიერის გადალახვა სათუოა, 
ან უნდა მოძებნონ საერთო ენა, რათა ბარიერის გადალახვა 
გარანტირებული ჰქონდეთ, ან მართლა თუ გული შესტკი-
ვათ ქვეყანაზე, საერთოდ არ უნდა იყარონ კენჭი. 

– თქვენი რეკომენდაცია ოპოზიციის მიმართ, ისევ 
პოლიტიკური გაერთიანებაა...

– სხვა შანსს ვერ ვხედავ, თუმცა არ არის გამორიცხუ-
ლი, რომ ალბათ, ამ შემოდგომაზე გამოჩნდნენ ახალი 
მოთამაშეები პოლიტიკურ სპექტრში. არც ის მგონია, რომ 
ღარიბაშვილი იქნება „ქართული ოცნების“ ის ლიდერი, 
რომელიც 2024 წლის არჩევნენზე გაიყვანს „ქართული 
ოცნების“ სიას.

– ესე იგი, დიდ ცვლილებებს უნდა ველოდოთ...
– ყველანაირი ლოგიკით, ეს ასე უნდა მოხდეს.

„ეს იქნება კატასტროფა!“

ვახტანგ ძაბირაძის პოლიტიკური რჩევები ოპოზიციას 



Q#34 (1675)  13 _ 19 seqtemberi, 2023 weli 5

TaTia goCaZe
598-43-50-34

(o)pozicia

პოლიტიკური შემოდგომა ოპოზიციური პარტიების 
გაერთიანებებით დაიწყო. გირჩი-მეტი თავისუფლება 
და დროა საარჩევნოდ გაერთიანდნენ, თუმცა მათ 
გვერდით არ აღმოჩნდა სტრატეგია აღმაშენებელი, 
რადგან ეს უკანასკნელი, ერთიან ნაციონალურ 
მოძრაობას გაუერთიანდა... არადა, ზურა გირჩი 
ჯაფარიძის, ელენე ხოშტარიასა და გიორგი ვაშაძის 
სამეული დიდ პოლიტიკურ პლატფორმას ერთად 
აანონსებდა...  რატომ დატოვა ჯაფარიძე-ხოშტარია 
და რატომ შეუერთდა ენმ-ს? აპირებს თუ არა 
„გამარჯვების პლატფორმა“ პრემიერობის კანდიდატად 
მის დასახელებას? – „ვერსია“ გიორგი ვაშაძესთან 
ინტერვიუს გთავაზობთ:

– ბატონო გიორგი, რატომ დატოვეთ ხოშტარია-ჯაფა-
რიძის გუნდი და ენმ-ს რატომ შეუერთდით საარჩევნოდ?

– არაფერი დამიტოვებია, იმთავითვე ვამბობდით, 
რომ ეს არ იყო საარჩევნო გაერთიანება. საბოლოოდ, 
ბევრი ანალიზის შედეგად, მივიღეთ ეს გადაწყვეტილე-
ბა, რომელიც ეყრდნობოდა სტრატეგია აღმაშენებლის 
მხარდამჭერების პოზიციას, თუ სად ხედავდნენ ისინი 
სტრატეგია აღმაშენებელს, რომელ გაერთიანებაში. 
გაერთიანებები ძალიან მნიშვნელოვანია, რომ რუსული 
რეჟიმისგან ქვეყანა გავათავისუფლოთ და ევროკავშირის 
მიმართულებით მძლავრი ნაბიჯები გადავდგათ. ფრაგმე-
ნტული ოპოზიცია ნამდვილად ხელს უწყობს „ქართულ 
ოცნებას“ და მივესალმები, რომ ზურამ და ელენემაც უკვე 
გამოაცხადეს საარჩევნო ბლოკი. იმედი მაქვს, რომ სხვა 
პოლიტიკური ჯგუფებიც ამ გზით წავლენ. პრინციპში, 
ნაციონალურ მოძრაობასთან ერთად, ჩვენ გარკვეული 
ტრენდი შევქმენით, ამასთან დაკავშირებით.

– თქვენი არჩევანი, ალბათ, ეყრდნობა იმას, რომ ენმ 
დღეს ყველაზე მრავალამომრჩევლიანი ოპოზიციური პა-
რტიაა და ნამდვილად არის ლოგიკა, რომ პატარა პარტიას 
უნდოდეს ასეთ დიდ პარტიასთან გაერთიანება... თუმცა, 
სხვა მოსაზრებით, ენმ ყველა პარტიას „ყლაპავს“, ვისაც 
კი იერთებს. ამის საშიშროებას ვერ ხედავთ?

– გაერთიანების მოტივაცია ის არაა, რომ ვიღაც დიდია 
და ვიღაც – უფრო პატარა. გაერთიანების მოტივაციაა 
ის, რომ ჩვენი მხარდამჭერები ყველაზე ახლოს დგანან 
ერთმანეთთან და ვიზიარებთ იმ საერთო ხედვას, თუ სად 
და როგორ ვხედავთ საქართველოს განვითარების გეგმას.

რაც შეეხება სტრატეგია აღმაშენებლის „გადაყლაპ-
ვას“, 2018 წელს, ჩვენ გვქონდა გაერთიანება ნაციონალურ 
მოძრაობასთან და ყველაზე კარგი შედეგი, სწორედ მაშინ 
აჩვენა ოპოზიციამ. ამაში ლომის წვლილი მიგვიძღვის 
ჩვენც – სტრატეგია აღმაშენებელს. არ „ჩავყლაპულვართ“ 
და ვერც ვერასდროს „ჩავიყლაპებით“, ძნელი „გადასაყ-
ლაპები“ ვართ... 

– მედიით გაიელვა ინფორმაციამ, რომ გაერთიანება 
პრემიერობის კანდიდატად თქვენს დასახელებას აპირე-
ბს... საიდან წამოვიდა ეს იდეა და არის თუ არა დღესაც 
ძალაში?

– ვფიქრობ, იქიდან წამოვიდა, რომ ამხელა გაერთიანე-
ბა როცაა, მას აუცილებლად უნდა ჰყავდეს პრემიერობის 
კანდიდატი, რაც აბსოლუტურად ლოგიკურია. გვეყოლება 
ჩვენ პრემიერობის კანდიდატი, ოღონდ, ამაზე მსჯელობის 
დრო ახლა არაა. ეს მოხდება წინასაარჩევნო კამპანიის 
დროს. ჯერ ადრეა არჩევნებამდე და ვინც ყველაზე მეტ 
ნდობას დაიმსახურებს საზოგადოების მხრიდან, ის იქნება 
პრემიერობის კანდიდატი. სხვა საკვანძო პოზიციებზეც 
დავასახელებთ კანდიდატურებს, თუმცა ახლა ვიწყებთ 
პროცესს, როცა საზოგადოებამ უნდა შეაფასოს, თუ ვის 
რა პოზიციაზე ხედავს. ხალხის ხმას ავყვებით ამ გადა-
წყვეტილებებში. 

– მნიშვნელოვანია, ენმ-ში განვითარებულ პროცე-
სებზე რა მოსაზრება გაქვთ... თქვენ არ წარმოადგენთ ამ 
პარტიას და პასუხსაც ვერ მოგთხოვთ, თუმცა რადგანაც 
გაუერთიანდით, არ ფიქრობთ, რომ ენმ-ს შიდაპარტიული 
დაპირისპირება უარყოფითად იმოქმედებს საარჩევნო 
შედეგებზე?

– ის შემიძლია, ვთქვა, რომ თუ ოდესმე, ნაციონალუ-
რი მოძრაობის რაიონული თუ ინფრასტრუქტურული 

ორგანიზაციები მზად ყოფილა დიდი ბრძოლისთვის, ეს 
ნამდვილად ასეა დღეს, რადგან მთელი აგვისტო, შოვის 
ტრაგედიის გამო, საჯარო აქტივობები შევაჩერეთ, მა-
გრამ ლევანთან ერთად, მთელ საქართველოში დავდიო-
დით და მიხარია, რომ ყველა რაიონში გახსნილია ოფისები, 
რაიონული ორგანიზაციები აქტიურად მუშაობენ, რაც 
მნიშვნელოვანია გამარჯვების მისაღწევად. თუ 2018 
წელს შევადარებთ, განსხვავება ცა და დედამიწასავითაა, 
იმდენად უფრო კარგი ორგანიზება დაგვხვდა ახალი ლი-
დერების მიერ ნაციონალურ მოძრაობაში.

ვფიქრობ, მედია გაცილებით დიდ ყურადღებას აქცევს 
ამ კინკლაობას, ვიდრე საზოგადოებაში ეს განიხილება. 
ხალხს აინტერესებს ის მძიმე ვითარება, რაშიც იმყოფება, 
რა ეშველება და სად არის გამოსავალი. ამიტომ, დარწმუ-
ნებული ვარ, ჩაცხრება კინკლაობითი ვნებათაღელვა და 
ყველაფერი სწორი პროცესით წავა. 

– სააკაშვილის განცხადება, ბოკერიას გზას არ დაადგე-
თო, თქვენი აზრით, ვისკენ იყო მიმართული?

– ვფიქრობ, სწორი იყო ეს განცხადება იმ კუთხით, რომ 
დღეს არის გაერთიანების დრო და არა – დაშლის. აქამდე, 
ყველა არჩევნები საქართველოში იყო – ვინ უკეთესი პო-
ლიტიკური პარტიაა და რას შესთავაზებს მოქალაქეებს. 
შემდგომი არჩევნები კი იქნება გეოპოლიტიკური და ეს 
ყველამ კარგად უნდა გავიაზროთ. აქედან გამომდინარე, 
ამ გეოპოლიტიკურ არჩევნებში, ყველას ბრძოლას აქვს 
დიდი მნიშვნლობა. ამიტომ, ვფიქრობ, ამ განცხადების 
მიზანი იყო გაერთიანებისკენ მოწოდება, რასაც სრულად 
ვეთანხმები.

– რადგან გეოპოლიტიკური არჩევნები ახსენეთ, ბატო-
ნო გიორგი, თქვენ აქტიურად ურთიერთობთ ჩვენს დასა-
ვლელ პარტნიორებთან და საინტერესოა, რას გეუბნებიან 
ისინი საქართველოსთვის კანდიდატი ქვეყნის სტატუსის 
მინიჭების თაობაზე? რამე გარანტია გაქვთ მათგან?

– მთავარი გარანტია გვაქვს, რომ „ქართულმა ოც-
ნებამ“ საწადელს, დახურულიყო შესაძლებლობა საქა-
რთველოსთვის კანდიდატის სტატუსის მინიჭებისა, ვერ 
მიაღწია და არა, რომ აღარ განიხილავს ევროკავშირი საქა-
რთველოსთვის სტატუსის მინიჭების საკითხს, არ იქნება, 
ეს გარანტია მივიღეთ ჩვენ, ევროპელების მხრიდან.

საოცარია, რომ ევროკავშორის ყველა წევრ ქვეყანას 
შორის, არის პოლიტიკური კონსენსუსი, რომ საქართვე-
ლო უნდა იხილონ ევროკავშირის წევრად, დანარჩენი ყვე-
ლაფერი ჩვენზეა დამოკიდებული. როცა ვიქნებით მზად, 
მაშინ გავხდებით ევროკავშირის წევრი. კანდიდატობა 
მარტო იმისთვის ხომ არ გვინდა, რომ მკერდზე დავი-
წეროთ, კანდიდატი ვართო... არამედ იმისთვის გვინდა, 
რომ ძლიერი საქართველო გვქონდეს, სამუშაო ადგილები 
შევქმნათ, ინვესტიციები მოვიზიდოთ, წინ წავიდეთ, გა-

ნვვითარდეთ, ქვეყნიდან გასაქცევად არ ჰქონდეთ საქმე 
ჩვენს თანამემამულეებს... ჩვენ ამის პირობა მივიღეთ, რომ 
როცა მზად ვიქნებით, მაშინ მოხდება ეს... ევროკავშირმა 
კარგად იცის, რომ როცა მობილიზებულია საქართველო 
რეფორმებისა და მოდერნისტული მიმართულებით, 
ძალიან ეფექტიანები ვართ, უბრალოდ, ივანიშვილმა 
ეს წაგვართვა. მისი ქმედებით და ძალაუფლებით ეს 
გამოგვაცალა, კორუმპირებულ ადამიანებს, რომლებიც 
მოიყვანა ხელისუფლებაში, უთხრა – ძარცვეთ ქვეყანა, 
რამდენიც გინდათ, ევროკავშირისკენ არ წაიყვანოთ და 
რუსული დავალების შესრულებაც ამაშია,  რომ არ მოხდეს 
საქართველოს ინტეგრაცია ცივილიზებულ სამყაროსთან. 

– ისე, 12-პუნქტიანი გეგმის ერთ-ერთი პუნქტის, დე-
პოლარიზაციის ვერშესრულებას ხელისუფლება თქვენ 
– ოპოზიციას გაბრალებთ... რას იტყვით ამაზე?

– დეპოლარიზაციისკენ გზა არის 12 პუნქტის შესრუ-
ლება. ასრულებ ამ 12 პუნქტს? – დეპოლარიზაცია ხდება... 
ის 12 პუნქტი შარლ მიშელის შეთანხმებიდან გადმოვიდა 
და ვინ დაარღვია, ვინ გადახია მიშელის შეთანხმება?

– ბატონო გიორგი, 2024 წლის არჩევნები განახლებულ 
პირობებში ჩატარდება... საინტერესოა, კონკრეტულად, 
რა გეგმა გაქვთ, რა სტრატეგიით იწყებთ საარჩევნო 
კამპანიას?

– კამპანიის, ხალხთან ურთიერთობის ძალიან აქტი-
ურ ფაზაში შევდივართ. „გამარჯვების პლატფორმის“ 
ამოცანაა, რომ ხალხთან ერთად, გავიდეთ პირველ 
ადგილზე. ეს ჩვენ გავაკეთეთ 2018 წლის პირველ ტურში. 
მნიშვნელოვანია, რომ ამ არჩევნებში მეორე ტური აღარ 
იქნება და პირველ ტურში, „გამარჯვების პლატფორ-
მის“ პირველ ადგილზე გასვლა ნიშნავს, რომ „ქართული 
ოცნება“ დამთავრებულია. ეს არის ჩვენი სტრატეგია და 
დარწმუნებული ვარ, ხალხთან ერთად, ამას მივაღწევთ, 
რადგან სიმართლე ჩვენს მხარესაა. ჩვენ გულწრფელად 
გვინდა საქართველოს აღმშენებლობა, განვითარება და 
ევროკავშირში გაწევრიანება...

 – გეგმა „ბ“ არ გაქვთ, მაგალითად, ოპოზიციის კოა-
ლიცია...?

– აქეთ არის სვლა, სწორედ. სხვა გაერთიანებები, რაც 
ფორმირდება ოპოზიციაში... მივესალმები, რომ ყველა ძი-
რითადი ოპოზიციური მოთამაშე ხედავს, რომ გაერთიანე-
ბის დროა და ჩათვალეთ, ყველა, ვინც გადალახავს 5%-იან 
ბარიერს, იმ დიდ, ევროპული სტანდარტის კოალიციურ 
მმართველობაში იქნება წარმოდგენილი. ასე რომ, ყველა 
პროდასავლურ ძალას ვუსურვებ წარმატებას. ჩვენ ვიქნე-
ბით აქტიური, ამოცანა გვაქვს კონკრეტული – „ქართული 
ოცნება“ ერთტურიან არჩევნებში უნდა დავამარცხოთ. 
მეტი მხარდაჭერა უნდა მოვიპოვოთ, ვიდრე „ქართულმა 
ოცნებამ“ და ეს მისია შესრულებადია ხალხთან ერთად.

„ჯერ ადრეა!“

იქნება თუ არა პრემიერობის კანდიტატი და რას ამბობს 
ენმ-ში არსებულ უთანხმოებაზე გიორგი ვაშაძე

ზურაბ გირჩი ჯაფარიძის „გირჩი – 
მეტი თავისუფლებისთვის“ და ელენე 
ხოშტარიას „დროა“ წინასაარჩევნოდ უკვე 
შეწყვილდნენ. მართალია, თავიდან „ტრიო“ 
იყო ჩაფიქრებული, მაგრამ მას შემდეგ, 
რაც გიორგი ვაშაძე, თავისი „სტრატეგია 
აღმაშენებლით“ ნაციონალური 
მოძრაობის მისთვის კარგად ნაცნობ 
და კომფორტულ, მაგრამ ძველ ნავში 
გადახტა, 2024 წლის არჩევნებისთვის 
მზადებას „დუეტი“ განაგრძობს. ვინაიდან 
„ვერსიის“ მკითხველები ელენე ხოშტარიას 
ქონებრივ დეკლარაციას უკვე გაეცნენ, 
ამჯერად ზურაბ გირჩი ჯაფარიძის 
დეკლარაცია განვიხილოთ და ვნახოთ, 
რა ქონებას ფლობს პროფესიით ექიმი 
პოლიტიკოსი, რომელიც ხან მარიხუნას 
კულტივირებითაა დაკავებული პირდაპირ 
ეთერში, ხან – შარვალჩახდილი, შიშველი 
უკანალით აპროტესტებს რუსეთის 
მიერ საქართველოს ოკუპაციას 
და ხანაც – ერთი მხრივ, სამხედრო 
სამსახურისგან ათავისუფლებს იმ ქვეყნის 
მოქალაქეებს, რომლის 20% რუსეთის 
მიერაა ოკუპირებული, ხოლო იმავე 
ნაბიჯით, მეორე მხრივ – ამავე ქვეყნის 
აბსოლუტური უმრავლესობის რელიგიურ 
არჩევანს ანუ მართლმადიდებლობას 
შეურაცხყოფს...   

ზურაბ გირჩი ჯაფარიძის ბიოგრაფია
ვიდრე ქონებრივ დეკლარაციას გავეცნობით, თვალი 

ზურაბ გირჩი ჯაფარიძის ბიოგრაფიას გადავავლოთ. 
ქართული „ვიკიპედიის“ ცნობით, გირჩი ჯაფარიძე 
დაიბადა 1976 წლის 1 იანვარს. „ქართველი ექიმი, პო-
ლიტიკოსი, ახალი პოლიტიკური ცენტრის – გირჩის 
დამფუძნებელი. 2020 წლის 26 დეკემბერს, პარტია 
„გირჩი – მეტი თავისუფლება“ დააფუძნა“, – ვკითხუ-
ლობთ „ვიკიპედიაში“. 

1999 წელს, დაამთავრა თბილისის სამედიცინო 
ინსტიტუტი – „მომავლის ექიმი“, ზოგადი პროფილის 
ექიმის სპეციალობით; 2005 წელს, დაამთავრა საქა-
რთველოს საზოგადოებრივ საქმეთა ინსტიტუტი (სახე-
ლმწიფო მმართველობა) და შემდეგ ჯორჯ ვაშინგტო-
ნის უნივერსიტეტის ბიზნეს სკოლა; 2005-2011 წლებში, 
ლექციებს კითხულობდა საქართველოს საზოგადო-
ებრივ საქმეთა ინსტიტუტში, თბილისის თავისუფალ 
უნივერსიტეტსა და საქართველოს უნივერსიტეტში; 
2012-2015 წლებში, „ერთიანი ნაციონალური მოძრა-
ობის“ წევრი იყო; 2012-2016 წლებში, საქართველოს 
მე-8 მოწვევის პარლამენტის წევრი გახდა, პარტიული 
სიით და საარჩევნო ბლოკით: „ერთიანი ნაციონალური 
მოძრაობა – „მეტი სარგებელი ხალხს“; 2013 წელს, 
„ერთიანი ნაციონალური მოძრაობა“ ზურაბ ჯაფარი-
ძეს საპრეზიდენტო არჩევნებში თავის კანტიდატად 
განიხილავდა, მაგრამ პარტიამ საბოლოოდ მხარი 
დავით ბაქრაძეს დაუჭირა. პარტიის დატოვებამდე, 
მისი აღმასრულებელი მდივანი იყო; 2015 წლის მაისში, 
პავლე კუბლაშვილთან, გიორგი ხაჩიძესთან და გიორგი 
მელაძესთან ერთად, დატოვა „ნაციონალური მოძრა-
ობა“ და ჩამოაყალიბა ახალი პოლიტიკური პარტია 

„გირჩი“; 2020 წლის საპარლამენტო არჩევნებში, კენჭს 
იყრიდა დიდუბე-ჩუღურეთის მაჟორიტარულ ოლქში, 
„გირჩის“ სახელით.

2016 წელს, დააფუძნა პოლიტიკური პარტია „გირჩი“. 
პარტია საქართველოში, მარიხუანის ლეგალიზაციის 
მთავარი ინიციატორი იყო და ამის ნიშნად, პარტიის 
ოფისში, დარგეს მარიხუანა. არის „გირჩის“ პოლიტიკუ-
რი საბჭოს წევრი. 2020 წლის 18 დეკემბერს, განაცხადა, 
რომ აფუძნებდა მეორე პოლიტიკურ პარტია „გირჩს“. 
ამის მიზეზი გახდა პარტიის შიგნით არსებული განხე-
თქილება და პარტიის გაყოფა. 2020 წლის 11 დეკემბ-
რიდან 2021 წლის 16 ნოემბრამდე, საქართველოს მე-10 
მოწვევის პარლამენტის წევრი იყო პარტიული სიით და 
საარჩევნო ბლოკით: „გირჩი“.

2018 წლის 16 აპრილს, ზურაბ ჯაფარიძემ დაადა-
სტურა, რომ 2018 წლის საპრეზიდენტო არჩევნებში 
„გირჩის“ კანდიდატი იქნებოდა; 2018 წლის საპრეზი-
დენტო არჩევნებზე, ჯაფარიძემ პორნო-საიტ Pornhub-
ზე საკუთარი საარჩევნო ბანერები განათავსა: „მეტი 
სექსი, მეტი თავისუფლება“; „მე არ გპირდებით ზომის 
გაზრდას“. გირჩი საიტზე საკუთარი რეკლამის განთავ-
სების მიზეზად მცირე ბიუჯეტის ეფექტიანად ხარჯვას 
ასახელებდა.

ჯაფარიძემ არჩევნებში 36 034 (2,26%) ხმა მიიღო. 
მეორე ტურში მან მხარი დაუჭირა „ერთიანი ნაციონა-
ლური მოძრაობის“ კანდიდატ გრიგოლ ვაშაძეს, თუმცა 
შემდგომში უკან წაიღო მხარდაჭერა.

ქართული „ვიკიპედიის“ ცნიბით, ზურაბ გირჩი 
ჯაფარიძე მემარჯვენე ლიბერტარიანელია და პრო-
დასავლური ხედვები აქვს. ის ემხრობა საქართველოს 
ინტეგრაციას ნატო-სა და ევროკავშირში. ჯაფარიძე 
აქტიურად იბრძვის დაბალი გადასახადებისა და „მცირე 
მთავრობის“ იდეისთვის. ის ემხრობა ქვეყანაში საქა-
რთველოში კანაფის ლეგალიზაციას და მთავრობის 
დეცენტრალიზაციის იდეას. ჯაფარიძე თვლის, რომ 
ადამიანს აქვს უფლება, „უქნას თავის სხეულს ის, რაც 
უნდა“ ანუ ადამიანი არ უნდა დააპატიმრონ ნარკოტი-
კის, ან მარიხუანას მოხმარების გამო.

ზურაბ გირჩი ჯაფარიძის ქონება
2022 წლის 16 ნოემბერს, ზურაბ გირჩი ჯაფარიძეს 

პარლამენტის მანდატი შეუწყვიტეს. მის ნაცვლად, 
დეპუტატი გირჩის „მეფე“, ჰერმან საბო გახდა. რაც 
შეეხება ქონებრივ დეკლარაციას, ვიდრე მანდატს 
შეუწყვეტდნენ, გირჩი ჯაფარიძე ქონებრივი დეკლა-
რაციის არშევსების გამო, 1 000  ლარით დააჯარიმეს. 
შესაბამისად, ყველაზე ახალი ანუ ბოლოს შევსებული 
დეკლარაცია  2016 წლის 6 იანვარით თარიღდება. 

ამ დეკლარაციიდან ირკვევა, რომ ზურაბ გირჩი 
ჯაფარიძეს ჰყავს მეუღლე – ნატა ქორიძე და შვილე-
ბი – ალექსანდრე რაზმაძე და ეკატერინე ჯაფარიძე. 
დეკლარაციის შევსების მომენტში არა, მაგრამ წყვილს 
მესამე შვილიც ჰყავთ – კოსტა ჯაფარიძე. 

დეკლარაციაში მითითებულია, რომ გირჩი ჯაფარი-
ძის საკუთრებაშია 105 კვ.მ. ფართობის ბინა თბილისში, 
გაბაშვილის ქუჩაზე, ხოლო მეუღლე – ნატა ქორიძე 
ფლობს 78 კვ.მ. ფართობის ბინას თბილისში, წყნეთის 
გზატკეცილზე. თიბისი ბანკში, ზურაბ ჯაფარიძეს 
25 496 აშშ დოლარის ანაბარი, ხოლო საქართველოს 
ბანკში, ნატა ქორიძეს – 16 413 აშშ დოლარის ანაბარი 
ჰქონია. 

ზურაბ ჯაფარიძის, როგორც პარლამენტის წევ-
რის შემოსავალი 60 285 ლარი ყოფილა, ხოლო ნატა 
ქორიძის, როგორც ევროპულ და ევროატლანტიკურ 
სტრუქტურებში ინტეგრაციის საკითხებში საქართვე-
ლოს სახელმწიფო მინისტრის აპარატში, ევროატ-
ლანტიკური ინტეგრაციის საკითხთა კოორდინაციის 
დეპარტამენტის უფროსის შემოსავალი – 44 660 ლარი. 

როგორც აღვნიშნეთ, დეკლარაცია შევსებულია 2016 
წელს, მას შემდეგ შვიდი წელი გავიდა და ცხადია, ამ 
ხნის მანძილზე ბევრი რამ შეიცვლებოდა, თუმცა ზუ-
რაბ გირჩი ჯაფარიძეს არ დაუდეკლარირებია. 

რა ქონებას ფლობს ზურაბ გირჩი ჯაფარიძე

2016 წელს შევსებული დეკლარაციის დეტალები

გასული კვირის ბოლოს პოლიტიკური „სკანდალი“ 
პრემიერ-მინისტრის ჩარტერულ რეისს უკავშირდება 
აშშ-ში, სადაც ირაკლი ღარიბაშვილმა მისი ვაჟი 
ჩააცილა, რომელიც პენსილვანიის უნივერსიტეტში 
განაგრძობს სწავლას. ოპოზიციის წარმომადგენლები 
ამუნათებენ ღარიბაშვილს, რომელიც ჩარტერული 
რეისით საკუთარი სახსრებით გაფრინდა, არადა, 
მაშინ, როდესაც თვითონ იყვნენ ხელისუფლებაში, 
ბიუჯეტის ხარჯზე დაფრინავდნენ ყველგან და არც 
ძვირადღირებულ გართობას იკლებდნენ... მოკლედ, 
ვიდრე ოპოზიცია და მათთან გათანაბრებულები 
ცარიელ ჭიქაში ქარიშხალს ხელოვნურად 
იწვევენ, „ვერსია“ პრემიერ-მინისტრის ანგარიშის 
განხილვას აგრძელებს და ამჯერად, ჯანდაცვისა და 
სოციალური პოლიტიკის ნაწილს გთავაზობთ. 

 

ჯანდაცვა 
ირაკლი ღარიბაშვილის განცხადებით, ხარისხიანი 

და საყოველთაოდ ხელმისაწვდომი, სოციალური სამა-
რთლიანობის პრინციპზე დაფუძნებული ჯანმრთელო-
ბის დაცვის სისტემის შენარჩუნება და შემდგომი განვი-
თარება ქვეყნის ერთ-ერთი უმთავრესი პრიორიტეტია. 
დღეის მდგომარეობით, საყოველთაო ჯანდაცვის 
პროგრამით მოცულია მოსახლეობის 94.7%. პროგრა-
მის დაწყებიდან დღემდე, სამ მილიონ მოქალაქეს, 11 
მილიონი სამედიცინო შემთხვევა, 7 მილიარდი ლარით 
დაუფინანსდა. სამედიცინო სერვისებზე საყოველთაო 
ხელმისაწვდომობის მისაღწევად, თითქმის ხუთჯერ გა-
იზარდა ჯანდაცვაზე სახელმწიფოს მიერ გამოყოფილი 
თანხები (2012 წელი – 450 მილიონი ლარი, ხოლო 2022 
წელი – 2 155 მილიონი ლარი). 

„მოსახლეობისთვის თანაგადახდასთან დაკავშირე-
ბული ფინანსური ტვირთის შემცირების მიზნით, 2023 
წლის აპრილიდან, დაწესდა საყოველთაო ჯანდაცვის 
პროგრამის ფარგლებში ჰოსპიტალურ მომსახურებაზე 
თანაგახადის მაქსიმალური ზედა ზღვარი. საპენსიო 
ასაკის პირებისთვის თანაგადახდის წილი შეადგენს 
10%-ს, მაგრამ არა უმეტეს 500 ლარისა; 0-5 წლის 
ბავშვების, შშმ ბავშვების, მკვეთრად გამოხატული 
შშმ პირებისა და სტუდენტებისთვის – 20%-ს, არა 
უმეტეს 1 000 ლარისა; საბაზისო პაკეტის მოსარგებ-
ლეებისთვის კი – 30%-ს, არა უმეტეს 1 500 ლარისა 
(ისეთ მომსახურებაზე, რომლის ღირებულება აღემა-
ტება დადგენილებით განსაზღვრულ ლიმიტს – 15 000 
ლარს, პაციენტის თანაგადახდის წილი კვლავ დარჩება 
უცვლელი). შედეგად, პაციენტი მხოლოდ იმ თანხას 
გადაიხდის, რასაც საყოველთაო ჯანდაცვის პროგრა-
მის ფარგლებში თანაგადახდის წილი ითვალისწინებს. 
გამორიცხულია კლინიკის მიერ დამატებითი გადა-
სახადის დაწესების შესაძლებლობა“, – ვკითხულობთ 
პრემიერის ანგარიშში.

ჯანდაცვის სერვისების სპექტრის გაფართოვების 
მხრივ, მნიშვნელოვანია 2022 წელი – ე.წ. საყოველთაო 
ჯანდაცვის მეოთხე ეტაპი, როდესაც საყოველთაო 
ჯანდაცვის პროგრამა უკვე ფარავს სერვისების სრულ 
სპექტრს, მწვავე დაავადებების მართვიდან, რეაბილი-
ტაციამდე. სხივური, ჰორმონალური და ქიმიოთერა-
პიის ლიმიტი 12 000-იდან გაიზარდა 25 000 ლარამდე, 
მოიხსნა თანაგადახდა. მოიხსნა ასაკობრივი შეზღუდვა 
გულის რითმის რთული დარღვევის დროს ნაჩვენებ 
სამედიცინო ჩარევებზე, კერძოდ, კარდიოვერტერ-დე-
ფიბრილატორებისა და აბლაციის ნაწილში.

ირაკლი ღარიბაშვილის განცხადებით, მიმდინარე 
წლის დასაწყისში დაიწყო მნიშვნელოვანი რეფო-
რმები ხარისხიან მედიკამენტებზე ხელმისაწვდომო-
ბის გაუმჯობესების მიმართულებით. ამ სფეროში 
ერთ-ერთი წარმატებული ნაბიჯია თურქეთის ბაზრის 
გახსნა და მეზობელი ქვეყნიდან იმ მედიკამენტების 
იმპორტი, რომლებზეც მოსახლეობის დანახარჯები 
მნიშვნელოვნად მაღალი იყო. დღეს საქართველოს 
სააფთიაქო ქსელებში ხელმისაწვდომია თურქეთიდან 
იმპორტირებული 550-ზე მეტი დასახელების მედიკა-
მენტი, რომელიც არის იმავე ხარისხის და უფრო იაფი 

და მათი რაოდენობა ყოველდღიურად მზარდია. მისი 
თქმით, 2023 წლის 15 მარტიდან, 1 450 მეტ წამალზე 
მოქმედებს რეფერენტული ფასი, რაც 40%-ით კიდევ 
უფრო გააიაფებს მედიკამენტებს.

„მედიკამენტების ხარისხის უზრუნველყოფის მიმა-
რთულებით, 2022 წლიდან ამოქმედდა ფარმაცევტული 
პროდუქტების ხარისხის უზრუნველყოფის ერთ-ერთი 
არსებითი მექანიზმი და ფარმაცევტული დაწესებუ-
ლებებისთვის სავალდებულო გახდა GMP/GDP – კა-
რგი საწარმოო პრაქტიკის/კარგი სადისტრიბუციო 
პრაქტიკის სტანდარტებთან შესაბამისობა. 2022-2023 
წლებში გაიცა 50 საბითუმო დისტრიბუტორის GDP 
სტანდარტთან შესაბამისობის სერტიფიკატი. ასევე 
ორი ფარმაცევტული წარმოებისთვის გაიცა ნაციო-
ნალურ GMP სტანდარტთან შესაბამისობის სერტიფი-
კატი. ქვეყანაში არსებული მედიკამენტების ხარისხის 
კონტროლის მიზნით, აღიჭურვა და შესაფარისი კვა-
ლიფიკაციის პერსონალით დაკომპლექტდა წამლის ხა-
რისხის ლაბორატორია. დაწყებულია კონსულტაციები 
საერთაშორისო აკრედიტაციის მიღების ეტაპებზე“.

სოფლად ბაზისური ჯანდაცვის სერვისებზე ხელმი-
საწვდომობის შენარჩუნებისა და ხარისხის გაუმჯობე-
სების მიზნით, მიმდინარეობდა პირველადი ჯანდაცვის 
რეფორმის ფარგლებში დაგეგმილი ღონისძიებები. 
2023 წლიდან, ექიმისა და ექთნის შრომის ანაზღაურება 
გაიზარდა, რისთვისაც ბიუჯეტიდან დამატებით გამო-
იყო 3 424 800 ლარი. სოფლის ექიმის ხელფასი გახდა 
1 162 ლარი, ხოლო ექთნის – 918 ლარი. მაღალმთიან 
რეგიონებში მცხოვრები მოსახლეობისთვის მიმდინა-
რეობს ყოველთვიური სახელფასო დანამატის გაცემა, 
ჯამში, 1 037 ადამიანზე. კერძოდ, ექიმზე – 520 ლარი 
(დარიცხული) და ექთანზე – 260 ლარი (დარიცხული).

„ამოქმედდა ტელემედიცინის საშუალებით სამე-
დიცინო სერვისის მიწოდება 50 სოფელში. მიმდინა-
რე წლის ბოლომდე, ევროკავშირის დაფინანსებით, 

დაგეგმილია სოფლებისთვის ტელემედიცინის და-
მატებით 50 სისტემის გადაცემა. ტელემედიცინის 
პროექტის ფარგლებში, 2023 წლის მონაცემებით, უკვე 
ჩატარდა 1 043 ონლაინ-კონსულტაცია. საყოველთაო 
ჯანდაცვის პროგრამასთან ერთად, ხორციელდება 
23 მიზნობრივი სახელმწიფო პროგრამა, რომელთა 
საშუალებით, 2022 წელს, 604 000 ბენეფიციარისთვის 
595 მილიონი ლარით დაფინანსდა 2 200 000-ზე მეტი 
მომსახურება. პრიორიტეტული რჩება და გრძელდება 
C ჰეპატიტის ელიმინაციის სახელმწიფო პროგრამა, 
რომლის მოქმედების მანძილზე ქრონიკული C ჰეპატი-
ტის გავრცელება 67%-ით შემცირდა. პრიორიტეტად 
რჩება არაგადამდები დაავადებების პრევენცია და 
მათთან დაკავშირებული ტვირთის შემცირება. 2023 
წლის აპრილში, საქართველოს მთავრობამ დაამტკიცა 
„არაგადამდები დაავადებების სტრატეგია 2023-2030 
წლებისთვის“. არაგადამდებ დაავადებებს შორის, გა-
სულ წელს, განსაკუთრებული აქცენტი გაკეთდა კიბოს 
დიაგნოსტიკისა და მართვის, ასევე, შაქრიანი დიაბეტის 
მართვის გაუმჯობესებაზე“.

2022 წლიდან დაიწყო 18 წლამდე ასაკის პირებისთვის 
გლუკოზის უწყვეტი მონიტორინგის სისტემების (CGM) 
გადაცემა, რისთვისაც პროგრამის ბიუჯეტში, 2022 
წელს, 5.4 მილიონი, ხოლო 2023 წელს – 6 მილიონი 
ლარია გამოყოფილი. დღეისთვის, დიაბეტით დაავა-
დებული 737 ბავშვი სარგებლობს ერთ-ერთი ყველაზე 
ზუსტი, ხარისხიანი და ოფიციალური ავტორიზაციის 
მქონე მოწყობილობით, რომელიც წარმატებით გამო-
იყენება მსოფლიოს არაერთ ქვეყანაში. 

პრემიერ-მინისტრის განცხადებით, აქტიური მუშა-
ობა ჩატარდა დიალიზის სერვისებზე გეოგრაფიული 
ხელმისაწვდომობის მიმართულებით. 2022 წელს, 
დიალიზის სერვისი დაემატა მესტიაში, ყაზბეგში, თი-
ანეთში, ამბროლაურსა და ლანჩხუთში. დღეის მდგო-

ჯანდაცვა და სოციალური პოლიტიკა 
პრემიერ-მინისტრის ანგარიშში

ირაკლი ღარიბაშვილი: „ხარისხიანი და საყოველთაოდ 
ხელმისაწვდომი, სოციალური სამართლიანობის 

პრინციპზე დაფუძნებული ჯანმრთელობის დაცვის 
სისტემის შენარჩუნება და შემდგომი განვითარება 

ქვეყნის ერთ-ერთი უმთავრესი პრიორიტეტია“

dasasruli me-8 gverdze

მარეობით, დიალიზის სერვისი ხელმისაწვდომია უკვე 
39 დაწესებულებაში და იგეგმება კიდევ 12 სერვისის 
ცენტრის დამატება.

„2022 წლიდან, ახალი სახელმწიფო პროგრამა გა-
ნხორციელდა, რომლის ფარგლებშიც ფინანსდება 
ღვიძლისა და ძვლის ტვინის ტრანსპლანტაცია, ტრა-
ნსპლანტაციის წინა კვლევები, მაღალდოზირებული 
ქიმიოთერაპია და პოსტტრანსპლანტაციური პერიო-
დის მართვა. აღსანიშნავია, რომ სახელმწიფოს ახალი 
პროგრამით, ტრანსპლანტაცია ფინანსდება საქართვე-
ლოს ყველა მოქალაქისთვის. პროგრამის ფარგლებში, 2 
მილიონ ლარზე მეტით უკვე დაფინანსდა 16 ადამიანის 
ძვლის ტვინის ტრანსპლანტაცია, ხოლო 420 000 ლარით 
დაფინანსდა 6 ადამიანის ღვიძლის ტრანსპლანტაცია“. 

რეფერალური დახმარების პროგრამის ბიუჯეტის 
95%-იან ზრდასთან ერთად, გაიზარდა როგორც საქა-
რთველოში, ისე საზღვარგარეთ მკურნალობის დაფინა-
ნსების მასშტაბი. 2022-2023 წლებში, რეფერალური დახ-
მარების პროგრამით დაფინანსდა 111 მილიონ ლარზე 
მეტი ღირებულების მომსახურება, მათ შორის, საზღვა-
რგარეთ მკურნალობისთვის გაცემულ იქნა 14 მილიონ 
ლარზე მეტი. ოკუპირებულ ტერიტორიებზე მცხოვრები 
მოსახლეობისთვის სამედიცინო შემთხვევების დაფი-
ნანსებამ 10 მილიონ ლარზე მეტი შეადგინა. 2022 წლის 
თებერვლიდან, საქართველომ დაიწყო უკრაინიდან 
საომარი მოქმედებების დროს ჩამოსული მოსახლეობის 
სამედიცინო საჭიროებების დაკმაყოფილებაზე ზრუნვა. 
მხოლოდ რეფერალური პროგრამის ფარგლებში, უკვე 
დაფინანსებულია 1.5 მილიონ ლარზე მეტი ღირებუ-
ლების შემთხვევები. გარდა აღნიშნული პროგრამისა, 
უკრაინის მოქალაქეებისთვის გათვალისწინებულია სა-
ყოველთაო და მიზნობრივი სახელმწიფო პროგრამებით 
დაფინანსება და სხვა სოციალური ბენეფიტები.

„სახელმწიფოსთვის კრიტიკულად მნიშვნელოვანია, 
მოსახლეობას მომსახურებას უწევდნენ მაღალკვალი-
ფიციური ექიმები, თუმცა სახელმწიფოც ვალდებულია, 
იზრუნოს მათი შრომის პირობებისა და უფლებების 
დაცვაზე. სწორედ ამ მიზნიდან გამომდინარე, წელს 
ამოქმედდა მინიმალური ანაზღაურების მექანიზმი 
ექიმებისა და ექთნებისთვის. დამსაქმებლისთვის 
გაჩნდა ვალდებულება, რომ ექიმს ყოველ საათში 
აუნაზღაუროს შრომა, არანაკლებ საათში 7 ლარისა, 
ხოლო ექთანს – არანაკლებ 4.4 ლარისა. იმისთვის, რომ 
აღნიშნული ვალდებულება იქნეს დაცული და პერსო-
ნალთან უკლებლივ მივიდეს კუთვნილი ანაზღაურება, 
სამინისტროს შრომის ინსპექციის სამსახური, ელექტ-
რონული სისტემის საშუალებით, რუტინულად ახო-
რციელებს პერსონალისთვის გადახდილი ხელფასის 
კანონთან შესაბამისობას. ოკუპირებული აფხაზეთის 
ტერიტორიაზე მოქმედ, სპეცდაფინანსებაზე არსე-
ბულ სამედიცინო დაწესებულებებში დასაქმებული 
პერსონალის მწირი სახელფასო ანაზღაურების გათვა-
ლისწინებით, 2022 წლის აგვისტოდან, განხორციელდა 
პერსონალის სახელფასო ფონდის 50%-ით გაზრდა“.

ჯანმრთელობის მსოფლიო ორგანიზაციამ 2023 
წლის 5 მაისს, პანდემია ოფიციალურად დასრულე-
ბულად გამოაცხადა. ირაკლი ღარიბაშვილის განცხა-
დებით, ქვეყანამ გაიარა ურთულესი სამი წელიწადი. 
სახელმწიფომ ნამდვილად გამოიყენა ყველა შესაძლო 
ბერკეტი და რესურსი, რათა ადამიანებისთვის მაქსი-
მალურად აერიდებინა მოსალოდნელი საფრთხეები. 
მისი თქმით, დღეს, მთავარი პრიორიტეტია ადამიანზე 
ორიენტირებული ჯანდაცვის სისტემის ჩამოყალიბება, 
რათა არავინ დარჩეს საჭირო სამედიცინო დახმარების 
გარეშე. საქართველოს მთავრობის მიერ, 2022 წლის 
მაისში დამტკიცებული საქართველოს 2022-2030 წლე-
ბის ჯანმრთელობის დაცვის ეროვნული სტრატეგია 
არის ის სახელმძღვანელო-დოკუმენტი, რომელიც 
2030 წლისთვის, ქვეყანას ჯანდაცვაზე საყოველთაო 
ხელმისაწდომობის სამიზნეებთან მიიყვანს.

სოციალური პოლიტიკა
სოციალური სამართლიანობისა და ადამიანის 

უფლებებზე დაფუძნებული სოციალური დაცვის 
სისტემის შემდგომი გაუმჯობესების მიზნით, მთავრო-

ბა აგრძელებს მოწყვლადი ჯგუფების მხარდაჭერას 
სხვადასხვა ტიპის მიზნობრივი სოციალური პროგრამე-
ბის განხორციელების გზით. ასე, მაგალითად, პენსიის 
ინდექსაციის წესის შესაბამისად, 2023 წელს, სახელ-
მწიფო პენსიის ოდენობა 70 წლამდე მოსახლეობისთვის 
განისაზღვრა 295 ლარით, ხოლო 70 წლისა და მეტი 
ასაკის ხანდაზმულთათვის – 365 ლარით. სახელმწიფო 
პენსიის ზრდის შესაბამისად, მაღალმთიან დასახლე-
ბაში მუდმივად მცხოვრებმა პენსიონერებმა მიიღეს 
გაზრდილი დანამატი, პენსიის 20%-ის ოდენობით. 2022 
წელს გაიზარდა სოციალურად დაუცველი ბავშვების 
დახმარება და 1 ივნისიდან, 150 ლარი შეადგინა. 2023 
წლის 1 ივლისიდან, დახმარება კიდევ გაიზარდა და 232 
000-ამდე ბავშვი ყოველთვიურად 200 ლარს მიიღებს, 
რისთვისაც სახელმწიფო ბიუჯეტიდან 465 მლნ ლარი 
გამოიყო.

„ადამიანური კაპიტალის პროგრამის ფარგლებში, 
რომელიც 2022 წელს დაიწყო მსოფლიო ბანკთან თა-
ნამშრომლობით, სხვა საკითხებთან ერთად, მიმდინა-
რეობს მიზნობრივი ფულადი დახმარების სისტემის 
დახვეწა-მოდიფიცირება. 2022 წელს, განხორციელდა 
თბილისის ჩვილ ბავშვთა სახლის დეინსტიტუცი-
ონალიზაცია. შეიქმნა სამი მცირე საოჯახო ტიპის 
სახლი, სადაც განთავსდნენ არასრულწლოვანები. 
აღნიშნულ მცირე საოჯახო ტიპის სახლებში, ბავშვე-
ბისთვის უზრუნველყოფილია ოჯახურ გარემოსთან 
მაქსიმალურად მიახლოებული და მათ ინდივიდუა-
ლურ საჭიროებებზე ორიენტირებული ზრუნვა და 
განვითარება. ბავშვების ნაწილი, მათი ჯანმრთელობის 
მდგომარეობიდან გამომდინარე, მუდმივად აგრძელებს 
მკურნალობას შესაბამის სამედიცინო დაწესებულე-
ბებში და უახლოეს პერიოდში, მათთვის დაგეგმილია 
ხანგრძლივი მოვლის სერვისის გახსნა.  2022 წელს, 
აქტიურად განხორციელდა ფერიისა და ნინოწმინდის 
პანსიონებიდან ბავშვების ალტერნატიული ზრუნვის 
დაწესებულებებში გადაყვანის პროცესი. ამჟამად, 
ფერიის პანსიონში, სახელმწიფო ზრუნვაში იმყოფება 
მხოლოდ ერთი არასრულწლოვანი, ხოლო ნინოწმინდის 
პანსიონში ირიცხება ათი არასრულწლოვანი. 

მიმდინარე ეტაპზეც, აქტიურად გრძელდება მუშაო-
ბა აღსაზრდელებისთვის ზრუნვის შესაბამისი მომსა-
ხურების უზრუნველყოფის მიზნით. კერძოდ, ბავშვების 
აზრისა და საუკეთესო ინტერესის გათვალისწინებით, 
2022 წელს, თბილისში ამოქმედდა არასრულწლოვნის 
მიმართ განხორციელებული სექსუალური ძალადობის 
მსხვერპლი ბავშვებისთვის ფსიქოლოგიურ-სოციალუ-

რი მომსახურების ცენტრი, რომელიც მიახლოებულია 
„ბარნაჰუსის მოდელთან“ და სრულად შეესაბამება 
ევროპულ სტანდარტს. სექსუალური ძალადობის 
შემთხვევის გამოძიების დროს, ბავშვს უწევს ხანგრ-
ძლივი და სტრესული პროცესის გავლა სხვადასხვა 
დაწესებულებაში, რამაც შესაძლოა, გამოიწვიოს 
ბავშვის რეტრავმატიზაცია, ამიტომ მნიშვნელოვა-
ნია, არასრულწლოვანმა მომსახურება მიიღოს მასზე 
მორგებულ და მშვიდ გარემოში. ამჟამად აღნიშნულ 
ცენტრში სექსუალური ძალადობის მსხვერპლ ბავშვებს 
მომსახურება მიეწოდებათ ერთი ფანჯრის პრინციპით, 
ხუთი სახელმწიფო უწყების მონაწილეობით“.

2022 წლის 26 ოქტომბერს, დამტკიცდა „ბავშვებსა 
და მოზარდებში სუიციდის რისკის შეფასებისა და 
სუიციდის რისკზე რეაგირებისთვის საჭირო ინსტრუ-
მენტები“, საპილოტე ვადით, რომელიც მიზნად ისახავს 
სუიციდის პრევენციის ხელშეწყობას ბავშვებსა და 
მოზარდებში. იგი გამიზნულია სოციალური მუშაკე-
ბისთვის, ფსიქოლოგებისთვის, ბავშვთა და მოზარდთა 
ზრუნვაში ჩართული სხვა სპეციალისტებისთვის. 2022 
წელს, სსიპ სახელმწიფო ზრუნვისა და ტრეფიკინგის 
მსხვერპლთა, დაზარალებულთა დახმარების სააგე-
ნტოს მიერ, ასევე დამტკიცდა „ბავშვზე განხორცი-
ელებული სექსუალური ძალადობის შემთხვევებზე 
რეაგირების სტანდარტი“.

„2022 წელს, „სოციალური რეაბილიტაციისა და ბა-
ვშვზე ზრუნვის სახელმწიფო პროგრამის“ „მიუსაფარ 
ბავშვთა თავშესაფრით უზრუნველყოფის ქვეპროგრა-
მას“ დაემატა დღის ცენტრისა და მობილური ჯგუფის 
მომსახურება ქალაქ ბათუმში. ასევე, ანტისოციალური 
და რთული ქცევის მქონე 12-18 წლის მოზარდების 
დღის ცენტრისა და რთული ქცევის მქონე ბავშვების 
სპეციალიზებული მცირე საოჯახო ტიპის სახლების 
მომსახურება, რომლის მიზანია, ქცევითი სირთულე-
ების მქონე ბავშვებისთვის უზრუნველყოფილ იქნეს 
მათ საჭიროებებზე მორგებული, ინდივიდუალური 
მომსახურება. გარდა ამისა, გრძელდება დევნილთა 
და ეკომიგრანტთა საცხოვრებელი ფართებით უზ-
რუნველყოფა. საანგარიშო პერიოდში, განსახლდა 2 
556 დევნილი და 141 ეკომიგრანტი პირი, მათ შორის, 
დევნილთა გრძელვადიანი საცხოვრებლით უზრუნ-
ველყოფის ღონისძიებების ფარგლებში, 118 დევნილი 
ოჯახი დაკმაყოფილდა ახალაშენებულ კორპუსებში 
მდებარე საცხოვრებელი ფართებით, განხორციელდა 
სოფლად სახლის პროექტის ფარგლებში 2 185 დევნილი 
ოჯახისათვის საცხოვრებელი ფართების შესყიდვა“.

ekonomika

ჯანდაცვა და სოციალური პოლიტიკა 
პრემიერ-მინისტრის ანგარიშში

როგორ ითრევენ ნარკოტიკების ჭაობში მოზარდებსნარკომანია დღემდე რჩება ქართველი (და არა მარტო) 
სამართალდამცავების ერთ-ერთ მთავარ გამოწვევად, 
მით უმეტეს, მას შემდეგ, რაც ნარკოლიბერალიზაციაზე 
გავაკეთეთ აქცენტი, კატასტროფის წინაშე 
აღმოვჩნდით. უკვე არავინ მალავს, რომ მოზარდებში, 
გოგონებშიც კი, მარიხუანას მოხმარება არანორმალური 
ტემპით იზრდება და სავარაუდოდ, უკვე მიმდინარე 
წლის ბოლოს, სტატისტიკა გვეტყვის, რომ მარიხუანას 
მომხმარებელი გოგონებში უფრო მეტია, ვიდრე – 
ბიჭებში. ისიც კატასტროფაა, რომ მარიხუანას ყიდვა 
ლამის ყოველი ფეხის ნაბიჯზე შეიძლება და მეტიც, 
მისი შეკვეთა ინტერნეტითაც შესაძლებელია, თავისი 
მოწყობილობებითა და მოსაწევი საშუალებებით. ცოდვა 
გამხელილი სჯობსო, ჰოდა, „ნაციონალების“ ზეობის 
პერიოდში, ნარკოტიკების გამო, არაერთი ასობით თუ 
ათასობით ადამიანი იხდიდა სასჯელს და ნარკოტიკების 
გასაღება-მოხმარებაც, თითქოს შემცირდა, 
მაგრამ ცუდი ის იყო, რომ შემდეგ, ყველაფერ ამას, 
კონკრეტული პირები ბიზნესმენების დასატერორებლად 
იყენებდნენ, ნარკოტიკულ საშალებებს უდებდნენ 
და ან „სროკზე“ უშვებდნენ, ან ოფიციალურად და 
არაოფიციალურად, უზარმაზარ საპროცესო თანხებს 
ახდევინებდნენ. ჰო, არაოფიციალურადაც, მისცემდნენ 
ოჯახის წევრებს ორი ანგარიშის ნომერს, ერთი 
სახელმწიფო ხაზინის იყო, მეორე – კერძო პირის და 
ფულიც მარტივად „იჭრებოდა“.

სხვათა შორის, სწორედ „ნაციონალების“ დროს შემოვი-
და ნარკოტიკი, რომლის მომზადებაც იაფი ღირდა, მაგრამ 
გამოუსწორებელ შედეგებს იძლეოდა. მას ნარკომანები 
„ჯეფს“ ეძახდნენ, მის მომხმარებლებს კი – „ჯეფისტე-
ბს“. ამასთან, მაშინ ფართოდ იყო გავრცელებული ე.წ. 
ვინტი, რომლის გაკეთების შემდეგ, ადგილი, სადაც მას 
იკეთებდნენ, ჩირქდებოდა, შემდეგ ხორცი, უბრალოდ, 
ლპებოდა და ისეთ ორმოს ტოვებდა, საჩვენებელი თითი 
ლამის ნახევრამდე ჩადიოდა. ამის მიუხედავად, ათასობით 
ნარკოდამოკიდებული მის მიღებაზე უარს არ ამბობ-
და, მომზადების წესი კი... ქიმია ძალიან კარგად უნდა 
გცოდონდათ, თორემ ბენზინს, გოგირდს, ფოსფორსა 
და უნიტაზის საწმენდ „კროტს“ ერთმანეთში არევა ხომ 
სჭირდებოდა? ისტორია, რომელსაც ახლა გიამბობთ, 
სწორედ „ნაციონალების“ დროს მოხდა და მაშინ ნანახმა 
ბევრი სამართალდამცავი შოკში ჩააგდო.

იმის გამო, რომ „ჯეფისტები“ და ვინტზე დამოკიდებუ-
ლები ძალიან მომრავლდნენ, სამართალდამცავებმა აფთი-
აქების მფლობელები და რიგითი ფარმაცევტები მკაცრად 
გააფრთხილეს, რომ ამ ორი ნარკოტიკის დასამზადებელი 
საშალებები შეზღუდული ოდენობით გაეყიდათ და არ გა-
ეყიდათ, თუ ყველა „ინგრედიენტი“ ერთდროულად სურდა 
ვინმეს. როგორც ყოველთვის ხდება ხოლმე, აფთიაქების 
ნაწილი ყველაფერ ამას ითვალისწინებდა, ნაწილი – არა 
და სამართალდამცავები სწორედ არაკეთილსინდისიერ 
ფარმაცევტებს დასდევდნენ, აჯარიმებდნენ, აფთიაქებს 
ხურავდნენ...

თბილისის ერთ-ერთ უბანში, მოზარდებში ნარკომანიის 
შემთხვევები გახშირდა. მშობლებმა განგაშის ზარს მას 
შემდეგ შემოჰკრეს, რაც ერთ-ერთ მოზარდს, ფეხების 
დალპობის გამო, ორივე კიდური მოაჭრეს და ბავშვი, 
რომელიც თვეების წინ, ეზოში ფეხბურთს თამაშობდა და 
დარბოდა, ახლა შეზღუდული შესაძლებლობის მქონე პი-
რთათვის განკუთვნილ ეტლში იჯდა. მშობლებმა პოლიცი-
აში კოლექტიური განცხადება დაწერეს და რაც მთავარია, 
მიუთითეს, თუ ვინ რყვნიდა მათ შვილებს, ვინ ითრევდა 
ნარკომანიაში, ვინ „შესვა“ მათი შვილები წამალზე. ეს 
პიროვნება სასჯელს ნარკოდანაშაულისთვის იხხდიდა, 

ექვსი თვის წინ გათავისუფლდა და მშობლები ამტკიცებ-
დნენ, ჩვენი შვილები მის სახლში ხშირად დადიან და სწო-
რედ მისი ბრალია ყველაფერიო. ძალოვნებმა მითითებული 
პირის ვინაობა მალე გაარკვიეს, ისიც დადასტურდა, რომ 
აღნიშნული პიროვნება სასჯელს სწორედ ნარკოდანაშა-
ულისთვის იხდიდა და სახლში მიაკითხეს. როცა მასთან 
მივიდნენ, ორი არასრულწლოვანიც დახვდათ, რაც მშო-
ბლების მონაყოლს კიდევ უფრო სარწმუნოს ხდიდა.

„მე სასჯელი ნარკოტიკებისთვის მოვიხადე და სწორედ 
ციხეში მივხვდი, რა საშინელებას ჩავდიოდი. ამიტომ, 
როცა ციხიდან გამოვედი, ზუსტად ვიცოდი, რომ მთელი 
დარჩენილი ცხოვრება ნარკოტიკების წინააღმდეგ ბრძო-
ლაში გავატარებდი და შევეცდებოდი, გზასაცდენილი 
ბავშვები დამერწმუნებინა, რომ ცუდ საქმეს აკეთებენ. 
სწორედ ამიტომ, ყველა, ვინც კი ნარკოტიკებზეა დამო-
კიდებული, ჩემი ხშირი სტუმარია. ვცდილობ, როგორმე 
შევაგნებინო, რომ წამალს შეეშვან, ლომკის მოხსნაშიც 
ვეხმარები და რამდენიმე გამოვასწორე, სწორ გზაზე და-
ვაყენე, თუ არ გჯერათ, ამათ ჰკითხეთ“, – თქვა სახლის 
პატრონმა და ბავშვებმაც თავის დაქნევით დაადასტურეს, 
რომ ეს კაცი მათ ნარკოდამოკიდებულების დაძლევაში 
ეხმარებოდა. 

სამართალდამცავებმა ისიც გაიგეს, რომ უბანში ნა-
რკოტიკებს კონკრეტული აფთიაქიდან იღებდნენ, ოღნდ 
ყველას არ აძლევდნენ და მთავარი მომმარაგებელი  იმავე 
უბანში მცხოვრები ბიჭი იყო, რომელსაც აფთიაქის მფლო-
ბელი თვალდახუჭული ენდობოდა. საჭირო იყო, როგორმე, 
ის ბიჭი გადაებირებინათ, მაგრამ აწ უკვე ყოფილმა ეჭვ-
მიტანილმა თავი გადააქნია, ვცადე, არაფერი გამოვიდა, 
თავიდან ფეხებამდე იმათია, მეეჭვება, თქვენთან ითანა-
მშრომლოსო, თუმცა... 

ძალოვნებს თავისი მეთოდები ჰქონდათ. ჯერ თავად 
სცადეს და აღნიშნული აფთიაქიდან წამალი შეიძინეს, 
მაგრამ როდესაც არაფერი გამოვიდა, იმ ბიჭს დაუწყეს 
თვალთვალი. როცა ის აფთიაქიდან მორიგი დოზით გამო-
ვიდა, ხელები გადაუგრიხეს და განყოფილებაში წაიყვანეს. 
ბევრი მცდელობის მიუხედავად, ბიჭი ცოცხალი თავით 
არ ტყდებოდა და არ ამბობდა, რომ წამლისთვის საჭირო 
ნივთიერებები აფთიაქში აიღო, მაგრამ მერე... მერე ლომკა 
დაიწყო და ძალოვნებმაც შპრიცით სუფთა მორფი დაანა-
ხეს, თან წინ პასტა და ფურცელი დაუდეს, თუმცა რომელ 
წერაზე იყო საუბარი, ბიჭი ტკივილისგან იკრუნჩხებოდა, 
ბოლო ხმაზე ყვიროდა და ნარკოტიკს ითხოვდა. ექიმმა 
იმდენი გაუკეთა, „ლომკა“ მოხსნოდა, შემდეგ კი, მის წინ 
ისევ გამომძიებელი დაჯდა.

„აფთიაქს ხელს კი არ ვაფარებ, მაგრამ მას მფარველები 
ჰყავს, ძალიან გავლენიანი მფარველები. მე დოზას უფა-
სოდ მაძლევდნენ, სანაცვლოდ კი, უბანში, რაც შეიძლება 
მეტი ბიჭი უნდა შემესვა წამალზე. საუბარი ყოველდღიუ-
რად რამდენიმე ათას ლარზეა და როგორც ვიცი, მაღალ-
ჩინოსანი პოლიციელები არიან მათი მფარველები. თუ 
გარანტიას მომცემთ, რომ ცოცხალი დავრჩები, აფთიაქში 
კამერით შევალ და ყველაფერს გადავიღებ“, – თქვა ბიჭმა.

რა თქმა უნდა, მას უსაფრთხოების გარანტიები მისცეს, 
შინ გაუშვეს (თან ერთი ოპერმუშაკი მუდმივად ახლდა) და 
მეორე დღეს, საკონტროლო შესყიდვაზე, ვიდეოთვალით 
აღჭურვილი აფთიაქში შეუშვეს. ყველაფერმა კარგად 
ჩაიარა, ბიჭმა საკმარისზე მეტი ალაპარაკა აფთიაქის 
მფლობელი, ისიც ათქმევინა, უბნიდან ახლები კიდევ 
დაამატე, თორემ ვაჭრობამ დაიკლოო და შემდეგ, უფასო 
დოზაც ღიმილით მიაწოდა. როცა ბიჭი აფთიაქიდან გამო-
ვიდა, იქ სამართალდამცავები შევიდნენ და მფლობელი 
მაშინვე დააკავეს.

„არ ვიცი, იმ იდიოტმა ბავშვმა რა გითხრათ, მაგრამ 
მე მასსავით სულელი არ ვარ და დუმილს ვამჯობინებ. 
არაფერს ვიტყვი არც ძიების პროცესში, არც – სასამა-
რთლოზე, თქვენი საქმის, თქვენ იცით“, – განაცხადა 
დაკავებულმა და ძალოვნების ყოველი მცდელობა, რომ 
მას მფარველი დაესახელებინა, კრახით დასრულდა. 
სასამართლომ ბიჭს პირობითი მიუსაჯა და ორ კვირაში, 
საკუთარ სახლში, გარდაცვლილი იპოვეს (ოფიციალური 
ვერსია – ზედოზირება), ხოლო აფთიაქის მფლობელს 
ცხრაწლიანი სასჯელი ერგო, თუმცა ორი წლის შემდეგ, ის 
პრეზიდენტმა შეიწყალა. ამბობენ, რომ სწორედ გავლენია-
ნმა მაღალჩინოსანმა „უჩალიჩა“ შეწყალება და მეტიც, ის 
ფარმაცევტულ ბიზნესს დაუბრუნდა, აფთიაქი დისშვილ-
ზე დაარეგისტრირა და სავარაუდოდ, პატიოსნად მუშაობა 
გააგრძელა. სავარაუდოდ იმიტომ, რომ მას შემდეგ, ანა-
ლოგიურ დანაშაულზე აღარ დაუჭერიათ, მაგრამ...

თუ გახსოვთ, „ნაციონალების“ დროს, ერთი აბი „სუ-
ბოტექსი“ 700 ლარი ღირდა და ეს მაშინ, როცა იგივე 
აბი, მაგალთად, საფრანგეთში, 1 ევროდ იყიდებოდა. 
ნარკოტიკებზე დამოკიდებული პირები ამბობდნენ, რომ 
საქართველოში, ამ არარეალურად შემოსავლიან ბიზნესს 
ცნობილი ძალოვანი კურირებდა და მართალია, ის თავად 
ყველაფერს უარყოფდა არაპირდაპირ, მაგრამ მაინც და-
მტკიცდა, რომ „სუბოტექსის“ დიდი ოდენობით შემოტანის 
საქმეში, სწორედ აღნიშნული პირი იყო მთავარი ფიგურა. 
როცა ის თანამდებობიდან გაათავისუფლეს, მეორე (!!!) 
დღეს, ფონიჭალაში სპეცოპერაცია ჩატარდა, „სუბო-
ტექსის“ უზარმაზარი პარტია ამოიღეს და მას შემდეგ, ეს 
პრეპარატი ქართული ბაზრიდან გაქრა. სამწუხაროდ, ასე 
დიდხანს არ გაგრძელებულა, ახლა სხვა მაღალჩინოსანმა 
დაალაგა „ტრანზიტი“ და წამლის გაყიდვა ისევ დაიწყო. 
ალბათ, ისიც სიმბოლურია, რომ საქართველოში არავის 
სჯერა, ჩინოვნიკთა მფარველობის გარეშე, ნარკოტიკები 
ამ ოდენობით რომ შემოდიოდეს და იყიდებოდეს. კიდიევ 
ვიმეორებთ, ეს არა მარტო საქართველოს, არამედ, მთელი 
მსოფლიოს პრობლემაა, მაგრამ სავარაუდოდ, საქართვე-
ლო იმ იშვიათი ქვეყნის რიგებშია, სადაც ყველამ იცის, 
რომ ნარკოტიკების გასაღების ბუდე ფონიჭალაა.

ვერც კი ვითვლით, რამდენი სპეცოპერაცია ჩატარდა 
თბილისის ამ უბანში, რამდენი ათეული თუ ასეული ნა-
რკომოვაჭრე დააკავეს სამართალდამცავებმა, მაგრამ 
არც მათ საქმიანობას უჩანს ბოლო და არც ნარკოტიკების 
გასაღებას...

სკანდალური 
სქემა და 
მთავარი მოწმის 
აღიარება

„გაიშნიკი“ – პროფესია, რომელიც კომუნისტების 
დროს მუდმივი ქილიკის საგანი იყო. „გაიშნიკებზე“ 
არსებობდა არაერთი ანეკდოტი, მათ დანახვაზე 
მძღოლები იგინებოდნენ, რადგან იცოდნენ, თუ 
„გაიშნიკი“ ჯოხს აიქნევდა, ფულის გარეშე ვერ 
გამოძვრებოდნენ. მეტიც, იყო გარკვეული სტანდარტი 
– მძღოლებმა იცოდნენ, რომელი დანაშაული რა 
თანხა ჯდებოდა და ამიტომ, როცა გაჩერების შემდეგ, 
სამართალდამცავს მართვის მოწმობას აძლევდნენ, 
შიგნით მანეთიანს, ან 3-მანეთიანს დებდნენ ხოლმე. 
ახალგაზრდა თაობამ არც ის იცის, რომ არსებობდა 
„ტალონები“, რომლის გახვრეტის უფლებაც ჰქონდათ 
საგზაო მილიციის წარმომადგენლებს და თუ 
ტალონზე სამი ნახვრეტი დაგროვდებოდა, მძღოლს 
მართვის მოწმობა ახლიდან უნდა აეღო. ქილიკისა და 
დაცინვის მიუხედავად, სწორედ ასე, მანეთ-მანეთად 
ნაგროვები ფულით, „გაიშნიკები“ გადასარევად 
ცხოვრობდნენ და საბჭოთა საზოგადოების შეძლებულ 
ფენადაც ითვლებოდნენ. სწორედ „გაიშნიკები“ 
იყვნენ პირველები, რომლებიც ავტოავარიის დროს 
შემთხვევის ადგილზე მიდიოდნენ, მათ იმედად იყვნენ 
სამძებროს თანამშრომლები, როცა „პლან პერეხვატ“-ს 
აცხადებდნენ და უწევდათ ეჭვმიტანილებისთვის 
გზები გადაეკეტათ. იყო ქალაქები, სადაც „გაიშნიკებს“ 
განსაკუთრებით ცუდი სახელი ჰქონდათ და მათ ყველა 
ერიდებოდა...

დასავლეთ საქართველოს ერთ-ერთ დიდ ქალაქში 
ავტოავარიებმა იმატა. მართალია, ავარიები მსხვერპლით 
არ სრულდებოდა, მაგრამ მძღოლები ჩიოდნენ, ჩვენი 
ბრალი არ არის, კონკრეტულად იმ ადგილზე საბურავი 
სკდება, შემდეგ საჭის დამორჩილება გვიჭირს და მან-
ქანას ვამტვრევთო. „გაიშნიკები“ შემთხვევის ადგილზე 
ყოველთვის სწრაფად მიდიოდნენ და გარდა იმისა, რომ 
მძღოლს ჯარიმას უწერდნენ, გართულებების თავიდან 
აცილების მიზნით, 30-დან 50 მანეთამდე სძალავდნენ. ეს 
იცოდა ყველამ, მაგრამ რეაგირება არავის ჰქონდა, რადგან 
მიღებული წესი იყო და საბჭოთა კავშირში მიღებულ წე-
სებს დიდად არ ცვლიდნენ. ყველაფერი მას შემდეგ აირია, 
რაც იმ კონკრეტულ ადგილზე, ექსკურსიის ავტობუსს 
მსუბუქი ავტომანქანა შეეჯახა და ბავშვები დაშავდნენ... 
დაშავდნენ მძიმედ, რადგან რამდენიმე მათგანს კიდურები 
მოტყდა, ერთ-ერთმა კი თავი ისე დაიზიანა, ექიმები გა-
დარჩენის იმედს ვერ იძლეოდნენ. რა თქმა უნდა, მსუბუქი 
ავტომობილის მძღოლი დააკავეს, მაგრამ ექსპერტიზის 
დასკვნამ კითხვები გააჩინა – საბურავებში (და არა საბუ-
რავში), თითქოს სპეციალურად გაკეთებული, ეკლებივით 
რკინები იყო შერჭობილი. ისეთი შთაბეჭდილება რჩებოდა, 
რომ ვიღაცამ ის ეკლიანი რკინები გზაზე შეგნებულად 
დაყარა. შესაბამისად, დაიწყო მსუბუქი ავტომობილის 
მძღოლის შესწავლა, ჰყავდა თუ არა მას მტრები, აწყობდა 
თუ არა ვინმეს მისი სიკვდილი, მაგრამ ძიება ამ მიმართუ-
ლებით პირველივე დღეს შეწყდა – მძღოლი რიგითი მუშა 
იყო, მსუბუქი ავტომობილი ვალებით ჰქონდა ნაყიდი 
და გამორიცხულია, მტერი ჰყოლოდა. სამეზობლოშიც 
მშრომელი, წესიერი კაცის სახელი ჰქონდა, ცოლ-შვილს 
თან ჰყვებოდა და ცდილობდა, როგორმე, ვალებისთვის 
თავი დაეღწია, ამიტომ, თავისუფალ დროს „ტაქსაობდა“ 
კიდეც, მაგრამ ეს ვერ გახდებოდა იმის მიზეზი, რომ ვინმეს 
მოსაკლავად გაემეტებინა.

გამომძიებლებმა მალე ისიც გაარკვიეს, რომ იმ კონკრე-
ტულ ადგილზე ავარიები ხშირად ხდებოდა და მძღოლების 
დაკითხვის შემდეგ, ყველამ დაადასტურა – საბურავი, 
თითქოს სპეციალურად გაკეთებულმა და გზაზე დაყ-
რილმა ეკლიანმა რკინებმა გახვრიტა, რის შემდეგაც, 
საჭის დამორჩილება გაჭირდა და ავარია გარდაუვალი 
იყო. ერთ-ერთმა სამართალდამცავმა გაიხსენა, რომ 
ამდაგვარად, მოსკოვში, ვულკანიზაციის მუშა იქცეოდა, 
მისი ობიექტის ახლოს, ლურსმნებსა და დიდ ჭიკარტებს 
ყრიდა, რათა სამუშაო მუდმივად ჰქონოდა და ჰქონდა კი-
დეც, სანამ არ გაუგეს და არ დააპატიმრეს. იმ ადგილიდან, 
სადაც შემთხვევა ხდებოდა, უახლოესი ვულკანიზაცია 
11 კილომეტრში იყო, რაც თავისთავად გამორიცხავდა 
იგივე მეთოდის გამოყენებას, მაგრამ ვიღაც ხომ სპეცი-

ალურად აკეთებდა ყველაფერ ამას და რაც მთავარია, 
რაღაც მიზანი ამოძრავებდა. ტყუილად ასეთ რამეს არა-
ვინ მოიფიქრებდა, მაგრამ ვინ უნდა ყოფილიყო ის, ვინც 
ადამიანებს, პრაქტიკულად, სასიკვდილოდ იმეტებდა, 
რადგან გარანტია, რომ ავარია მსხვერპლით არ დასრუ-
ლდებოდა, არ იყო.

შემთხვევის ადგილიდან, დაახლოებით, 200 მეტრში, 
„გაიშნიკების“ პოსტი გახლდათ განთავსებული და იქიდან 
ავარიის ადგილი კარგად ჩანდა. შესაბამისად, როგორც კი 
მანქანა იმტვრეოდა, ისინი ადგილამდე მალე მიდიოდნენ, 
პირველ სამედიცინო დახმარებასაც აღმოუჩენდნენ ხოლ-
მე მძღოლებს, მაგრამ მათი დაკითხვის შემდეგ, ძიებაში 
არაფერი შეცვლილა. ყველა აღიარებდა, რომ საეჭვო არა-
ვინ დაუნახავთ, არ შეუნიშნავთ, რომ ვინმეს ავტომობილი 
გაეჩერებინოს და რამე დაეყაროს, არც ფეხით მოსიარულე 
დაუნახავთ ხშირად. „გაიშნიკები“ სამ ცვლაში მუშაობდნენ 
და ყველა ერთსა და იმავეს იმეორებდა.

„ავტობუსში, რომელსაც ბავშვები ექსკურსიაზე მიჰყა-
ვდა, მოსამართლის შვილიც იჯდა. ის არ დაშავებულა, 
მაგრამ დიდი იყო ალბათობა, რომ სამიზნე სწორედ მო-
სამართლის შვილი ყოფილიყო. ის ახლა ხმაურიან საქმეს 
იხილავდა და როგორც თავად თქვა, არაპირდაპირ, ქრთა-
მიც შესთავაზეს, რაზეც უარი თქვა და შემდეგ უკვე, მუ-
ქარანარევი ტონით უთხრეს, რომ ამ ამბავს ინანებდა. ეს 
ვერსია რეალობასთან ძალიან ახლოს იყო და ძალოვნები 
მთლიანად იმ საქმეზე გადაერთვნენ, რომელსაც მოსამა-
რთლე იხილავდა. ერთი ეგ იყო, ლოგიკაში არ ჯდებოდა იმ 
ადამიანებს სხვა დროსაც მოემოქმედებინათ იგივე, არადა, 
იმ ადგილზე ავარიებს ლამის მუდმივი ხასიათი ჰქონდა. 
საქმეში, რომელსაც მოსამართლე იხილავდა, რამდენიმე 
გავლენიანი კრიმინალი გადიოდა და მათი მეგობრები 
თავისუფლებაზე ყველაფრის გაკეთებას ცდილობდნენ, 
რათა ისინი ციხიდან დაეხსნათ. ძალოვნებმა იცოდნენ, 
რომ ისინი წამსვლელი იყვნენ ყვველაფერზე და მათ გა-
რემოცვაში სუსტი რგოლის ძებნა დაიწყეს. ასეთს მალე 
მიაგნეს, კრიმინალს, რომელიც ნარკოტიკებზე უარს არ 
ამბობდა და როცა სამართალდამცავების აგენტმა დოზა 
„უგრევა“, მილიციის თანამშრომლები დაადგნენ.

„მხოლოდ ერთი პირობით არ დაგიჭერთ – უნდა გვი-
თხრა, ვინ დაყარა ეკლიანი რკინები გზაზე, რამაც ავარია 
გამოიწვია“, – ჰკთხა გამომძიებელმა დაკავებულს და 
როცა მის გაოცებულ სახეს შეხედა, მიხვდა, არასწორ 
ვერსიას ამუშავებდნენ. მეტიც, კრიმინალებმა ვერაფერი 
რომ ვერ გააწყვეს, გადაწყვეტილი იყო, ბოლო სხდო-
მაზე საქმეს საკუთარ თავზე მხოლოდ ერთი აიღებდა, 
დანარჩენები, რომელთა მიმართაც ისედაც ირიბი მტკი-
ცებულებები იყო, გარეთ გამოვიდოდნენ, ამიტომ მათ 
არაფერში სჭირდებოდათ აუტკივარი თავის ატკიება და 
მოსამართლის შვილისთვის ავარიის მოწყობა. მით უმე-
ტეს, დაკავებულის თქმით, წარმოდგენაც არ ჰქონდათ, 
მოსამართლის შვილი ექსკურსიაზე თუ მიდიოდა, ან რა 
მარშრუტით მიდიოდა და რეალურად, ეს არაფერში სჭირ-

დებოდათ. ძიება ჩიხში შევიდა.
„სადღაც რაღაც გაგვეპარა, არ შეიძლება, ყველა-

ფერი ასე მარტივად იყოს დალაგებული და შეცდომას 
არ უშვებდნენ დამნაშავეები. ვიღაცას ამ ავარიებიდან 
რაღაც სარგებელი აქვს და ის ვიღაც, ან ვიღაცები უნდა 
ვიპოვოთ“, – უკვე მერამდენედ იმეორებდა გამომძიებელი 
და საქმის მასალებს ჩაჰკირკიტებდა, მაგრამ ახალს ვერა-
ფერს პოულობდა. სწორედ იმიტომ, რომ ახალი ვერაფერი 
ნახეს, სხვა განყოფილებიდან სთხოვეს გამომძიებელს, 
საქმის მასალებს გასცნობოდა, რადგან უცხო თვალი 
შეუსაბამობას მარტივად ამჩნევდა და ეს მაშინ ჩვეული 
პრაქტიკა იყო – გამომძიებლები ერთმანეთს არცთუ 
იშვიათად ეხმარებოდნენ. სხვა განყოფილების გამომ-
ძიებელმა საქმის მასალებს ჩახედა და ერთი ფრაზით, 
პრაქტიკულად, საქმე გახსნა – „ავარიები ყოველ მესამე 
დღეს არის მომხდარი და აქ, რაღაც კანონზომიერებაა. 
სხვა დღეებში ავარიები არ ხდება, რაც ნიშნავს, რომ იმ 
ვიღაცას მხოლოდ ყოველ მესამე დღეს სცალია, ან ყოველ 
მესამე დღესაა იმ ადგილზე“...

საქმის გამომძებელს ბევრი არ უფიქრია, მაშინვე „გა-
იშნიკების“ მუშაობის განრიგს ჩახედა და მიხვდა, რომელი 
წყვილი მუშაობდა იმ დღეებში, როცა ავარიები ხდებოდა. 
რა თქმა უნდა, არცერთი პროკურორი მხოლოდ ამ გრაფი-
კის გამო, ეჭვმიტანილების ბინების ჩხრეკაზე ორდერს არ 
გასცემდა, თუმცა თვალთვალი და გარემოცვის შესწავლა 
შესაძლებელი იყო. მალე ისიც გაირკვა, რომ ერთ-ერთი 
ეჭვმიტანილის მეზობლად ხარატი ცხოვრობდა, რომელ-
საც მარტივად შეეძლო, რკინის ეკლიანი ბურთულები 
დაემზადებინა. ხარატი მაშინ დააკავეს, როცა სამსა-
ხურში მიდიოდა და მაშინ გაუშვეს, როცა სამუშაო დრო 
დასრულდა. თანაც, უმკაცრესად გააფრთხილეს, რომ 
არავისთან ხმა არ ამოეღო, თორემ სისხლის სამართლის 
პასუხისმგებლობა არ ასცდებოდა. მან დაადასტურა, რომ 
მეზობლის თხოვნით, რკინის ეკლიან ბურთებს ამზადებდა 
და მიჰქონდა, თუმცა წარმოდგენა არ ჰქონდა, რაში იყე-
ნებდა მას „გაიშნიკი“. ორივე სამართალდამცავი მშვიდად 
აიყვანეს და უთხრეს, თუ გსურთ, სასჯელი შეგიმსუბუქ-
დეთ, სიმართლე თქვითო.

„ძალიან ცუდი მონაკვეთი შეგვხვდა, არც შუქნიშანი, 
არც – უწყვეტი ხაზი. სუფთა ხელფასზე ვისხედით და 
მერე ეს მოვიფიქრეთ. არ გვეგონა, თუ ასეთ შედეგამდე 
მივიდოდით. თვეში, დაახლოებით, 500 მანეთს ვაკეთებ-
დით თითო, ავარიებიდან მძღოლებს ფულს ვართმევდით 
და მანქანებიც დიდად არ იმტვრეოდნენ. შორიდან ვხედა-
ვდით, როგორ მოცურდებოდა მანქანა და გადავიდოდა 
გზიდან, ადგილზე მაშინვე მივდიოდით, ხოლო როცა ჩვენი 
ცვლა არ იყო, გზაზე არცერთ ბურთულას არ ვტოვებდით“, 
– განაცხადეს დაკავებულებმა.

იმის გათვალისწინებით, რომ ავარიაში მოყოლილი ბა-
ვშვი სასწაულებრივად გადარჩა, დამნაშავე „გაიშნიკებს“ 
მინიმალური სასჯელი მისცეს, მაგრამ სამართალდამცავი 
ორგანოებიდან „მგლის ბილეთით“ გაუშვეს.

როგორ სძალავდნენ მძღოლებს ფულს 
საბჭოთა მილიციის თანამშრომლები

თაღლითი  „გაიშნიკები“

რამდენიც უნდა ვატრიალოთ, მაინც იქამდე მივდივართ, რომ ავტორიტეტი ყველაფერს წყვეტს. ეს, 
განსაკუთრებით, სამედიცინო სფეროს ეხება. უამრავი ექიმის ფონზე, არიან ისეთები, რომლებსაც 
მუდმივად რიგი უდგათ, რომლებთან ჩაწერასა და მოხვედრასაც კვირები და თვეებიც კი სჭირდება. ასე 
იყო ადრეც და ასე იქნება მომავალშიც. ისე, როგორც ყველა პროფესიას, ექიმობასაც ნიჭი სჭირდება და 
ნიჭიერი ექიმები ბევრნი არსად არიან.

თბილისში, საკუთარი ბინის 
სადარბაზოსთან, ცნობილი ექიმი მოკლეს

რატომ ფიგურირებს საქმეში ნახევარი 
მილიონი და ვინ დაიქირავა „ქილერი“

„მილიციის განყოფილებაში, ახალგაზრდა ქალი უც-
ნაური თხოვნით მოვიდა. უფრო სწორად, მოთხოვნით, 
რომლითაც არც მანამდე და არც მის შემდეგ, არავინ მო-
სულა. მან მითხრა, რომ შვილი ჰყავდა ცუდად, მის შვილს 
ერთი ექიმი მკურნალობდა, მაგრამ ის გარდაიცვალა და 
ახლა ვეღარავინ მკურნალობს. ქალმა ფურცელზე დაწე-
რილი წამლის სახელიც თქვა, რომლითაც ექიმი მის შვილს 
მკურნალობდა და ახლა ყველა აფთიაქი ეუბნებოდა, რომ 
ასეთი წამალი, უბრალოდ, არ არსებობს. ქალი კი შველას 
მთხოვდა, 8 წლის ბიჭი სიკვდილს ხელიდან გამოვტაცეთ 
და ახლა კვდებაო“, – გვიყვება მორიგ ისტორიას პოლიციის 
გადამდგარი პოლკოვნიკი, ბატონი თენგიზი.

გამომძიებელმა გარდაცვლილი ექიმის მონაცემები 
მოიძია და გაოცდა – ის, ვისზეც ქალი ამბობდა გარდა-
იცვალაო, სინამდვილეში, მოკლული იყო და მის საქმეს 
სხვა რაიონის განყოფილება იძებდა. ბატონმა თენგიზმა 
კოლეგასთან გასაუბრება გადაწყვიტა.

„იმ დღეს, ხელფასი დარიგდა და ამ უბედურს, სადარ-
ბაზოში, დანა გაუყარეს, ჯიბეები გაუსუფთავეს, მგონია, 
რომ ვიღაცას ნარკოტიკების ფული გაუთავდა, ან თავანი 
ჰქონდა მისატანი და ამან კიდევ, სადმე გამოაჩინა ფული 
და აჰყვნენ. იმის მიუხედავად, რომ კოლეგებს დიდად არ 
ეხატებოდათ გულზე და სამი საავამყოფოდან გააგდეს, 
მაინც მგონია, რომ სასიკვდილოდ არავინ გაიმეტებდა. 
ახლა აგენტები მყავს ჩართული და ვნახოთ, ეგებ, ვინმეს 
რამე წამოსცდეს“, – თქვა გამომძიებელმა.

ბატონი თენგიზი იმ საავადმყოფოში წავიდა, სადაც 
გარდაცვლილი ბოლოს მუშაობდა. მთავარი ექიმის კაბი-
ნეტში სერიოზული არეულობა იყო – რამდენიმე მოქალაქე 
კატეგორიულად ითხოვდა, რომ მათთვის მკურნალობის ის 
მეთოდი გამოეყენებინათ, რომლითაც მოკლული მკურნა-
ლობდა, მაგრამ მთავარი ექიმი ხელებს უიმედოდ შლიდა, 
წარმოდგენა არ მაქვს, რა პრეპარატებს იყენებდა, მგონი, 
უბრალო ტკივილგამაყუჩებლებს გიკეთებდათ და გატყუ-
ებდათო. გამომძიებლის დანახვამ მოქალაქეები გაახარა, 
მთავარი ექიმი დააბნია, მაგრამ ეს მისთვის შველაც იყო 
– კაბინეტში სამართალდამცავთან ერთად დარჩა, მოქა-
ლაქეები კი გარეთ გაიყვანეს.

„აბა რა უნდა გითხრათ? იმ ექიმზე მუდმივად მესმო-
და, ნიჭიერია, კარგია, მაგრამ უცნაური ხასიათი აქვსო. 
პრაქტიკულად, ყველა კლინიკიდან, სწორედ უცნაური 
ხასიათის გამო გამოაგდეს და ბოლოს ჩემთან მოვიყვანე. 
მოვიყვანე იმიტომ, რომ ჩემი კოლეგები ამბობდნენ, უნი-
ჭიერესია, უძლიერესია, მაგრამ ხასიათს ვერ შევეგუეთო. 
დიპლომატი ვარ ურთიერთობებში, ვიფიქრე, ისეთი რა 
ხასიათი უნდა ჰქონდეს, ვერ ავიტანო-მეთქი და ამიტომ, 
შევხვდი, ვესაუბრე და მოვიყვანე. ზუსტად ერთ კვირაში, 
ყველამ გაიგო, აქ რომ გადმოვიდა და პაციენტების რიგი 
დაგვიდგა. უცნაური მართლაც იყო, არატრადიციულ მე-
თოდებს იყენებდა, რაღაც ტაბლეტები დაჰქონდა ჯიბით, 
იმას ასმევდა მძიმე ავადმყოფებს. ახლაც მგონია, რომ 
ტკივილგამაყუჩებლებს ასმევდა, მაგრამ ყველაფერს 
შედეგი ჰქონდა და რაც მთავარია, ხალხი მადლიერი იყო. 
რატომ უნდა მომეკლა? საავადმყოფო გამოაცოცხლა, 
ყველა კმაყოფილი იყო. ხომ იცით, აქ მოსულ კაცს მხო-
ლოდ ერთი ექიმი არასდროს სჭირდება, სხვებსაც საქმე 
გაუჩნდათ“, – განაცხადა ექიმმა და ამ დროს მის კაბინეტში 
გამწარებული მოქალაქე შემოვარდა, აქაოდა, ის შენ მო-
კალი, მთავარ ექიმად გადაჰყავდათ და კონკურენტი მოი-
შორეო. გამომძიებელმა ყურები ცქვიტა, მაგრამ მთავარმა 
ექიმმა მშვიდად გაიღიმა და როცა აღელვებული მოქალაქე 
კაბინეტიდან გავიდა, გამომძიებელს მშვიდად უთხრა – 
„ჩემი ცოლის ძმა თუ არ იცით, ვინ არის, მოიკითხეთ და 
მიხვდებით, რომ ამ თანამდებობას ასე მარტივად ვერავინ 
წამართმევდა!“ ძალოვანმა მისი სიტყვები გადაამოწმა და 
მართლაც დარწმუნდა, რომ ასეთი გავლენიანი მფარველის 
ხელში, გარდაცვლილს შანსი არ ჰქონდა.

რაც შეეხება წამალს, რომელსაც გარდაცვლილი იყე-
ნებდა, მისი ანალოგი მართლაც ვერსად იპოვეს. უფრო 
ზუსტად, ყველა ამბობდა, რომ ასეთი პრეპარატი უბრა-
ლოდ არ არსებობს და სავარაუდოდ, ექიმი თავის მიერ 
დამზადებულ წამალს ასმევდა პაციენტებს, თუმცა ერთი 
აბი მაინც იპოვეს და ის ქარხნულად იყო დამუშავებული. 
აბი ექსპერტიზაზე წაიღეს.

„აბი არ შეიცავს სიცოცხლისთვის საშიშ ნივთიერებებს, 
მაგრამ იმ ქიმიური შენაერთების კომპლექტი, რომელიც 

მასშია, აქამდე ერთად არ გამოყენებულა. ეს რაღაც 
ახალია“, – ეწერა დასკვნაში. გამომძიებელმა გარდაცვლი-
ლის ოჯახის წევრების მონახულება გადაწყვიტა, მაგრამ 
ძალიან დიდი ხანი დასჭირდა იმისთვის, რომ მისთვის 
კარი გაეღოთ. ქვრივი გამომძიებელს სამართალდამცა-
ვების გამოძახებით ემუქრებოდა, ყვიროდა, მეზობლებს 
საშველად უხმობდა, რაც იმას ნიშნავდა, რომ მას ვიღაცის 
თუ რაღაცის ეშინოდა. გამომძიებლის კითხვებს ძუნწად 
პასუხობდა, თითქმის არაფერს ამბობდა.

„გადავწყვიტე, მეც მუქარასა და შანტაჟზე გადავსუ-
ლიყავი. ვუთხარი, რომ გვქონდა ინფორმაცია, მან, ვინც 
მისი მეუღლე მოკლა, შესაძლოა, ცოლ-შვილიც დახოცოს 
და ამიტომ, აუცილებელია მისი დახმარება დამნაშავის 
გამოსავლენად. სხვათა შორის, ბავშვი სახლში არ იყო, 
მერე გამოტყდა დიასახლისი, რომ გადამალული ჰყავდა 
და სწორედ შვილის სიცოცხლეს უფრთხილდებოდა“, – 
იხსენებს ბატონი თენგიზი.

„ჩემი მეუღლე ძალიან, ძალიან ნიჭიერი იყო. მუდმივად 
კთხულობდა, არა მარტო საბჭოთა, არამედ, უცხოურ 
ლიტერატურასაც ეცნობოდა. რაღაც წიგნში 130 მანეთი 
გადაიხადა ანუ ჩემი ერთი თვის ხელფასი. წამლებს შლიდა, 
რაღაც მინარევებს უკეთებდა, აწყობდა, საკუთარ თავზეც 
კი ცდიდა. ბოლოს, იქამდე მივედით, რომ სპეციალურ 
კომისიას წარუდგინა მისი ნამუშევარი, უთხრა, რომ ბევრ 
დაავადებას უშველიდა, მაგრამ არავინ მოუსმინა. ამის 
შემდეგ, უზბეკეთში წავიდა მივლინებით, იქაური ექიმე-
ბისთვის უნდა გაეზიარებინა გამოცდილება და იქიდან 
იმედიანად დაბრუნდა. როგორც მითხრა, იქ დააინტერესა 
რამდენიმე ადამიანი, რომლებიც მის წამალს გამოუ-
შვებდნენ და გამოუშვეს კიდეც. უგზავნიდნენ სრულიად 
უფასოდ და თავად რამხელა ფულს შოულობდნენ, ვერ 
გეტყვით. ბოლოს, მისი გამოგონებით აქაც ვიღაც დაინტე-
რესდა და უკანასკნელად რომ გამოუგზავნეს აბები, წერი-
ლი მისწერა, სავარაუდოდ, აქაც დაიწყებენ წარმოებას და 
აღარ დამჭირდებაო. ამის მერე დაურეკეს, ესაუბრნენ და 
შეფიქრიანდა. თითქოს, რაღაცის ეშინიდა და მგონია, რომ 
სწორედ იმ ხალხმა მოკლა, რომლებსაც არ სურდათ, რომ 
ეს წამალი სხვასაც ეწარმოებინა“, – განაცხადა ცოლმა.

ეს რაღაც ახალი იყო. გამომძიებელმა უზბეკ კოლეგებს 
წერილი გაუგზავნა,  საქმეში შინაგან საქმეთა სამინისტ-
როს მაღალჩინოსნები ჩაერთვნენ და ორმხრივი მუშაობის 
შედეგად, იმ პირთა წრე დადგინდა, რომლებიც გარდაც-
ვლილ ექიმს წამლებს უგზავნიდნენ, ურეკავდნენ (მაშინ 

მობილურები არ იყო და შეკვეთა საქალაქთაშორისო 
ტელეფონზე ხდებოდა). ისიც დადასტურდა, რომ ამ ადა-
მიანებს ფარმაცევტულ საქმიანობასთან შეხება ჰქონდათ, 
ისინი უზბეკეთში, წამლების დამამზადებელ ქარხანაში 
მუშაობდნენ, მაგრამ პრეპარატი, რომელიც ქართულ 
მხარეს აინტერესებდა, ოფიციალურად არ იწარმოებოდა, 
არ იყიდებოდა აფთიაქებში და მის შესახებ უზბეკმა სამა-
რთალდამცავებმა პირველად გაიგეს.

დაიწყო ეჭვმიტანილი პირების გარემოცვის შესწა-
ვლა, მათზე თვალთვალი და მალე გაირკვა, რომ ისინი 
რაღაც ჯადოსნურ აბებს ჰყიდდნენ და ცალში 10 მანეთს 
იღებდნენ, რაც მაშინდელი საზომებით, პატარა ფული 
ნამდვილად არ იყო. ისიც გაირკვა, რომ ისინი ქარხანაში 
ღამის ცვლაში მუშაობას ითხოვდნენ (ეს საკუთარი ნებით 
არავის სურდა) და მთელი ღამე მუშაობდნენ. სავარაუ-
დოდ, სწორედ მაშინ აკეთებდნენ იმ წამალს, რომელსაც 
შემდეგ, ჩუმად ჰყიდდნენ. რაც ყველაზე საინტერესოა, 
უკმაყოფილო პაციენტები ვერც უზბეკმა ძალოვნებმა 
იპოვეს, მაგრამ ის კი იცოდნენ, რომ შესაძლო მკვლელი 
მათი მოქალაქე იყო, რადგან ეჭვმიტანილებიდან ერთ-ე-
რთი, სწორედ იმ დროს იმყოფებოდა თბილისში, როცა 
ექიმი მოკლეს. ჯგუფი ქარხანაში, წამლის კეთების დროს 
აიყვანეს და თან ისე, რომ მათ ერთმანეთთან კავშირი არ 
ჰქონოდათ და შეთანხმება ვერ მოესწროთ.

თავიდან ყველა დუმილს ინარჩუნებდა, მაგრამ როცა 
აუხსნეს, რომ შესაძლოა, საქმეს ისეთი გაგრძელება 
მოჰყოლოდა (მოსახლეობის მოწამვლა), დახვრეტის 
მუხლიც კი დამდგარიყო, ჯერ ერთი ალაპარაკდა, მერე 
– მეორე, მესამე და საქმეც გაიხსნა. უზბეკთა ვარაუდი 
გამართლდა – ქართველი ექიმის მკვლელობა, სწორედ იმ 
დაკავებულმა აღიარა, რომელიც თბილისში იმყოფებოდა. 
ისიც გაირკვა, რომ ქართველი ექიმის მიერ შემუშავებული 
ფორმულით გაკეთებული წამლით, უზბეკურმა დაჯგუ-
ფებამ ნახევარ მილიონამდე მანეთი იშოვა და არ სურდა, 
ამ თანხაში მოცილე და მოწილე გამოსჩენოდათ. ამიტომ, 
ყველამ ერთად გადაწყვიტა ქართველოს მოშორება, შეს-
რულება კი ერთს დაავალეს.

ამ ისტორიაში ყველაზე საინტერესო ის გახლავთ, 
რომ უზბეკების გასამართლების შემდეგ, საბჭოთა ხე-
ლისუფლება აბების შემადგენლობითა და მათი სარგებ-
ლიანობით დაინტერესდა, თუმცა აღნიშნული წამლის 
წარმოება ოფიციალურად, საბჭოთა კავშირის არცერთ 
რესპუბლიკაში არ დაწყებულა.

შინაგან საქმეთა 
სამინისტროს განცხადება

შინაგან საქმეთა სამინისტროს საგანგებო სიტუა-
ციების მართვის სამსახურის მეხანძრე-მაშველებმა, 
გურიის რეგიონში, სტიქიის ზონაში, მესამე ცხედარი 
იპოვეს. ამ ეტაპზე, სტიქიის ზონიდან უსაფრთხო 
ადგილზე გადაყვანილია 50-მდე მოქალაქე. ნაპოვნია 
სამი ცხედარი, მათ შორის, ორი – მოზარდის.

შინაგან საქმეთა სამინისტროს საგანგებო სიტუა-
ციების მართვის სამსახურის უფროსი თემურ მღებ-
რიშვილი სტიქიის ზონაში რჩება და საგანგებო შტაბს 
უწევს კოორდინაციას.

გურიის რეგიონში, შინაგან საქმეთა სამინისტროს 
შესაბამისი დანაყოფებიდან მობილიზებულია, რო-
გორც ცოცხალი ძალა, ასევე მძიმე ტექნიკა, მცურავი 
საშუალებები და კინოლოგთა ჯგუფი. სტიქიის ზონაში 
მონიტორინგი სპეციალური დრონებით მიმდინარეობს.

პოლიციამ თბილისში მომხდარი 
მკვლელობისა და დაჭრის 

ფაქტი ცხელ კვალზე გახსნა – 
დაკავებულია ერთი პირი 

შინაგან საქმეთა სამინისტროს თბილისის პოლიციის 
დეპარტამენტის თანამშრომლებმა, ცხელ კვალზე ჩა-
ტარებული ოპერატიულ-სამძებრო ღონისძიებებისა და 
საგამოძიებო მოქმედებების შედეგად, წარსულში ნა-
სამართლევი, 1992 წელს დაბადებული ვ.შ., ორი პირის 
მიმართ დამამძიმებელ გარემობაში ჩადენილი განზრახ 
მკვლელობის მცდელობის ბრალდებით დააკავეს.

დანაშაული 16-დან 20 წლამდე ან უვადო თავი-
სუფლების აღკვეთას ითვალისწინებს.

გამოძიებით დადგინდა, რომ ბრალდებულმა თბი-
ლისში, შელაპარაკების ნიადაგზე დაწყებული ფი-
ზიკური დაპირისპირებისას, ორი პირი – 1980 წელს 
დაბადებული ვ.დ. და 1985 წელს დაბადებული ს.დ., 
დანის გამოყენებით დაჭრა. მიყენებული ჭრილობების 
შედეგად, ვ.დ. საავადმყოფოში მიყვანიდან მალევე 
გარდაიცვალა, ხოლო ს.დ.– ს შესაბამისი სამედიცინო 
დახმარება უტარდება.

სამართალდამცველებმა, ცხელ კვალზე ჩატარებუ-
ლი ოპერატიულ-სამძებრო ღონისძიებებისა და საგა-
მოძიებო ღონისძიებების შედეგად, ვ.შ. ბრალდებულის 
სახით დააკავეს. პოლიციამ დანაშაულის იარაღი – დანა 
ნივთმტკიცების სახით ამოიღო.

ორი პირის მიმართ დამამძიმებელ გარემობაში ჩა-
დენილი განზრახ მკვლელობის მცდელობის ფაქტზე 
გამოძიება საქართველოს სისხლის სამართლის კოდექ-
სის 19-109-ე მუხლი „ლ“ ქვეპუნქტით მიმდინარეობს.

საქართველოს შინაგან საქმეთა სამინისტროს დელეგაცია 
ისრაელის ეროვნულ პოლიციას ოფიციალური ვიზიტით სტუმრობს

საქართველოს შინაგან საქმეთა მინისტრის პირ-
ველი მოადგილე შალვა ბედოიძე, შინაგან საქმეთა 
მინისტრის მოადგილე გიორგი ბუთხუზთან და უწყების 
ხელმძღვანელ პირებთან ერთად, ისრაელის ეროვნული 
პოლიციის კომისრის იაკოვ შაბთაის მოწვევით, ოფიცი-
ალური სამუშაო ვიზიტით ისრაელში იმყოფება.

შინაგან საქმეთა სამინისტროს დელეგაციის შე-
მადგენლობაში ასევე შედიან: შინაგან საქმეთა სა-
მინისტროს ცენტრალური კრიმინალური პოლიციის 
დეპარტამენტის დირექტორი თეიმურაზ კუპატაძე და 
ამავე დეპარტამენტის დირექტორის მოადგილეები – 
ნიკოლოზ სამარღანიშვილი და ირაკლი დონდოლაძე.

სამუშაო ვიზიტის ფარგლებში, შინაგან საქმეთა 
სამინისტროს დელეგაცია შეხვედრებს გამართავს 
ისრაელის ეროვნული პოლიციის კომისარ იაკოვ შაბთაისთან და ისრაელის სამართალდამცავი ორგანოების 
სხვა ხელმძღვანელ პირებთან.

ისრაელის პოლიციის მუშაობის სპეციფიკის გაცნობის მიზნით, ვიზიტის ფარგლებში, დაგეგმილია შეხვედრები 
თელ-ავივის პოლიციის, ისრაელის ეროვნული კონტრტერორისტული დანაყოფის (YAMAM), იდენტიფიკაციისა 
და ექსპერტიზის დანაყოფის, იერუსალიმის ძველი ქალაქის კონტროლისა და მართვის ცენტრის, საზღვაო პო-
ლიციის, ასევე, სასაზღვრო პოლიციის სასწავლო დაწესებულების ხელმძღვანელ პირებთან.

ოფიციალური სამუშაო ვიზიტის ფარგლებში, მხარეები განიხილავენ საქართველოს შინაგან საქმეთა სამინისტ-
როსა და ისრაელის ეროვნულ პოლიციას შორის არსებული თანამშრომლობის შემდგომი განვითარების საკითხს.

გურიის პოლიციამ ნარკოდანაშაულისთვის ორი პირი დააკავა, 
მათ შორის, ერთი ნარკორეალიზატორია

შინაგან საქმეთა სამინისტროს გურიის პოლიციის 
დეპარტამენტის თანამშრომლებმა, ჩატარებული 
ოპერატიული ღონისძიებებისა და საგამოძიებო მოქმე-
დებების შედეგად, ნარკოდანაშაულისთვის ორი პირი 
დააკავეს.

ნარკოტიკული საშუალების უკანონო გასაღების 
ფაქტზე, 1969 წელს დაბადებული ე.ბ., ხოლო ნარკო-
ტიკული საშუალების უკანონო შეძენა-შენახვისთვის, 
წარსულში ნასამართლევი, 1971 წელს დაბადებული 
ჯ.ბ. დააკავეს.

დანაშაულები 20 წლამდე ან უვადო თავისუფლების აღკვეთას ითვალისწინებს.
პოლიციამ, მოსამართლის განჩინების საფუძველზე ნარკოდანაშაულის გამოსავლენად, რამდენიმე ეტაპად, 

40 დღის განმავლობაში განახორციელა კომპლექსური ოპერატიულ-სამძებრო ღონისძიებები და ფარული აუ-
დიო-ვიდეო ჩაწერა.

გამოძიებით დადგინდა, რომ ე.ბ., ქობულეთში არსებულ შპს „ფსიქიკური ჯანმრთელობისა და ნარკომანიის 
პრევენციის ცენტრში“ მუშაობდა, სადაც ის სამსახურებრივ მდგომარეობას დანაშაულებრივი საქმიანობისთვის 
იყენებდა და ნარკოტიკულ საშუალებას უკანონოდ ასაღებდა. კერძოდ, რეალიზაციის მიზნით, „ფსიქიკური ჯა-
ნმრთელობისა და ნარკომანიის პრევენციის ცენტრიდან“, მართლსაწინააღმდეგოდ, ეტაპობრივად ეუფლებოდა 
860 ბენეფიციარისთვის განკუთვნილ ნარკოტიკს, რომელსაც ჯ.ბ.-ზე უკანონოდ ასაღებდა.

სამართალდამცველებმა, ბრალდებულების პირადი და სამუშაო ადგილის ჩხრეკისას, ნივთმტკიცებად ამოიღეს 
22 ცალი, 10-მილიგრამიანი შპრიცი, რომლებშიც ნარკოტიკული საშუალება „მეტადონი“ იყო მოთავსებული. ე.ბ.-ს 
საცხოვრებელი სახლის ჩხრეკისას კი ნივთმტკიცებად ამოღებულია 2.5 ლიტრი „მეტადონის“ ხსნარი, რომელიც 
პლასტმასის სამ ბოთლში იყო გადანაწილებული. პოლიციამ, ჩხრეკის ღონისძიების ჩატარების შემდეგ, შპს 
„ფსიქიკური ჯანმრთელობისა და ნარკომანიის პრევენციის ცენტრი“ დალუქა. სამსახურებრივი მდგომარეობის 
გამოყენებით, განსაკუთრებით დიდი ოდენობით ნარკოტიკული საშუალების უკანონო შენახვის, დიდი ოდენო-
ბით ნარკოტიკის გასაღებისა და ნარკოტიკის უკანონო შეძენა-შენახვის ფაქტებზე გამოძიება საქართველოს 
სისხლის სამართლის კოდექსის 260-ე მუხლის პირველი, მე-3, მე-5 და მე-6 ნაწილებით მიმდინარეობს.

ვახტანგ გომელაურმა სომხეთის რესპუბლიკის საგამოძიებო 
კომიტეტის თავმჯდომარესთან შეხვედრა გამართა

შინაგან საქმეთა მინისტრი ვახტანგ გომელაური, სა-
ქართველოში ოფიციალური ვიზიტით მყოფ სომხეთის 
რესპუბლიკის საგამოძიებო კომიტეტის თავმჯდომარე 
არგიშტი კიარამიანს შეხვდა.

შეხვედრის ფარგლებში, მხარეებმა ხაზი გაუსვეს საქა-
რთველოსა და სომხეთის რესპუბლიკას შორის არსებულ 
მჭიდრო და მეგობრული ურთიერთობების მნიშვნელობას 
სხვადასხვა მიმართულებით. ვახტანგ გომელაურმა ასევე 
აღნიშნა, რომ ორი ქვეყნის სამართალდამცავ უწყებებს 
შორის ჩამოყალიბებულია აქტიური და ნაყოფიერი თა-
ნამშრომლობა, რაც ქართული მხარისთვის განსაკუთ-
რებულად მნიშვნელოვანია. შეხვედრის მონაწილეებმა 
ყურადღება გაამახვილეს მხარეთა შორის გამოცდილებისა და საუკეთესო პრაქტიკის გაზიარების მნიშვნელობა-
ზეც. ვახტანგ გომელაურმა ხაზგასმით აღნიშნა, რომ ქართული მხარე ყოველთვის მზადაა, სომხურ მხარესთან 
სხვადასხვა მიმართულებით თანამშრომლობის გაფართოებაზე.

შეხვედრის დასასრულს, მხარეებმა სამომავლო ურთიერთობის პერსპექტივებზე ისაუბრეს და იმედი გამოთ-
ქვეს, რომ ერთობლივი ძალისხმევით, ქვეყნებს შორის არსებული თანამშრომლობა კიდევ უფრო გაღრმავდება.

„ბორჯღალოსნებმა“ მსოფლიოს ჩემპიონატი მარცხით დაიწყეს

8 სექტემბერს, წვიმიან „დინამო არენას“ მხოლოდ „აბა, ულა“ აკლდა...

კალათბურთელთა ნაკრები ოლიმპიადის საგზურისთვის იბრძოლებს

საქართველოს მორაგბეთა ნაკრებმა მსოფლიოს 
ჩემპიონატზე ასპარეზობა ავსტრალიასთან მარცხით 
დაიწყო. პირდაპირ ვთქვათ, მოულოდნელობა ის იქნე-
ბოდა, ჩვენებს რომ არ წაეგოთ, რადგან ავსტრალი-
ელები არა მარტო ამ კონკრეტული მატჩის, არამედ, 
მთლიანად ტურნირის ფავორიტები არიან. მწვანე 
კონტინენტის წარმომადგენლებმა, საწყის ათ წუთში 
ორი ლელო დადეს და მიგვახვედრეს, რომ რამე მოუ-
ლოდნელობასთან საქმე არ უნდა გვქონოდა. 

ზოგადად, ქართველ მორაგბეებს ცუდად არ უთა-
მაშიათ, მაგრამ რა თქმა უნდა, ეს ავსტრალიისთვის 
წინააღმდეგობის გასაწევად საკმარისი არ აღმოჩნდა. 
ლევან მაისაშვილის გუნდი, მომდევნო შეხვედრას 
23 სექტემბერს, პორტუგალიასთან ჩაატარებს და ეს 
მატჩი აუცილებლად უნდა მოვიგოთ. პორტუგალია 
არაა ჩვენი კალიბრის ნაკრები და მათი დამარცხება 
გვმართებს.

საქართველოს ეროვნული ნაკრები ისტორიაში 
ყველაზე დიდი ანგარიშით დამარცხდა... დამარრცხდა 
ძლიერ მეტოქესთან, მაგრამ მოდით, პირდაპირ ვთქვათ 
– გაგვიმართლა, რომ ანგარიში ორნიშნა არ იყო და 
მადლობა, ესპანელ ფეხბურელებს, რომლებმაც მეორე 
ტაიმში თავი არ გაიგიჟეს, ძალები შეინახეს მომავალი 
მატჩისთვის! ჩვენ კი... ჩვენ ნორვეგია გველის, თავის 
ერლინგ ჰაალამდით, ვინც საუცხოო ფორმაშია და 
გოლების მანქანა, ასეთი დაცვის პირობებში, აუცი-
ლებლად იმუშავებს.

რა შეიძლება ითქვას ისეთი, რამაც შეიძლება, ოდნავ 
მაინც გაგვამართლოს? არც არაფერი, რადგან უსუ-
სურზე უსუსური დაცვის, ნახევარდაცვის პრაქტიკუ-
ლად არყოლის გამო, განწირულები ვიყავით. ბურთი 
კარისკენ ესპანეთმა 32-ჯერ დაარტყა, ანუ ყოველ 3 
წუთში გვირტყამდნენ და პარადოქსია ისიც, რომ 7 გო-
ლის გაშვების მიუხედავად, ჩვენს ნაკრებში საუკეთესო, 
მეკარე გიორგი მამარდაშვილი იყო.

ნამდვილად ვერ გეტყვით, რას მოიფიქრებს ვილი 
სანიოლი (წესით, უნდა გადამდგარიყო), მაგრამ მთე-
ლი საქართველო რომ გაიძახის, უგუნდოდ მყოფი 
გიორგი აბურჯანიას, ასაკში მყოფი გურამ კაშიასა 
და საბა კვირკველიას ადგილი ნაკრებში აღარ არის 
და ნუ დაუძახებო, ის კი ჯიუტად მაინც მათ ენდობა, 
ცოტა უცნაურია. უცნაურია ისიც, რომ ესპანელთა 
თავკაცმა ორი ცვლილება პირველივე ტაიმში განახო-
რციელა, როცა მისი გუნდი 4:0-ს იგებდა, ლიდერები 
გაიყვანა, 16 წლის ორი ბავშვი შემოუშვა (ორივემ 
გაგვიტანა) და სანიოლი ჯიუტად დაელოდა პირველი 

ტაიმის დასრულებას, ცვლილებები მერე გააკეთა.
და ერთიც – არველაძეების, ქინქლაძის, ქეცბაიას 

თაობაზე ამბობენ, რომ დამოუკიდებელი საქართვე-
ლოს ისტორიაში, საუკეთესო იყო (იყო კიდეც) და ეს 
ბიჭები ევროპისა თუ მსოფლიოს ჩემპიონატზე რომ ვერ 
მოხვდნენ, კვალიფიციური მწვრთნელის არყოლა იყო 

მთავარი მიზეზი. ახლა ამბობენ, რომ ეს თაობა იმათ 
დაეტოლება და ისე არ მოხდეს, მერეც კვალიფიციური 
მწვრთნელის არყოლაზე ვიწუწუნოთ. იმდენი მწვრთნე-
ლია უმუშევარი, რომლებიც ვილი სანიოლს ათი თავით 
სჯობიან, რომ სურვილის შემთხვევაში, ფედერაციას 
არჩევანის გაკეთება არ უნდა გაუჭირდეს.

დამოუკიდებელი საქართველოს ისტორიაში, გუნდურ სახეობებში, ოლიმპიადაზე არასო-
დეს ვყოფილვართ. ამ მიღწევასთან ახლოს, საქართველოს 21-წლამდელთა საფეხბურთო 
ნაკრები იყო, მაგრამ არ გამოგვივიდა. ახლა კი, პარიზის ოლიმპიადის საგზურის მოპოვებას 
საქართველოს საკალათბურთო ნაკრები შეეცდება. ამის უფლება ჩვენმა გუნდმა მსოფლიოს 
ჩემპიონატზე, საუკეთესო 16 ნაკრებში მოხვედრის შემდეგ მიიღო. საამისოდ კი შემდეგი 
გზის გავლა მოგვიწევს.

პარიზის ოლიმპიადაზე , სულ 12 ქვეყნის საკალათბურთო ნაკრები ითამაშებს. 12-დან რვა 
უკვე გარკვეულია – საფრანგეთი, როგორც ოლიმპიადის მასპინძელი და ახლახან დასრულე-
ბულ მსოფლიოს ჩემპიონატზე გაირკვა შვიდი ნაკრები კონტინენტების კვოტების მიხედვით 
– სამხრეთ სუდანი (აფრიკა), აშშ, კანადა (ორივე ამერიკა), იაპონია (აზია), სერბეთი, გერმა-
ნია (ორივე ევროპა), ავსტრალია (ოკეანეთი). შესაბამისად, დარჩენილია ოლიმპიადის ოთხი 
საგზური, რომელთა მფლობელთა ვინაობაც 2024 წლის 2-7 ივლისს გასამართ ტურნირზე 
გაირკვევა. ამ ოთხი საგზურისთვის 24 ნაკრები იბრძოლებს, მათ შორის, საქართველოც.

24 ნაკრები ექვსეულებად დაიყოფა და თამაშები ოთხ, სხვადასხვა ქვეყანაში გაიმართება. 
ფორმატი ასეთია: ეს ექვსეულები კიდევ შუაზე გაიყოფიან და სამ-სამი ნაკრები წრიულად 
ითამაშებს, ორ-ორი საუკეთესო, ჯვარედინი პრინციპით ნახევარფინალში დაწყვილდება, 
ფინალები კი ოთხ ჩემპიონს გამოავლენს, რომლებიც ოლიმპიადაზე გაემგზავრებიან. ოლიმ-
პიადაზე, საკალათბურთო შეხვედრები 27 ივლისიდან 11 აგვისტოს ჩათვლით გაიმართება.

კვარაცხელია, შესაძლოა, ტიფოზებისა და პრეზიდენტის დაპირისპირების მიზეზი გახდეს
ხვიჩა კვარაცხელიას გარშემო ატეხილი სკანდალი 

არ ცხრება. დიახ, სკანდალია ის, რომ ფეხბურთელის 
აგენტი კლუბის პრეზიდენტს უნდა შეხვედროდა, 
ამისთვის ნეაპოლშიც ჩავიდა, მაგრამ აურელიო დე 
ლაურენტისმა, მამუკა ჯუღელთან შეხვედრა არ 
ისურვა და ისიც საქართველოში დაბრუნდა. სტატიის 
ბოლოს, „ნაპოლის“ ყველა ფეხბურთელის წლიურ ჯა-
მაგირს შემოგთავაზებთ და ზუსტ ციფრებს ნახავთ, 
რამდენი აქვს თითოეულ მათგანს და რამდენი რჩება 
გადასახადების გადახდის შემდეგ. 22-კაციან სიაში, 
კვარაცხელია ბოლოდან მესამე ადგილზეა და მასზე 
მაღალი ჯამაგირი... დიეგო დემეს აქვს. ეს გერმანელი 
ფეხბურთელი 31 წლისაა, პრაქტიკულად, არ თამაშობს, 
ყრუ სათადარიგოშია და კვარაცხელიაზე ორნახევარ-
ჯერ მეტ ხელფასს იღებს.

იტალიური მედია წერს, რომ ხვიჩა ასეთ მდგომარე-
ობას უბრალოდ ვერ შეეგუება. იტალიის ჩემპიონატის 
გასული სეზონის საუკეთესო ფეხბურთელი, არა მა-
რტო კლუბში, არამედ, მთელ იტალიაში, ერთ-ერთი, 
ყველაზე დაბალანაზღაურებადია და დე ლაურენტისი 
არაფრის შეცვლას არ აპირებს – მას კვარასთან კონ-
ტრაქტი 2027 წლამდე აქვს გაფორმებული, კანონი მის 
მხარესაა და თუ ქართველი ფეხბურთელი, მაგალთად, 
თამაშზე უარს იტყვის, მას უმკაცრესად არა მარტო 
კლუბი, არამედ, ფიფა და უეფა-ც დასჯიან.

არადა, 31 აგვისტომდე, დე ლაურენტისი, პრაქტი-
კულად, ყოველდღე ამბობდა, რომ კვარაცხელიასთან 
ახალი კონტრაქტის გაფორმება და, რა თქმა უნდა, 
ჯამაგირის გაზრდა იგეგმებოდა. თუმცა, გამოცდი-
ლმა საქმოსანმა ყველაფერი გააკეთა იმისთვის, რომ 
ფეხბურთელის აგენტთან შეხვედრა 31 აგვისტომდე არ 
შემდგარიყო, რადგან სატრანსფერო ფანჯარა სწორედ 
ამ დღეს დაიხურა და ახლა პრეზიდენტი არც ახალ 
კონტრაქტზე საუბრობს, არც ხელფასის გაზრდაზე 

და არც აგენტს ხვდება. რბილად რომ ვთქვათ, დე ლა-
ურენტისმა კვარაცხელია და მისი გუნდი, უბრალოდ, 
გადააგდო და ახლა, იტალიური მედია ვარაუდობს, რომ 
კლუბის გულშემატკივრები მოსთხოვენ პრეზიდენტს 
ქართველისთვის უკეთესი პირობების შექმნას. მანამდე 
კი, ცხადზე ცხადია, ახალი მწვრთნელი, რუდი გარსია 
პრეზიდენტის დაკრულზე ცეკვავს და კვარაცხელიას 
90 წუთით თამაშის უფლებას არ აძლევს, რითაც ფეხბუ-
რთელს მიანიშნებს, რომ თუ დე ლაურენტისს მოუნდე-
ბა, ის სათადარიგოთა სკამზე მარტივად აღმოჩნდება.

რაც შეეხება ხელფასებს... პირველ გრაფაში მოცე-

მულია, თუ რა ოდენობის თანხა რჩებათ ხელზე ფეხ-
ბურთელებს, მეორე გრაფაში – რამდენი ერიცხებათ.

ოსიმენი – 4.5 მილიონი ევრო (5.9 მილიონი ევრო);
ზელინსკი – 3.5 მილიონი ევრო (6.4 მილიონი ევრო);
ლობოტკა – 3.5 მილიონი ევრო (4.5 მილიონი ევრო);
დი ლორენცო – 3.0 მილიონი ევრო (5.5 მილიონი 

ევრო);
დემე – 2.5 მილიონი ევრო (3.2 მილიონი ევრო);
რასპადორი – 2.5 მილიონი ევრო (4.6 მილიონი ევრო);
ლინდსტრები – 2.3 მილიონი ევრო (3.6 მილიონი 

ევრო);
ანგისა – 2.2 მილიონი ევრო (2.8 მილიონი ევრო);
მარიო რუი – 2.1 მილიონი ევრო (3.8 მილიონი ევრო);
მერეტი – 2.0 მილიონი ევრო (3.7 მილიონი ევრო);
რაჰმანი – 1.8 მილიონი ევრო (3.3 მილიონი ევრო);
სიმეონე – 1.7 მილიონი ევრო (3.1 მილიონი ევრო);
ოლივეირა – 1.5 მილიონი ევრო (1.9 მილიონი ევრო);
ელმასი – 1.5 მილიონი ევრო (1.9 მილიონი ევრო);
კაიუსტე – 1.2 მილიონი ევრო (1.9 მილიონი ევრო);
ნატანი – 1.1 მილიონი ევრო (1.7 მილიონი ევრო);
ესტეგარდი – 1.0 მილიონი ევრო (1.3 მილიონი ევრო);
ჟუან ჟესუსი – 1.0 მილიონი ევრო (1.85 მილიონი 

ევრო);
კვარაცხელია – 1.0 მილიონი ევრო (1.3 მილიონი 

ევრო);
გოლინი – 0.4 მილიონი ევრო (0.724 მილიონი ევრო);
ძანოლი – 0.08 მილიონი ევრო (0.148 მილიონი ევრო).
P.S. სიტუაცია იმდენად დაიძაბა, რომ იტალიურმა 

ტელევიზიებმა საქართველოში მყოფ კვარაცხელიას 
აგენტს, მამუკა ჯუღელს დაურეკეს და პირდაპირ ეთე-
რში, კითხვა კონტრაქტზე დაუსვეს. ჰოდა...

„აღვნიშნავ, რომ ჩვენი მხრიდან კონტრაქტის განა-
ხლებაზე საუბარი არ დაწყებულა. თუ დე ლაურენტისი 
გადაწყვეტს, რომ სურს ხელშეკრულების გადახედვა, 
ჩვენ მოლაპარაკებებისთვის მზად ვართ. უკმაყოფილი 
არც ჩვენ ვართ, არც კლუბი, ჩვენს შორის მეგობრული 
შეხვედრები ყოველთვის იმართება, ხვიჩას მარტო ნეა-
პოლში არასდროს ვტოვებთ, აქ ან მე ვარ, ან მამამისი. 
უკმაყოფილოები რომ ვიყოთ, აქამდე მოვახერხებდით 
საუბარს. აურელიოს უარი არაფერზე უთქვამს და რაც 
დაგვპირდა, დროზე ადრე შეასრულა, პრეტენზიის 
საფუძველი არ გაგვაჩნია, კლუბსა და ჩვენს შორის 
გაუგებრობა არ არსებობს“...

P.P.S. ხვიჩას ყიდვა, ამ ზაფხულს, ინგლისურ „ნიუ-
კასლს“ სურდა და ფეხბურთელს წლიურად ათმილიო-
ნიან ხელფასს სთავაზობდნენ. ცოტა არ იყოს, ძნელი 
დასაჯერებელია, ათჯერ მეტ ხელფასს რომ გთავაზო-
ბენ და „პრეტენზიის საფუძველი არ გაგაჩნია“.

და საქმე მხოლოდ „ვარდების რევოლუციის“ შემდეგ, კერძოდ, 2004 
წლის იანვარში შეწყდება.

2009 წელს, პრეზიდენტის პირველი ვაჟის, კონსტანტინე გა-
მსახურდიას ხელმძღვანელობით, პარლამენტში საქართველოს 
პირველი პრეზიდენტის, ზვიად გამსახურდიას გარდაცვალებასთან 
დაკავშირებული საკითხების შემსწავლელი დროებითი კომისია 
შეიქმნება. ხანგრძლივი მუშაობის შემდეგ, კომისია ზვიად გამ-
სახურდიას გარდაცვალებაში ახალ ფაქტებსა და გარემოებებს 
გამოავლენს.

„კომისიის მიერ მოპოვებული მასალები და მათზე დაყრდნობით 
გაკეთებული დასკვნები აბათილებს თვითმკვლელობის ვერსიას, 
რომელიც ერთადერთ მსჯელობის საგნად იქცა 1994-2004 წლებში, 
პროკურატურის მიერ წარმოებულ სისხლის სამართლის საქმეში“, 
– იტყვის 2011 წელს, პარლამენტში გამოსვლისას, კონსტანტინე 
გამსახურდია.

2013 წლის 26 სექტემბერს, ზვიად გამსახურდიას საქართველოს 
ეროვნული გმირის წოდება მიენიჭება.

2015 წელს, ცნობილი გახდება, რომ ზვიად გამსახურდიას გა-
რდაცვალების საქმეზე გამოძიება განზრახ მკვლელობის მუხლით 
განახლდა. მიმდინარე წლის 31 მარტს, პირველი პრეზიდენტის 
ვაჟები მამის მკვლელობის გამოძიების დასრულების მოთხოვნით 
აქციას გამართავენ და იტყვიან, რომ მთავარი პროკურატურა პირ-
ველი პრეზიდენტის მკვლელობის გამოძიებას განზრახ აჭიანურებს.

რატომ? – ეს კითხვა, ჯერჯერობით, რიტორიკულია, თუმცა, 
ალბათ, მოვა დრო და ძველი ხიბულას საიდუმლოს ფარდა აუცი-
ლებლად აეხდება.

რაც შეეხება საქართველოს მესამე პრეზიდენტს, მიხეილ სააკა-
შვილს, მის წინააღმდეგ სისხლის სამართლებრივი დევნა 2014 წლის 
13 აგვისტოს დაიწყო.

„დღეს, საქართველოს მთავარი პროკურატურის მიერ, დიდი 
ოდენობით საბიუჯეტო თანხების გაფლანგვის ფაქტზე, გამოტანი-
ლი იქნა დადგენილებები საქართველოს ყოფილი პრეზიდენტის, მი-
ხეილ სააკაშვილისა და სახელმწიფო დაცვის სპეციალური სამსახუ-
რის ყოფილი უფროსის, თეიმურაზ ჯანაშიას ბრალდებულის სახით 
სისხლის სამართლის პასუხისგებაში მიცემის შესახებ. საქმე ეხება 
სახელმწიფოს კუთვნილი 8 837 461 ლარის გაფლანგვის ფაქტს. 

გამოძიებით დადგენილია შემდეგი:  
2009 წლის თებერვალში, მიხეილ სააკაშვილის მიერ, საქართვე-

ლოში მოწვეულ იქნა მასაჟისტი დოროთი შტეინი, ე.წ. „დოქტორ 
დოტი“, რომელმაც მიხეილ სააკაშვილს გაუწია შესაბამისი მო-
მსახურება. ამის შემდეგ, დოქტორ დოტის მიერ საქართველოში 
სტუმრობის ამსახველი ვიდეო-მასალა განთავსებულ იქნა ინტერ-
ნეტ სივრცეში, რის შემდეგაც, მისი საქართველოში ვიზიტისა და 
პრეზიდენტისთვის გაწეული მომსახურების შესახებ ცნობილი 
გახდა საზოგადოებისთვის. აღსანიშნავია, რომ მასაჟისტი დოროთი 
შტეინის საქართველოში შემოყვანისას და ქვეყნის დატოვებისას 
მისი მხრიდან საქართველოს საზღვრის კვეთის ფაქტი არ დაფიქ-
სირებულა.

სამომავლოდ პრეზიდენტის ხარჯების შესახებ მსგავსი ინფორ-
მაციის საზოგადოებაში გავრცელების თავიდან აცილების მიზნით, 
2009 წლის აპრილში, მიხეილ სააკაშვილმა მიიღო გადაწყვეტილება, 
მისი პირადი მიზნებისათვის საჭირო თანხების გასაიდუმლოებული 
ფორმით ხარჯვის თაობაზე. მაშინ როდესაც მანამდე პრეზიდე-
ნტის ხარჯები იყო საჯარო და იგი ფინანსდებოდა საქართველოს 
პრეზიდენტის ადმინისტრაციისა და სსიპ ,,სახელმწიფო უზრუნ-
ველყოფის სააგენტოს“ სახსრებით. აღნიშნულიდან გამომდინარე 
მიხეილ სააკაშვილი ბიუჯეტიდან საჭირო თანხების მობილიზებას 
მოახდენდა მის უშუალო დაქვემდებარებაში მყოფ სახელმწიფო 
დაცვის სპეციალურ სამსახურში, საიდანაც საიდუმლო რეჟიმში 
განხორციელდებოდა მიხეილ სააკაშვილის პირადი მიზნებისათვის 
განკუთვნილი ხარჯების დაფინანსება.  

დანაშაულებრივი გეგმის განხორციელება დაევალა სახელმწი-
ფო დაცვის სპეციალური სამსახურის ხელმძღვანელს თეიმურაზ 
ჯანაშიას.

თეიმურაზ ჯანაშიას მეშვეობით, „სახელმწიფო  საიდუმლოების 
შესახებ“ საქართველოს კანონის მოთხოვნათა დარღვევით, მიხეილ 
სააკაშვილის მიერ პირადი მიზნებისათვის ბიუჯეტის კუთვნილი 
თანხების ხარჯვა შეინიღბა, როგორც ფარული ხარჯები. ამ მიზნით, 
საქართველოს პრეზიდენტ მიხეილ სააკაშვილის „საიდუმლო“ განკა-
რგულებებით, პრეზიდენტის სარეზერვო ფონდიდან სახელმწიფო 
დაცვის სპეციალური სამსახურისათვის გამოყოფილ იქნა ჯამში – 5 
952 500 ლარი. ასევე, მიხეილ სააკაშვილის გრიფით „საიდუმლო“ 
განკარგულებებით სახელმწიფო დაცვის სპეციალურ სამსახურს 
უკანონოდ დაევალა საქართველოს პრეზიდენტისა და მისი ოჯახის 
წევრების, ასევ,ე მათი სტუმრების, როგორც ქვეყნის შიგნით, ისე 
ქვეყნის გარეთ მგზავრობისა და ცხოვრების, კოსმეტიკური პროცე-
დურების, კვების, სწავლის, საჩუქრებისა და სუვენირების შეძენის, 
საყოფაცხოვრებო და სხვა ხარჯების  დაფინანსება.

2009-2013 წლებში, მიხეილ სააკაშვილის დავალებით, სახელმწი-

ფო დაცვის სპეციალური სამსახურის მიერ, საიდუმლო ფორმით 
ხდებოდა პრეზიდენტის ისეთი სახის ხარჯების ანაზღაურება, 
რომელთა დაფინანსებაც კანონიერად ვერ მოხერხდებოდა საქა-
რთველოს პრეზიდენტის ადმინისტრაციისა და სსიპ სახელმწიფო 
უზრუნველყოფის სააგენტოს მიერ. თანხების ჩამოწერას გრიფით 
„საიდუმლო“ პატაკებით ახორციელებდა სახელმწიფო დაცვის 
სპეციალური სამსახურის ეკონომიკური დეპარტამენტი. ხსენებულ 
პატაკებს  გრიფი ,,საიდუმლო“ ენიჭებოდა „სახელმწიფო საიდუმ-
ლოებას მიკუთვნებულ ცნობათა ნუსხის“ მოთხოვნათა დარღვევით, 
ვინაიდან არცერთი ზემოაღნიშნული პატაკი და მასზე თანდართუ-
ლი ხარჯების დამადასტურებელი დოკუმენტაცია არ შეიცავდა 
სახელმწიფო საიდუმლოებას მიკუთვნებულ ინფორმაციას. 

მიხეილ სააკაშვილსა და თეიმურაზ ჯანაშიას  შორის უკვე არსე-
ბული შეთანხმებისა და პრეზიდენტის მიერ გაცემული დავალების 
შესაბამისად, 2009 წლის სექტემბრიდან 2013 წლის თებერვლის 
ჩათვლით პერიოდში, საქართველოს პრეზიდენტ მიხეილ სააკაშვი-
ლის მიერ, მისთვის და სხვადასხვა ფიზიკური პირებისათვის საქა-
რთველოში და მის ფარგლებს  გარეთ გაწეული მომსახურებისთვის, 
საიდუმლო ფორმით, გაიფლანგა სახელმწიფო ბიუჯეტის კუთვ-
ნილი 8 837 461 ლარი. კერძოდ: სასტუმროს მომსახურებისათვის 
გახარჯულია  სახელმწიფო ბიუჯეტის კუთვნილი 2 074 611 ლარი, 
სამგზავრო ბილეთების შესაძენად – 916 017 ლარი,  საქართველოსა 
და მის ფარგლებს გარეთ მიხეილ სააკაშვილის, მისი ოჯახის წევრე-
ბისა და სხვა პირების კვებით მომსახურებაზე – 1 403 966 ლარი, 
საქართველოში და მის ფარგლებს გარეთ ტრანსპორტით მომსა-
ხურეობაზე – 2 280 196 ლარი, კოსმეტიკური პროცედურებისთვის 
– 673 260 ლარი, საცხოვრებელი ფართის დაქირავებისათვის – 273 
971 ლარი, ტანსაცმლის შესაძენად – 115 171.14 ლარი, საჩუქრებისა 
და სუვენირების შესაძენად – 237 354 ლარი, სხვადასხვა ხარჯების 
ასანაზღაურებლად – 576 508 ლარი. 

თვალსაჩინოებისათვის გვსურს წარმოგიდგინოთ მიხეილ საა-
კაშვილის მიერ გაწეული ხარჯების ნაწილი უფრო დეტალურად:

მიხეილ სააკაშვილისათვის დაქირავებული ესპანელი მზარეუ-
ლის სერხიო ქალდერონ ლატასას შრომის ანაზღაურებისათვის, 
საცხოვრებელი ფართის დაქირავებისათვის, მზარეულის თარ-
ჯიმნის შრომის ანაზღაურებისათვის და მზარეულის ესპანეთში 
მგზავრობისათვის  გახარჯულია – 191 643 ლარი; მიხეილ სააკა-
შვილის სტილისტის  ალი კამალის სასტუმროს მომსახურებასა 
და სამგზავრო ბილეთებში გადახდილია 75 181 ლარი; გიორგი 
უგულავას სასტუმროს მომსახურებასა და სამკურნალო-გასახდომი 
პროცედურებისათვის ავსტრიის ქალაქ ინსბრუკის გამაჯანსაღე-
ბელ ცენტრში გადახდილია 26 388 ლარი, კობა ნაყოფიას, გოგა ხა-
ჩიძის, ნუგზარ წიკლაურის, გიორგი გაბაშვილის, სერგო რატიანის, 
პეტრე ცისკარიშვილის, ლევან ვარშალომიძის, გიორგი არველაძის 
საზღვარგარეთ სასტუმროების მომსახურებაში  გადახდილია 88 
919 ლარი; მარიამ საჯაიას არაბეთის გაერთიანებულ საემიროე-
ბსა და ქ. ბათუმში სასტუმრო მომსახურებაში გადახდილია 6 342 
ლარი; ალანა გაგლოევას არაბეთის გაერთიანებულ საემიროებში 
სასტუმრო მომსახურებაში  გადახდილია 6 401 ლარი; კრისტინა 
და ნატალია უსოვების სასტუმრო მომსახურებასა და სამგზავრო 
ბილეთებში  გადახდილია 15 873 ლარი;  ვერა ქობალიას მშობლების, 

ასევე მისი დის ნინა ქობალიას სამგზავრო ბილეთების შესაძენად 
– 38 247 ლარი;  მიხეილ სააკაშვილისთვის ავიალაინერის დაქირა-
ვებისათვის გადახდილია 503 383 ლარი; მიხეილ სააკაშვილისა და 
გიორგი უგულავასათვის ავსტრიაში, „პორშეს“, „მერსედესისა“ და 
„აუდის“ მარკების ავტომანქანების დასაქირავებლად გადაიხადეს 58 
876 ლარი; იტალიაში, ქ. ვერონაში, მიხეილ სააკაშვილის ვიზიტისას, 
„ლიმუზინისა“ და „მინივენის“ დასაქირავებლად გადახდილია 45 214 
ლარი; პერუში, ვერტმფრენის დასაქირავებლად გადახდილია 33 
204 ლარი; საზღვარგარეთის ქვეყნებში, მიხეილ სააკაშვილისთვის 
ველოსიპედების დასაქირავებლად გადახდილია 35 350 ლარი; 
იტალიაში, ქალაქ პიზაში, იახტის დაქირავებაში გადახდილია 25 
237 ლარი; მიხეილ სააკაშვილისთვის დიდ ბრიტანეთში, 7 პიჯაკისა 
და ერთი ქაშმირის სპორტული პალტოს შესაძენად გადახდილია 
49 499 ლარი და ხელით ნაკეთი 2 კოსტიუმის შესაძენად – 7 994.84 
ლარი; აშშ-ში, ინგლისსა და საქართველოში ათი ერთეული მაჯის 
საათის შესაძენად გადახდილია ჯამში – 53 283 ლარი; ქ. ლონდონ-
ში, მკერდითმხატვრის, მერედიტ ოსტრომის მიერ შესრულებული 
ნახატის შესაძენად გადახდილია 15 989 ლარი; ასევე, ტაილანდის 
კურორტ ფხუკეთში, მიხეილ სააკაშვილის, დავით ბაქარაძის, 
ლევან ვარშალომიძის სასტუმროს, ავტომობილის მომსახურების, 
კვებისა და ავიაბილეთების ხარჯებმა ორ დღეში შეადგინა 127 858 
ლარი და სხვა.

ასევე, ხაზი გვინდა გავუსვათ, რომ აღნიშნული საიდუმლო ხარ-
ჯების ხარჯვის პარალელურად, პრეზიდენტის ადმინისტრაციისა 
და  სსიპ „საქართველოს სახელმწიფო უზრუნველყოფის სააგენტოს“ 
ბიუჯეტებიდან პრეზიდენტის წარმომადგენლობითი ხარჯებისათ-
ვის, 2009 წელს, დაიხარჯა 6 213 015 ლარი, 2010 წელს – 3 340 728 
ლარი, 2011 წელს – 4 654 100 ლარი და 2012 წელს – 5 809 808 ლარი, 
სულ 20 007 651 ლარი, რომელთა ხარჯვის კანონიერების საკითხსაც 
გამოძიება დამატებით შეისწავლის.

ამრიგად, მიხეილ სააკაშვილის მიერ სამსახურებრივი მდგომა-
რეობის გამოყენებით გაფლანგულ იქნა სახელმწიფო ბიუჯეტის 
კუთვნილი 8 837 461 ლარი.

მიხეილ სააკაშვილის და თეიმურაზ ჯანაშიას მიმართ გამოძიება 
გრძელდება საქართველოს სისხლის სამართლის კოდექსის 182-ე 
მუხლის მე-3 ნაწილით, რაც სასჯელის სახედ და ზომად ითვალისწი-
ნებს თავისუფლების აღკვეთას 7-დან 11 წლამდე ვადით“, – ნათქვამი 
იყო მთავარი პროკურატურის მიერ გავრცელებულ განცხადებაში.

მოგვიანებით, ანუ 2015 წლის ივნისში, მთავარ პროკურატურაში 
მიხეილ სააკაშვილის საქმეზე კიდევ ერთი განცხადება გაკეთდება: 
„თბილისის საქალაქო სასამართლომ საქართველოს ყოფილი პრე-
ზიდენტის, მიხეილ სააკაშვილის ბრალდების საქმეზე დასაშვებად 
სცნო პროკურატურის მიერ წარდგენილი ყველა მტკიცებულება. 
საქმის წინასასამართლო განხილვის დროს, არ დაკმაყოფილდა 
დაცვის მხარის შუამდგომლობა მიხეილ სააკაშვილის მიმართ 
სისხლისამართლებრივი დევნის შეწყვეტის შესახებ, ხოლო და-
ცვის მხარის მიერ წარდგენილი მტკიცებულების მხოლოდ ნაწილი 
დაუშვა და საქმე წარმართა არსებითად განსახილველად. საქმის 
არსებითი განხილვა თბილისის საქალაქო სასამართლოში 2015 
წლის 6 ივლისს იყო ჩანიშნული.შეგახსენებთ, რომ ალექსანდრე 
გირგვლიანის საქმეზე ახალი გარემოებების გამორკვევა და მიხეილ 
სააკაშვილისათვის ბრალდების გამოტანა მოხდა სტარსბურგის 
ადამიანის უფლებათა ევროპული სასამართლოს მიერ მიღებული 
გადაწყვეტილების საფუძველზე, საქართველოს პროკურატურის 
მიერ ჩატარებული განახლებული გამოძიების ფარგლებში, რომელ-
საც სტრასბურგის სასამართლოს გადაწყვეტილების აღსრულების 
პროცესში ზედამხედველობას უწევს ევროსაბჭოს მინისტრთა კომი-
ტეტი. აღნიშნულ საქმეზე მიხეილ სააკაშვილს ბრალი წარდგენილი 
აქვს სამსახურებრივი უფლებამოსილების ბოროტად გამოყენების 
მუხლით, დანაშაული გათვალისწინებული საქართველოს სისხლის 
სამართლის კოდექსის 332-ე მუხლის მეორე ნაწილით, რომელიც 
თავისუფლების აღკვეთას 3-დან 5 წლამდე ვადით ითვალისწინებს“.

საერთოდ, მიხეილ სააკაშვილის წინააღმდეგ არასასიამოვნო ხმა 
ჯერ კიდევ მაშინ ვრცელდებოდა, როცა ქვეყნის მთავარსარდალი 
იყო. იმდროინდელ ოპოზიციას იმის მოლოდინიც ჰქონდა, რომ 
ადრე თუ გვიან დადგებოდა დრო, როცა საქართველოს მესამე 
პრეზიდენტი განსასჯელის სკამზე აღმოჩნდებოდა, მაგრამ მაშინ 
ყველაზე ანტიმიშისტებიც კი დარწმუნებულნი იყვნენ, რომ საა-
კაშვილისთვის წაყენებული ბრალდებები ისეთი მყარი იქნებოდა, 
რომ „ქვას გახეთქავდა“.

პრეზიდენტის სავარძელი რომ დაწყევლილია, ამას ბოლოდროი-
ნდელი მოვლენებიც მოწმობს – სალომე ზურაბიშვილს, რომელსაც 
თავის დროზე მმართველი გუნდი „ყველაზე ღირსეულ არჩევანს“ 
უწოდებდა, იმპიჩმენტი ემუქრება. როგორ გახდა „ღირსეული არჩე-
ვანი“ უღირსი და კონსტიტუციის დამრღვევი, ეს ცალკე საუბრის 
თემაა, თუმცა ზურაბიშვილის მაგალითიც კი ნათელჰყოფს, რომ 
ქვეყნის მეექვსე პრეზიდენტმა, რომელსაც ხმოსნები აირჩევენ, 
ვიდრე საქმიანობას შეუდგება, სავარძელს უნდა გამოულოცოს, 
თორემ ლუციფერს არ სძინავს და შესაძლოა, მანაც წინამორბედე-
ბის ბედი გაიზიაროს...

presblogi

პრეზიდენტის დაწყევლილი სავარძელი
me-13 gverdidan

რობოტები მოსწავლეებსაც ჩაანაცვლებენ 

ამომავალი მზის ქვეყანაში, სკოლებში იმ რობოტების დანერგვა დაიწყეს, რომელთაც მოსწავლეები უნდა ჩა-
ანაცვლონ იმ შემთხვევაში, თუკი მათ სკოლაში სიარულის ეშინიათ. ჩინოვნიკები იმედოვნებენ, რომ ეს ბავშვებს 
დაეხმარება, ურთიერთობას მიეჩვიონ და კლასებში დაბრუნდნენ. მოსწავლე-რობოტები სასწავლო შენობებში 
თავისუფლად გადაადგილებას შეძლებენ. მათი დახმარებით, მოსწავლეები ყველა გაკვეთილს დაესწრებიან, 
მონაწილეობას მიიღებენ დისკუსიებსა და სხვა დამატებით ღონისძიებებში. თავად ბავშვები აღნიშნავენ, რომ 
ეს სიახლე მოსწონათ. ვირტუალური კლასი ეხმარება მოსწავლეებს თვითშეფასების ამაღლებაში, ასევე, ნა-
კლებად ღელავენ მასწავლებლებსა და თანაკლასელებთან ურთიერთობისას. 

სინთეტიკურ ალკოჰოლს 
გამოუშვებენ

ბრიტანული ლაბორატორია – GABA Labs, Alcarelle-
ის ალკოჰოლის სინთეტიკური ანალოგის შექმნაზე 
მუსაობს. სასმელი უზრუნველჰყოფს დამამშვიდებელ 
ეფექტს ნაბახუსევისა და სხვა გვერდითი მოვლენების 
გარეშე. Alcarelle უგემური ნივთიერებაა, რომლის და-
მატებაც შესაძლებელია სხვა სასმელებში – ალკოჰო-
ლურშიც და უალკოჰოლოშიც, რათა დამათრობელი 
ეფექტი ნეგატიური მოვლენების გარეშე მიიღონ. 
სინთეტიკური სასმელის შექმნელები იმედოვნებენ, 
რომ პროდუქტი გაყიდვაში 2026 წლისთვის გამოვა. 
მასზე უკვე დიდი ხანია მუშაობენ, მაგრამ მარეგული-
ერებელი ორგანოებიდან დადებითი პასუხის მიღების 
პროცესი დროში გაიწელა. 

კაბრალესი – ყველაზე 
ძვირიანი ყველი

პირენეებზე, ქალაქ არენას-დე-კაბრალესში, ყოვე-
ლწლიურად იმართება კონკურსი საუკეთესო ყველის 
გამოსავლენად. გამარჯვებული პროდუქტი კი აუქცი-
ონზე საკმაოდ ძვირად იყიდება. წელს, ოვიედოში მდე-
ბარე რესტორანმა – Llagar de Colloto კოლოსალური 
თანხა – 30 ათასი ევრო გადაიხადა კაბრალესის ნატუ-
რალური ყველის ერთ ნაჭერში, რომლის წონაც სულ 
2.2 კილოგრამი იყო. ამგვარად, მსოფლიო რეკორდი 
დამყარდა ყველაზე ძვირადღირებულ ყველში. კა-
ბრალესის ყველი ხელით მზადდება ძროხისა და თხის 
რძისგან, რამდენიმე თვის განმავლობაში „მწიფდება“ 
მღვიმეში, რომელიც ზღვის დონიდან 1500 მეტრის 
სიმაღლეზე მდებარეობს. ადგილობრივი ტენიანი 
პირობები ხელს უწყობს პენიცილინისმაგვარი ობის 
განვითარებას, რომელიც ყველზე დამახასიათებელ, 
ლურჯ-მწვანე ზოლებსა და ლაქებს აჩენს.

ევანგელისტა მძიმე სენს ებრძვის

კანადელმა სუპერმოდელმა, ლინდა ევანგელისტამ ბოლო რამდენიმე წელიწადი ნებაყოფლობით შინაპა-
ტიმრობაში გაატარა – წარუმატებელმა პლასიკურმა ოპერაციამ არ დაინდო მისი ლამაზი სახე და მშვენიერი 
სხეული. თუმცა, ეს არ არის ყველაზე უარესი, რაც მოდელს დაემართა. ხუთი წლის წინ, მას მკერდის კიბოს 
დიაგნოზი დაუსვეს. ლინდას ორმხრივი მასტექტომიის წარმატებული ოპერაცია ჩაუტარდა. გასულ ზაფხულს 
კი აღმოაჩინა, რომ სიმსივნე არ გამქრალა. მისი მკურნალი ექიმები არ მალავენ, რომ დაავადების დაბრუნების 
შანსი კვლავ მაღალი იქნება. „ერთი ფეხი სამარეში მიდგას“, – ამბობს ლეგენდარული მოდელი, – „ამიტომ 
ვხარობ ყოველი გათენებული დღით, ახლაც ცოცხალი რომ ვარ, ეს ბონუსია“. 

ჯაშუშური 
ტანსაცმელი შექმნეს

აშშ-ის სპეცსამსახურებმა 22 მილიონი დოლარი 
დახარჯეს ჯაშუშური ტრუსების შექმნაზე. სიახლემ 
გარშემო მიმდინარე პროცესები ხელების დახმარების 
გარეშე უნდა დააფიქსიროს. ჯაშუშური ტრუსების 
ამოცანაა, ჩაიწეროს აუდიო და ვიდეო, ასევე, გადა-
სცეს გეოლოკაცია, – აცხადებს ამერიკის დაზვერვის 
სფეროში მოწინავე კვლევების სააგენტო. იგეგმება 
პერანგების, შარვლების, წინდებისა და სხვა სახის 
თეთრეულის შექმნაც, ანალოგიური ფუნქციებით. 

ნაყინი შაშხითაც 
დაამზადეს

იმ დროს, როცა ორცხობილის, ხილისა და შოკო-
ლადის ნაჭრები ნაყინში უკვე ჩვეულებრივ ამბად 
მიიჩნევა, მაინც ვერავინ წარმოიდგენს, რომ ამ ცივ 
დესერტში შეიძლება ხორცის ნაჭრებიც აღმოჩნდეს. 
ოჯახური ფერმა – Windy Brow, რომელიც ნიუ-ჯე-
რსიში მდებარეობს, ნაყინს 2013 წლიდან ამზადებს, 
თუმცა მხოლოდ ახლა გადაწყვიტეს, რომ საკუთარი 
კლიენტები უჩვეულო ნაყინით გაეხარებინათ და მასში 
შაშხი დაამატეს. ხორცის ნაჭრები ცივ ტკბილეულში 
მეტად უხეშად რომ არ გამოჩნდეს, მას ჯერ წვავენ, 
შემდეგ შაქრისა და დარიჩინის ნარევში აკარამე-
ლიზებენ. ნაყინში ცაცხვის სიროფს უმატებენ, რაც 
შაშხის გემოს შესანიშნავად გამოკვეთს. ამ უცნაური 
პირის ჩასატკბარუნებელის ღირებულება 3-დან 6.5 
დოლარამდეა, მისი წონიდან გამომდინარე. ნაყინის 
მწარმოებლები ითვალისწინებენ, რომ ხორციანი 
ნაყინის გემომ, შესაძლოა, დააფრთხოს კლიენტები, 
ამიტომ მათ მოუწოდებენ, „ნუ იმსჯელებენ წიგნზე, 
მისი ყდის მიხედვით“. 

ახალდაქორწინებულებს ფულს გადაუხდიან

ჩინეთის ჩანშანის პროვინციაში, ათას იუანს გადაუხდიან ახალდაქორწინებულებს, თუკი პატარძალი 25 
წელზე ნაკლები ასაკისაა. ამ აქციით, ხელისუფლებას სურს, ახალგაზრდებს ოჯახის შესაქმნელად და ბავ-
შვების გასაჩენად სტიმული მისცეს. 2022 წელს, ჩინეთში სულ 6.8 მილიონი ქორწინერბა დარეგისტრირდა და 
1986 წლის შემდეგ, ეს რეკორდულად დაბალი მაჩვენებელია. კარიერის გამო, ქალებს არ სურთ ბავშვის გაჩენა, 
თანაც ქვეყანაში არ მიესალმებიან ბავშვების ქორწინების გარეშე გაჩენას ანუ ქორწილების რიცხვი პირდაპირ 
უკავშირდება შობადობას. 

„სვიკინი“ – ახალი საცურაო კოსტიუმი

ნისლიან ალბიონზე უნიკალური საცურაო კოსტიუმი შექმნეს, რომელიც იდეალურად ახდენს ფიგურეს კო-
რექტირებას და „ბიკინის“ იმიტაციას ქმნის. ამიტომ მას „სვიკინი“ უწოდეს. ბრიტანული „გარდიანის“ ცნობით, 
მისი დიზაინი სამი შვილის დედამ, სამანტა ბრინდლიმ შექმნა. სიახლე ფარავს სტრიებს მუცელზე, რომელიც 
მშობიარობის შემდეგ ჩნდება. დიზაინი ოპტიკურ ილუზიას ეფუძნება – ის გამოიყურება, როგორც „ბიკინი“, 
თუმცა სინამდვილეში, საცურაო კოსტიუმი მთლიანია. „სვიკინის“ ავტორი ამბობს, რომ სურს, დაეხმაროს 
იმ ქალებს, რომელთაც ზღვაზე „ბიკინით“ ყოფნა სურთ, მაგრამ სტრიების გამო, მისი ტარების რცხვენიათ. 

ფულს ნახევარი საწოლის 
გაქირავებით შოულობს

ავსტრალიელმა „მეწარმემ“, მონიკა ჯერემაიამ თვეში 500 გირვანქა სტერლინგის გამომუშავება შეძლო. 
ამ გზით მან აუცილებელი თანხა დააგროვა და სამოდელო კომპანია გახსნა, რაც მისი ოცნება იყო. ფულის 
შოვნა კი მონიკამ საკუთარი საწოლის ნახევრის გაქირავებით მოახერხა, რომელსაც ორი წლის განმავლობაში, 
მისი ყოფილი შეყვარებული იკავებდა. ეგრეთ წოდებული, „ცხელი საწოლი“ აწყობს ქალსაც, რადგან თავადაც 
„არასდროს არის მარტო“. ეს შეთავაზება იმ ადამიანებისთვის არის, რომლებსაც შეუძლიათ ემოციურად გან-
შორება და ძილი სხვა ადამიანის გვერდით, ყოველგვარი ვალდებულების გარეშე. მონიკას პირველი კლიენტი 
მისი ნაცნობი იყო, რამაც ბიძგი მისცა მისი ბიზნესის განვითარებას. 

უკვდავი ცხოველი აღმოაჩინეს

ცოტა ხნის წინ, ამერიკელი ბიოლოგების ჯგუფმა აღმოაჩინა ცხოველი, რომელსაც მუდმივად ცხოვრება 
შეუძლია. ეს უკვდავი არსება მედუზა Turritopsis Nutricula-ა. ის ტროპიკული ზღვების ფსკერზე ბინადრობს 
და ძალიან მცირე, დაახლოებით, 3-5 მილიმეტრის ზომისაა. ყველაზე საინტერესო ის არის, რომ ამ მედუზამ 
საკუთარი თავის გაახალგაზრდავება ისწავლა. როცა მისი ორგანიზმი ზრდასრულ მდგომარეობას აღწევს, ის 
არ კვდება, ფსკერზე ეშვება და ქიტინის (ორაგნული ნივთიერება, რომლისგანაც შედგება კანი ანუ გარეთა 
საფარველი) ქერქით იფარება, რის შემდეგაც, ის პოლიპად იქცევა. ქიტინის ქვეშ მედუზის ყველა უჯრედი 
სრულად ახლდება და ორგანიზმი ზრდასრულიდან კვლავ საწყის მდგომარეობაში გადადის. ამის შემდეგ გა-
ახალგაზრდავებული მედუზა ქიტინის საფარიდან გამოდის და ცხოვრების ციკლს აგრძელებს დაბერებამდე, 
მერე კვლავ განახლების პროცესი იწყება. ასე კი, შესაძლოა, უსასრულოდ გაგრძელდეს. ამჟამად, მეცნიერები 
ამ ფენომენის კვლევას აგრძელებენ. 

მწვანე ჩაი ინსულტის 
რისკს ამცირებს

ავსტრალიელმა მეცნიერებმა, ჩინელ კოლეგებთან 
ერთად, ჩინეთში დაავადებათა სტატისტიკა შეისწა-
ვლეს. ამ გამოკვლევების შედეგად დადგინდა, რომ 
მწვანე ჩაის ხშირი და ხანგრძლივი მოხმარება მნიშვნე-
ლოვანწილად ამცირებს იშემიური ინსულტის – ტვი-
ნის რომელიმე ნაწილის სისხლით მომარგების დარ-
ღვევის რისკს. ავსტრალიელმა სწავლულებმა ჩინეთის 
საავადმყოფოებში 400-მდე პაციენტი გამოიკვლიეს, 
რომელთაც ინსულტი გადაიტანეს და კიდევ 500-მდე 
ადამიანი – საკონტროლო ჯგუფის რანგში. იშემი-
ური ინსულტის რისკის მნიშვნელოვანი შემცირება 
აღინიშნებოდა, სულ მცირე, კვირაში ერთი ფინჯანი 
მწვანე ჩაის მიღების შემდეგაც კი, ხოლო ყველაზე 
მეტად ეს რისკი მათში მცირდებოდა, რომლებიც ამ 
სასმელს ყოველდღიურად, ერთ ან ორ ფინჯანს მაინც 
სვამდნენ. ჯერჯერობით, დაუდგენელია ის ბიოლო-
გიური მექანიზმები, რომლებიც მწვანე ჩაის ამ თვი-
სებას უკავშირდება. მეცნიერები ვარაუდობენ, რომ 
ჩაის კომპონენტებს შეუძლიათ არტერიული წნევის 
დაწევა, ასევე, ხელს უშლის თრომბების წარმოქმნასა 
და ათეროსკლეროზის განვითარებას. 

თმის ცვენის 
მიზეზს მიაგნეს

იაპონელი მეცნიერები ამტკიცებენ, რომ აღმოაჩი-
ნეს მიზეზი, რის გამოც ადამიანებს, ასაკის მატება-
სთან ერთად, თავზე თმის რაოდენობა უმცირდებათ. 
კოსმეტიკური კომპანია „კაო კორპორეიშენის“ სპე-
ციალისტებმა თმის დაბერების გენი გამოჰყვეს. მისი 
აქტიურობის ხარისხი უკუდამოკიდებულია განვლილ 
წლებზე. იაპონელი სწავლულები ვარაუდობენ, რომ 
ეს აღმოჩენა ხელს შეუწყობს, ეფექტიანად შეებრძო-
ლონ თმის ცვენის პრობლემას და შედეგად, ადამიანი 
მოხუცებულობამდე ხშირ და ხარისხიან თმას შეინა-
რჩუნებს. ცნობილია ისიც, რომ ეს გენი სისხლძარ-
ღვების წარმოქმნის მექანიზმში მონაწილეობს. აქედან 
გამომდინარე, „კაოს“ სპეციალისტები ასკვნიან, რომ 
სისხლის ცირკულირების სტიმულირებისას, გენი 
თმის ძირებს ეხმარება იმ ნივთიერებების მიღბაში, 
რაც აუცილებელია მათი ზრდისა და სიმაგრისთვის.

აპენდიციტს უოპერაცოდ მკურნალობენ

ფინელმა სწავლულებმა, ტურკუს უნივერსიტეტიდან, ექსპერიმენტი ჩაატარეს მწვავე აპენდიციტის სა-
მკურნალოდ – აპენდექტომიითა (ამოკვეთით) და ანტიბიოტიკებით. მედიკოსები დაკვირვებას ხუთი წლის 
განმავლობაში ახორციელებდნენ. როგორც ისინი აცხადებენ, 530 პაციენტიდან 257 – ანტიბიოტიკ „ერტაპე-
ნემით“ მკურნალობდა, მისი მიღება სამ დღეს იყო საჭირო. ერთი კვირის შემდეგ, ისინი „მეტრონიდაზოლსა“ 
და „ლევოფლოკსაცინს“ იღებდნენ. მათ აღდგენით პროცესს 11 დღით ნაკლები დასჭირდა, ვიდრე პირველი 
ჯგუფის პაციენტებს. სწავლულებმა დაადგინეს, რომ ხუთი წლის განმავლობაში, ბრმა ნაწლავის განმეორე-
ბითი ანთებითი პროცესის ალბათობა 39% აღმოჩნდა. ამასთან, გართულება მხოლოდ პაციენტთა 6.5%-ში იყო 
შემჩნეული, ხოლო ოპერაციაგადატანილებში – 25.4% შეადგინა. 

საქორწინო კაბა ტომრებისგან შეკერა

ჩინეთის ქალაქ ლუნანში მცხოვრებმა გოგონა ტან ლილი, რომელიც ფერმაში მუშაობს, წვიმის გამო სახლში 
დარჩა. როგორც თავად ამბობს, მოწყენილობის ნიადაგზე, გადაწყვიტა, კაბა შეეკერა ცემენტის 40 ტომრის-
გან, რომლებიც რემონტის შემდეგ დარჩა. გოგონას მანამდე უკვე ჰქონდა კაბები გაკეთებული გაზეთებისგან, 
ბალახისგან, ყვავილებისგან და სხვა უჩვეულო მასალებისგან. ასე რომ, საკმაოდ დიდი გამოცდილება ჰქონდა. 
გარდა კაბისა, ტომრებისგან მან გრძელი შლეიფი და შლაპაც შეკერა. ჩინურ ინტერნეტში, სადაც მან ფოტოები 
გამოაქვეყნა, ლილის უკვე შეარქვეს „ცემენტის დედოფალი“.

პირველი 
ეკოსასაფლაო გახსნეს

ბელგიურ ფლანდრიაში, მსოფლიოში პირველი 
ეკოსასაფლაო გაიხსნა. ამ უჩვეულო სამარხზე აკრძა-
ლულია საფლავის ქვის დადგმა, ბილიკის მიყვანა, 
მაგიდების გამართვა. მიცვალებულის დამარხვა 
კი მხოლოდ ბიოხრწნადი კუბოთია ნებადართული, 
რომელსაც გადამუშავებული მასალებით ამზადე-
ბენ. ახალი სასაფლაო 600-ადგილიანია, თუმცა ეს 
ადგილები არ იყიდება, მხოლოდ 25-წლიანი იჯარით 
გაიცემა. პროექტის ავტორების გათვლით, სწორედ 
ამდენი დროა საჭირო, რომ ადამიანის გვამი ბუნე-
ბის ნაწილად იქცეს. სასაფლაოზე ყველა ობიექტი 
(მაგალითად, სკამები და ადგილის მაჩვენებელი 
ნიშნები) კუნძებისა და გამოხშირული ხეებისგანაა 
დამზადებული. ნაკვეთის გასწვრივ კი ალუბლის ხეები 
იზრდება. მათ ტოტებზე, გარდაცვლილთა ახლობლე-
ბს შეუძლიათ, ჩიტებისთვის სახლები ჩამოკიდონ, 
რომლებზეც მიცვალებულის საპატივსაცემოდ, მის 
სახელს დააწერენ. 

დაღლილობას 
ვირუსი იწვევს? 
ადამიანის ხშირი დაღლილობა, შესაძლოა, ვირუსით 

იყოს გამოწვეული – ასეთ დასკვნამდე მივიდნენ აშ-
შ-ის უაიტ-პეტერსონის ინსტიტუტის სპეციალისტე-
ბი. მათი კვლევებით დადგინდა, რომ იმ ადამიანებს, 
რომლებიც ქრონიკული დაღლილობით იტანჯებიან, 
სისხლში ვირუსი აღმოაჩნდათ, რომელიც XNRY-ის 
სახელითაა ცნობილი. ეს ვირუსი ცხოველური წა-
რმოშობისაა და უნარი აქვს, იცხოვროს ადამიანის 
ორგანიზმშიც. როგორც აღმოჩნდა, ეს ვირუსი იმ 
პაციენტთა 67%-ში არსებობს, რომლებიც მუდმივ 
ფიზიკურ თუ ფსიქოლოგიურ დაღლილობას უჩივიან. 
დადგინდა ისიც, რომ ის საგრძნობლად ასუსტებს 
ადამიანის იმუნურ სისტემას. ამერიკელი სწავლუ-
ლების ამ აღმოჩენის შედეგად, სპეციალისტები იმ 
დასკვნამდე მივიდნენ, რომ შეიძლება, ქრონიკული 
დაღლილობა ადამიანს ავადმყოფობად ჩაეთვალოს 
და მას შესაბამისი მკურნალობაც დაენიშნოს. აღსა-
ნიშნავია, რომ დღეისთვის, მსოფლიოში ქრონიკული 
დაღლილობის სინდრომით 17 მილიონი ადამიანი 
იტანჯება. 

ცოლი ქმარზე ჭკვიანი უნდა იყოს

ინგლისელი სწავლულები იმ დასკვნამდე მივიდნენ, რომ ბედნიერი და მტკიცე ის ოჯახებია, სადაც ცოლი 
ქმარზე ხუთი წლით მაინც არის უმცროსი და მასზე ჭკვიანია. ჩატარებული კვლევებისას, რომლის დროსაც 
სპეციალისტებმა 1.5 ათასი წყვილის ურთიერთობა გააანალიზეს, დაასკვნეს, რომ ხანგრძლივი ქორწინება იმ 
ოჯახებშია უზრუნვეყოფილი, სადაც ქმარი მეუღლეზე უფროსია. წინააღმდეგ შემთხვევაში, განქორწინების 
შანსები სამჯერ მატულობს. იდელურად კი მიიჩნიეს ის წყვილები, სადაც ცოლი ქმარზე ჭკვიანიცაა. გარდა 
ამისა, სწავლულებმა ისიც დაადგინეს, რომ ის ოჯახები, სადაც ერთ-ერთი მეუღლე უკვე იყო განქორწინებული, 
უფრო მტკიცეა, ვიდრე წყვილი, სადაც ორივე პარტნიორი უკვე იყო დაქორწინებული. სიტუაციაში გარკვე-
ვის შემდეგ, მკვლევარებმა დაასკვნეს, რომ მეორე ნახევრის არჩევისას, ყურადღება არა მხოლოდ ფიზიკურ 
მომხიბვლელობასა და საერთო ინტერესებს უნდა მიაქციონ, არამედ, წინასწარ შეაფასონ კიდეც მისი ასაკი 
და განათლება. 

რამდენი ხილია საჭირო ბედნიერებისთვის? 

დიდი ბრიტანეთისა და ავსტრალიის უნივერსიტეტების სწავლულებმა კვლევა ჩაატარეს, რომლის დროსაც 
გაარკვიეს, რომ გარკვეული რაოდენობის ხილისა და ბოსტნეულის მუდმივი მოხმარება ადამიანს ბედნიერებას 
ანიჭებს და მას სამყაროზე ოპტიმისტურ შეხედულებას უყალიბებს. ექსპერიმენტში, რომელიც ექვსი წელიწადს 
გრძელდებოდა, ავსტრალიის 12.5 ათასი მოქალაქე მონაწილეობდა. ამ დროის განმავლობაში, ისინი დღიურს 
აწარმოებდნენ, სადაც სრულად აღწერდნენ საკუთარ განცდებს. კვლევების შედეგად დადგინდა, რომ რვა 
ხილისა და ბოსტნეულისგან შემდგარ ულუფას, რომელსაც ადამიანი ყოველდღიურად იღებს, მისთვის ბედ-
ნიერების რეალური შეგრძნება მოაქვს. შეიძლება, ეს იმ გრძნობას შევადაროთ, რასაც უმუშევარი განიცდის, 
როცა სასურველ სამსახურს იშოვის. 

„პოპკორნის“ მოყვარულებს 
საფრთხე ემუქრებათ? 

აშშ-ის გარემოს დაცვის სააგენტომ სერიოზული 
კვლევა დაიწყო იმასთან დაკავშირებით, რომ სახლის 
პირობებში, „პოპკორნის“ მომზადებისას, ცხელი 
ზეთიდან ფილტვებისთვის საშიში ნივთიერებები 
გამოიყოფა. ერთ-ერთი მათგანია დიაცეტილი – ეს 
არომატიზატორია, რომელსაც ზეთში უმატებენ. ამე-
რიკელი მეცნიერების მოსაზრებით, ეს ნივთიერება 
ფილტვების მძიმე დაავადებას იწვევს, რომლის 
დროსაც, ორგანოს გადანერგვა ხდება საჭირო. სწა-
ვლულების თქმით, აშშ-ის სხვადასხვა შტატში უკვე 
გამოვლენილია ამ დაავადების რამდენიმე შემთხვევა 
იმ მუშებში, რომლებიც „პოპკორნის“ დამამზადებელ 
საწარმოებში მუშაობენ. არ არის გამორიცხული, 
რომ ნეგატიურ როლს სხვა არომატიზატორებიც 
ასრულებდნენ, რომლებსაც ზეთი გამოჰყოფს. ამე-
რიკელი სპეციალისტები „პოპკორნის“ მწარმოებლებს 
ურჩევენ, პროდუქტის მოსამზადებლად ჩვეულებრივი 
ზეთი გამოიყენონ და არა ის, რომელიც ნახევარფაბ-
რიკატს მოჰყვება თან. თუმცა, მათი თქმით, ნებისმი-
ერ შემთხვევაში, „პოპკორნი“ მაინც მავნე საჭმელია 
და ვინც საკუთარ ჯანმრთელობაზე ზრუნავს, სჯობს, 
ის საერთოდ არ მიირთვას. 

კლინიკაში სამუშაოდ 
ასტროლოგი აიყვანეს

არგენტინაში, ბუენოს-აირესის ერთ-ერთ კლინი-
კაში, პაციენტები თერაპიას მხოლოდ ექიმებთან არ 
გადიან. პიროვანოს ჰოსპიტალმა ოფიციალურად 
მიიღო სამსახურში სპეციალისტი, რომელიც კვირაში 
ერთხელ ატარებს სემინარებს ასტროლოგიაში. კლაუ-
დია რიკოს „ვარსკვლავური“ თერაპია სტანდარტული 
მკურნალობის დამატებაა, მაგალითად, დეპრესიული 
აშლილობისას. ამგვარი „მკურნალობისას“, ასტრო-
ლოგი ადგენს ავადმყოფების ვარსკვლავურ რუკას 
და მათი ჰოროსკოპის მიხედვით, ჰყვება პაციენტის 
წარსულს და პროგნოზირებს მომავალს. 


